
    መበል 33 ዓመት ቁ.2                              ቀዳም 2 መስከረም 2023                      ገጻት 12 ዋጋ 2.00 ናቕፋ 

ገጽ  7ገጽ  7ገጽ 5ገጽ 5ገጽ  3ገጽ  3ገጽ  2ገጽ  2 ገጽ  11ገጽ  11

ሽዱሽተ ሽዱሽተ 
ሽሕ ሽሕ 
ዶላርዶላር
 ኣብ  ኣብ 

ውሽጢ ውሽጢ 
 . . . . . .

ካብ  ማህደር ካብ  ማህደር 
ዝኽሪታት ዝኽሪታት 
ሰብ ቀደምሰብ ቀደም

ውድድር እዚ ክፍለ ሰራዊት 84 ውድድር እዚ ክፍለ ሰራዊት 84 
ቀጺሉቀጺሉ

ንጽጉማት ሰባት ክዳውንቲ ዘልብስ ንጽጉማት ሰባት ክዳውንቲ ዘልብስ 
ሮበትሮበት

ብሓሶት ሓዊ ምንብድባድ ደው ክብል ይግባእ!
ኣብ ዶባት ኤርትራን ሱዳንን ናይ ኣጽዋር ምትሕልላፍ ንጥፈታት ከምዘሎ 

ንምምሳል፣ ኰነ ኢልካ ብማሕበራዊ ሚድያታት ሕሱር መታለሊ ሓሶታት ኪእንፈት 
ጸኒሑ ኣሎ። እዚ ወዝቢ ኣይኰነን። እከይ ዕላማኡ’ውን ዝሰሓት ኣይኰነን። 
ነዚ ሓሶታት ከይነፈያ ዘጋውሓ መደበራት ሚድያ’ውን ኣይተሳእናን። 
ብሓሶት ሓዊ ናይ ምንብድባድ ዘይሓላፍነታዊ ተግባራት ደው ክብል ይግባእ!

ኣገልግሎት ዜና ኤርትራኣገልግሎት ዜና ኤርትራ
ኣስመራ - 01-09-2023ኣስመራ - 01-09-2023

ፕረዚደንት ኢሳይያስ ምስ ፕረዚደንት ባንክ ልምዓት ኣፍሪቃ ተዘራሪቡ
ፕረዚደንት ኢሳይያስ ኣፈወርቂ፡ 

ንፕረዚደንት ባንክ ልምዓት ኣፍሪቃ ዶ/ር 
ኣኪንዉሚ ኣዲሲና፡ ትማሊ ኣብ ሰዓታት 
ድሕሪ-ቐትሪ ኣብ መቐበሊ ኣጋይሽ 
ደንደን ተቐቢሉ ኣዘራሪቡ።
ፕረዚደንት ኢሳይያስን ዶ/ር ኣዲሲናን፡ 

ባንክ ልምዓት ኣፍሪቃ ኣብ ጽላታት ሕርሻ፡ 
ጸዓት፡ ምምዕባል ገማግም ባሕሪን ካልኦት 
ንቊጠባዊ ምዕባለ ኤርትራ ዝሕግዙ 
ጽላታትን ኣተኲሮም ተዘራሪቦም።
ኣብ’ቲ ርክብ፡ ኣብ ዝተፈላለየ ጽላታት 

ኣብ ዝትግበሩ ዘለዉን ከከም ቀዳምነቶም 
ኣብ መጻኢ ዝትግበሩን መደባት ልምዓት፡ 
ብሓባር ንምስራሕ ኣብ ስምምዕ ተበጺሑ።
ዝርዝር ናይ’ቲ ዝህሉ ምትሕብባር፡ ኣብ 

ብምኽንያት ዝኽሪ ምጅማር ብረታዊ ተጋድሎ ስእላዊ ምርኢት ቀሪቡ
ቦርድ ማሕበራት ተጋደልቲ፡ 

ብምኽንያት ዝኽሪ መበል 62 ዓመት 
ምጅማር ብረታዊ ተጋድሎ ህዝቢ 

ዝቕጽል ርክባት ከምዝንጸር ተፈሊጡ 
ኣሎ።
ፕረዚደንት ባንክ ልምዓት ኣፍሪቃ 

ዶ/ር ኣኪንዉሚ ኣዲሲና ንኤሪና ኣብ 
ዝሃቦ ሓበሬታ፡ ምስ ፕረዚደንት ኢሳይያስ 
ዓሚቚን ውጽኢታውን ዘተ ከምዘካየደ 
ብምጥቃስ፡ ባንክ ልምዓት ኣፍሪቃ 
ንኤርትራ እሙን መሻርኽቲ ከምዝዀነን 
መደባት ልምዓት ኤርትራ ንምድጋፍ 
ቅሩብ ምዃኑን ኣረጋጊጹ።
ኣብ’ቲ ርክብ፡ ሚኒስተር ፋይናንስን 

ሃገራዊ ልምዓትን ዶ/ር ገርጊስ 
ተኽለሚካኤልን ሓላፊ ቁጠባዊ ጉዳያት 
ህዝባዊ ግንባር ንደሞክራስን ፍትሕን ኣቶ 
ሓጐስ ገብረሂወትን ተረኺቦም ነይሮም።

ኤርትራ ዘዳለዎ ስእላዊ ምርኢት፡ ትማሊ 
ባሕቲ መስከረም ኣብ ኣስመራ - ኣብ 
ጐድኒ ቤት-ጽሕፈት ምምሕዳር ዞባ 

ማእከል ተኸፊቱ። 
ነቲ ንስርሒት ባረንቱ 1985 ዝገልጽ፡ 

ብንጽል ኣስታት 1,300 ስእልታት 

ዘጠቓልል ምርኢት፡ ተሓጋጋዚ ጠቕላሊ 
ሓለቓ ስታፍ ሎጂስቲክስ ስንቂ ሓይልታት 
ምክልኻል - ሜጀር ጀነራል ኣስመሮም 

ገረዝግሄር እዩ መሪቑ ከፊትዎ።
ኣብ’ቲ ሚኒስተራት ዝርከብዎም 

ላዕለዎት ሰበ-ስልጣን መንግስትን 
ግንባርን ዝተረኽቡሉ ስነ-ስርዓት፡ ኣቦ-
መንበር ቦርድ ማሕበራት ተጋደልቲ ኣቶ 
ሰለሙን ተወልደ፡ ስርሒት ባረንቱ 1985 
መስተንክራዊ ቅያታት ካብ ዝተፈጸመሉ 
ታሪኻዊ ግጥማት ሓደ ከምዝዀነ 
ብምጥቃስ፡ እቲ ታሪኽ ናብ መጻኢ ወለዶ 
ብዝግባእ ንምስግጋር ዝዓለመ ምዃኑ 
ሓቢሩ።
ኣወሃሃድቲ ናይ’ቲ ምርኢት፡ እቲ 

ትሕዝቶ - ከተማ ባረንቱ ንምሕራር 
ንዝተኻየደ መጥቃዕትን ንዝሰዓበ ናይ 
ምርብራብን ምዝላቕን እዋን ዝገልጽ 
ስእልታትን ካርታታትን፡ ከምኡ’ውን 
ኣብ ምሕራር ባረንቱ ናይ ዝተሰውኡ 
ተጋደልቲ ስእልታትን ኣስማትን - ምስናይ 
ዕለተ ምስላፍን መስዋእትን ከምዘጠቓልል 
ገሊጾም። 
ቀሪቡ ዘሎ ስእላዊ ምርኢት፡ ን38 

ዓመታት ንድሕሪት ተመሊሶም፡ 
ንዝሓለፍዎ ኩነታት ከም ዘዘኻኸሮም 
ዝጠቐሱ ተዓዘብቲ፡ እቲ ትሕዝቶ ንሓይሊ 
ህዝባዊ ግንባር ኣብ ስነዳ ኣጉሊሑ ዘርኢ 
ኮይኑ ከምዝረኸብዎ ሓቢሮም።
እቲ ምርኢት፡ ክሳብ 5 መስከረም 

ንህዝቢ ክፉት ኮይኑ ክቕኒ እዩ።

“ስትራተጂና፡ ኣንበጣ ከይነፈረ - “ስትራተጂና፡ ኣንበጣ ከይነፈረ - 
ኩብኩብታ ኸሎ ምጥፋእ እዩ”ኩብኩብታ ኸሎ ምጥፋእ እዩ”



ሓዳስ   ኤርትራ 2 መስከረም 2023 - ገጽ 2መበል 33 ዓመት ቁ.2

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ሽዱሽተ ሽሕ ዶላር ኣብ ውሽጢ 3 ሰዓታት
ኣብ’ዛ ብስሰዐ ተባሒታ ዘላ ዓለም፡ ክንዮ 

ነብስኻ ሓሊፍካ ብዛዕባ ካልኦት ምሕሳብ፡ 
ሰብኣውነትካ እተረጋግጸሉ መድረኽ እዩ። 
ብፍላይ ከኣ፡ ብዕድመ ንኣሽቱ ክነሶም ናይ 
ዓበይቲ ሰባት ሓሳብ ክሓስቡን ንዝሓሰብዎ 
ኣብ ግብሪ ከውዕልዎን ምስ እትርኢ፡ 
ከይተገረምካ ኣይትተርፍን። እዘን ተቐማጦ 
ሃገረ ካናዳ ዝዀና ክልተ ኣሕዋት - ኣሰንያ 
ተመስገንን ኖቤል ተመስገንን ይበሃላ። 
ኣሰንያ ተማሃሪት 11 ክፍሊ፡ ኖቤል ከኣ 

ተማሃሪት 9ይ ክፍሊ እየን። ኣብ ከተማ 
ኦታዋ - ካልኣይ ደረጃ ቤት ትምህርቲ 
መሪቫለ ከኣ ይመሃራ። ኣብ ትምህርተን 
ኣዝየን ንፉዓት ተማሃሮ እየን። ዝለዓለ ነጥቢ 
ብምምዝጋብ፡ ምስ’ቶም ብሉጻት 200 
ተማሃሮ - ካብ ማእከላይ ደረጃ ናብ ካልኣይ 
ደረጃ ሓሊፈን።

ኣሰንያ ተመስገን

ወ/ሮ ሰናይት ገብረመድህን

ኖቤል ተመስገን

ኣብ ሓምለ 2022፡ ስድራ-ቤተን፡ ህዝበንን 
ሃገረንን ክርእያ ኣብ ዝመጽኣሉ ግዜ፡ 
ወለደን ኣብ እምባ ደርሆ ናብ ዝርከብ 
መእለዪ ዘኽታማት ወሲዶምወን። 
ብዛዕባ እቶም ዘኽታማት ንወለደን ምስ 
ሓተታኦም ከኣ፡ መብርሂ ረኺበን። ኣቦን 
ኣደን ዘይብሎም ዘኽታማት ምዃኖም ምስ 
ፈለጣ ድማ፡ ኣብ ውሽጠን ፍሉይ እህህታ 
ፈጢሩለን። ካብኡ ተበጊሰን፡ ሓደ ሓሳብ 
ኣበገሳ። ‘ኣብ ዝመጽእ ዓመት ብዓቕምና 
ገለ ነገር ክንገብር ኣለና’ ብምባል፡ ቅዱስ 
ሓሳብ ሓሰባ። ናብ ካናዳ ምስ ከድና 
ገንዘብ ኣዋጺእና ንዓመታ ክንመጽእ ኣለና 
ብምባል ድማ ተበጊሰን።
ናብ ካናዳ ምስ ምስተመልሳ፡ ገንዘብ 

ዝረኽባሉ መንገዲ ኣናደያ። ንወለደን፡ 
“ገለ ነገር ኣዳልውልና’ሞ ብኣኡ ኣቢልና፡ 
ነቲ ደሊናዮ ዘለና ሓገዝ ዝኸውን ገንዘብ 
ክንእክብ” በላኦም። ወለደን፡ በቲ ሓሳባተን 
ኣዝዮም ተሓጎሱ። ነቲ ዘንቀላኦ ሓሳብ 
ብምሉእ ዓቕሞም ንኽሕግዝወን ቃል 
ኣተውለን። ካልኦት፡ ኣብዚ ስራሕ ካብ 
ጐድነን ከይተፈለዩ ክሳብ መወዳእታ 
ዝተሓጋገዝወን ክልተ ማሓዙተን - 
ሳምራዊት ፊሊጶስን መኮነን ፊሊጶስን 
እዮም። 
ወላዲአን ኣቶ ተመስገን ኣፈወርቂ፡ 

ሰራሕተኛ ናይ’ታ ኣብ ከባቢኦም እትርከብ 
ናይ ኮካ ኮላ ካምፓኒ ስለዝዀነ፡ ነቶም 
ትካል ሓሳብ ደቁ ምስ ኣካፈሎም፡ መስተ 
ብጥርሑ ከዳልውሉ ምዃኖም ኣፍለጥዎ። 
መግብን መስተን ከኣ ኣዳለዉ። ናይ ቀረባ 
መሓዙቶም ብምዕዳም፡ ነቲ ናይ ሓገዝ 
መደብ ኣካይደምዎ። ኣብቲ ዝተዳለወ 
መደብ እቲ ዝደለያኦ ሓገዝ ክረኽባ 
ክኢለን። ኣብ ውሽጢ 3 ሰዓታት ኣስታት 
6,000 ሽሕ ዶላር ክእክባ ክኢለን። እቲ 
መደብ ልዕሊ’ቲ ዝሓሰብኦ’ዩ ከይዱለን። 
ነቲ ዝተኣከበ ገንዘብ እምበኣር፡ ኣብቲ 
ዝመደባኦ ግዜ ሒዘናኦ ደበኽ በላ። ነቶም 
ዘኽታማት ክህባኦም ስለ ዘለወን፡ እቲ 
ገንዘብ ብመንገዲ ሚኒስትሪ ዕዮን ሰብኣዊ 
ድሕነትን ኣታዊ ኰይኑ።
 ካልእ ኣብ ካናዳ እትርከብ፡ ኣስታት 

32 ዝኣኽሉ ኣባላት ዘለውዋ ጕጅለ 
ሕድሪ’ውን፡ ነዞም መንእሰያት ብእወታ’ያ 

ጸልያቶም። ብሓፈሻ ጕጅለ ሕድሪ ብዛዕባ 
ሃገሮምን ባህሎምን ዝመያየጡላ ጕጅለ 
እያ። ዝተፈላለየ ሓገዛት ከኣ የበርክቱ። 
እዞም ኣርባዕተ መንእሰያት፡ ምስ ጕጅለ 
ሕድሪ ኰይኖም እውን፡ ዝተፈላለየ ሓገዛት 
የበርክቱ እዮም። እዚ ኣብ 2023 ዝገበርዎ 
ሓገዝ - ከም ተወሳኺ ብናቶም ተበግሶ 
ዝገበርዎ ሓገዝ እዩ።
ክረምቲ ምስ መጽአ’ውን፡ ገለ ነገር 

ክንገብር ኣለና ብምባል ተበጊሰን። ተማሃሪት 
ኣሰንያ ኣብ ሃማመተኤ ክትነጥፍ ከሪማ። 
ኖቤል ከኣ ኣብ መዓስከር ደንደን ዝርከቡ 
ጽጉማት ተማሃሮ፡ ናይ ቋንቋ ኢንግሊዝ 
ሓገዝ ክትህብ ከሪማ። ኣዲአን ወይዘሮ 
ሰናይት ገብረመድህን፡ ብዛዕባ እቲ ዝተኻየደ 
ንጥፈታት ኣመልኪታ ክትዛረብ እንከላ፡ 
“እቲ ሓሳባተን ኣዝየ ፈተየዮ። ምኽንያቱ፡ 
ደቀይ ኤርትራውያን ክዀናለይ እየ 
ዝደሊ። ባህለን፡ ሕብረተ-ሰበን፡ ኮታ ኩሉ 
ፈሊጠን ክዓብያለይ እዩ ድሌተይ። እዛ 
ሃገር ብቐሊል ዋጋ ኣይኰነትን መጺኣ። 
ስለዚ፡ ንሕና’ውን ገለ እጃምና ከነበርክት 
ኣለና” ክትብል እያ ገሊጻትልና። ብሓፈሻ፡ 
ኣብ ዕለታዊ ህይወትና ዕዉታት ንምዃን 
ኣብ እነካይዶ ጕዕዞ፡ ግዜ እቲ ቀንዲ 
መሳርሒና ካብ ኮነ፡ ንደቂ-ሰብ ክንህቦ 
ካብ እንኽእል ህያባት - እቲ ዝበለጸ ግዜና 
እዩ። እዞም ትስፉዋት ስድራቤት ከኣ፡ 
ተወሳኺ ትሕዝቶኦም ሒዞም ገጽ ናይቶም 
ዘኽታማት ክርእዩ እዮም ኣምሪሖም። 
ክቡር ግዜኦም ብምውፋይ፡ ‘ኣጆኹም 
ኣለናልኩም የሕዋትኩም’ ክብልዎም 
እንከለዉ፡ ኩሉ ነገር ከይበቐቑ ፍቕሮም 
ለጊሰምሎም።
 እዚ ነቶም ካብ ወለዶም ፍቕሪን 

ሓልዮትን ዘይረኸቡ ህጻናት፡ ዓቢ 
ውዕለት’ዩ። ካልእ ሰብ እውን እንተዀነ፡ 
ከቢድ ጸገማት ዘጓነፎ ህይወቱ ብስቓይ 
ዝተመልአ፡ ቃንዛኡ ዘካፍሎ፡ ክሳብ 

መወዳእታ ጽን ኢሉ ዝሰምዖ ዝሰኣነ 
ሰብ፡ ከምዚ ዓይነት ፍቕርን ሓልዮትን 
ምስ እነርእዮ፡ ሕጂ ንእሽቶ ካብ ግዜና 
ብምውፋይ ብጽሞና እንተ ሰሚዕናዮ፡ 
መንፈሱ ክንጽግኖ ኣይንሽገርን ኢና። 
ብመንጽሩ ክንረኽቦ እንኽእል፡ 

ውልቃዊን ማሕበራዊን ክብርታትን 
ዓወታትን ኣዝዩ ብዙሕ እዩ። በቲ ኣብ 
ህይወትና ንእሽተይ ዝመስለና ካብ ግዜና 
ቀዳምነታት ብምሃብ ንሰባት 
ንምሕጋዝ እንህቦ ሓገዝ፡ 
ኣብ’ቶም ሰባት እነመዓራርዮ 
ክፋል ህይወት፡ እነብርሆ 
ጸላምን እንፈጥሮ ሰላምን 
መዘና ኣልቦ እዩ። ስለዝዀነ፡ 
ተራ ናይ’ዞም ስድራ ዕዙዝ 
እዩ።ነቶም ዘኽታማት 
ንምሕጋዝ ብኹፉት 
ልቢ፡ ገለ ነገር መላውጥቲ 
ከይተጸበዩ ስለ ዝተበገሱ፡ ኣብ 
ገጽ እቶም ስድራ ሰላም 
ዓሲሉ ኢና እርኢናዮ። 
ስድራ ተመስገን ኣፈወርቂ፡ 

ብዘይ ዝዀነ ትጽቢት 
ሓገዞም ስለ ዘበርከቱ፡ ዝዓበየ መኽሰብ፡ 
ሕልናዊ ሩፍታ ረኸቦም እዮም። ኣብ 
ምሃብ ምስ እነድህብ ናይ ድሌት ሸውሃትና 
ስለ ዝጎድል ምሉእነት ይስመዓና። ብኣኡ 
መጠን ድማ፡ ናይ ሓይልን ፍቕርን 
ህዋሳትካ እናዓበየ ይኸይድ። “ንኻልኦት 
ስለ ዝሓገዝና ሓይልና ተሓዲሱ” ብምባል 
እያ ኣሰንያ ተመስገን ነቲ ዝገበራኦ ሓገዝ 
ትጠቕሶ።  
ካልኦት ካባኻ ብዝረኸብዎ ምትብባዕ፡ ገለ 

ለውጢ ከምጽኡ ምስ ጀመሩ፡ ጽልዋኻ 
ኣብዚ ዓለም ይጎልሕ። እቲ ዝኣከብዎ 
ገንዘብ፡ ኣብ ምኽንያት ዝተሞርኮሰ ሰለዝዀነ 
ከኣ፡ ንሓሳቦም ብዘይ ገለ ጸገም ክፍጽምዎ 
ክኢሎም። ብዝገበራኦ ቅዱስ ስራሕ፡ ኣብ 

ሃብተሚካኤል ዕቚባስላሴ ህይወተን ምሉእ ነብሰ-ምትእምማን ከም 
ዝፈጥለን ኣየማትእን። እዞም ለጋሳት ስድራ-

ቤት፡ ነዚ ዝተጠቕሰ እወታዊ ሸነኽ ብግቡእ 
ስለዝተረድእዎ፡ ብዘይ ነግ-ፈረግ እዮም 
ኣሰላሲሎምዎ።
ኣብ ከም’ዚ፡ተራ ወለዲ እውን ኣዝዩ ወሳኒ 

እዩ። ንኣብነት ነዘን ክልተ ሃበርም ተማሃሮ 
እዚኣትን፡ ወለደን - ምስ ዓደን፡ ቤተሰበን 
ሃገረን ከላልይወን ኢሎም እንተ ዘይመጽኡ፡ 
ነዚ ቅዱስ ሓሳብ ክሓስባ ኣምበይ ምኽኣላን 
ነይረን። ነቲ ሓሳብ ምስ ኣበገስኦ እውን፡ 

ኣጆኽን ዘንደቀይ ኢሎም ደገፋቶም እንተ 
ዘይበርክቱለን፡ እቲ ቕዱስ ሓሳባተን ሓሳብ 
ጥራይ ኰይኑ ምተረፈ ነይሩ።
“ሎሚ ዓመት ኣርባዕተ ሰባት ኰይንና 

ከም’ዚ ካብ ገበርና፡ ኣብ ዝመጽእ ዓመት፡ 
20-30 ሰባት ብምዃን፡ ዝበዝሐ ገንዘብ 
ንእክበሉ መንገዲ ክንፈጥር ኣለና” ብምባል፡ 
ነቲ ቕዱስ ሓሳባተን ብዝለዓለ መልክዕ 
ከካይድዎ መዲቦም ኣለዉ። እዚ ንርእሱ፡ 
ንኻልኦት ጸለውቲ ንምዃን ኣዝዩ ደራኺ 
እዩ። ብፍላይ ነዞም ዘኽታማት፡ ኣብ መጻኢ 
ህይወቶም፡ ኣብ ትምህርቶም. . . ክሕግዞም 
ወይ ክልውጦም ዝኽእል ሓገዛት ከበርክታ 
ምዃነን እየን ሓቢረናና። 

        ሓሳብ ልብኽን የስምረልክን!        ሓሳብ ልብኽን የስምረልክን!

ማሳዋ (ክብሮም ጸሃየ)



ሓዳስ   ኤርትራ 2 መስከረም 2023 - ገጽ 3መበል 33 ዓመት ቁ.2

ቃለ-መሕትት ካብ ማህደር ዝኽሪታት ሰብ ቀደም
“ዓለም ክልተ ግዜ’የ ዘይረያ”

ኣቶ ተስፋይ እስቲፋኖስ፡ ኣብ ኤርትራ 
ካብ 1940ታት ክሳብ 1960ታት ንዝነበረ 
ኵሉ ብሕማቕን ጽቡቕን ዝግለጽ ፖለቲካዊ፡ 
ማሕበረ-ቁጠባዊ፡ ስፖርታዊ፡ ስነ-ጥበባውን ካልእ 
ፍጻሜታትን ክሳብ ሕጂ ኣብ ማህደር ዝኽሪታቱ 
ሰኒዱ ዝርከብ፡ ብዓል ሃብታም ተመኩሮን 
ታሪኽን እዩ። ካብቲ ማህደር ዝኽሪታቱ ብዙሕ 
ኣካፊሉና ስለዘሎ፡ ነቶም ኣብቲ እዋን ኣብ 
ኤርትራ ዝነበሩ ገዛእቲ ስርዓታት ዘርከብናሎም 
- ዝኽሪታትና ከነሐድሰሉን ከነህብትመሉን፡ 
ነቶም ዘየርከብናሎም ድማ ታሪኽ ክንመሃረሉ 
ብምባል፡ ንሎሚ እቲ ምስኡ ዘካየድናዮ ዕላል 
ከምዘለዎ ናባኹም ከነቕርቦ መሪጽና ኣለና - 
ሰናይ ንባብ፦  

ሕራይ ኣቶ ተስፋይ፡ ዕላልና ብድሕረ-ባይታኻ ሕራይ ኣቶ ተስፋይ፡ ዕላልና ብድሕረ-ባይታኻ 
እንተ ጀመርናዮ ከመይ ይመስለካ?እንተ ጀመርናዮ ከመይ ይመስለካ?
ጽቡቕ፣ ኣነ ተስፋይ እስቲፋኖስ እበሃል። 

ዝበዝሕ ሰብ፡ ተስፋይ ሚላኖ እናበለ’ዩ ዝጽዋዓኒ። 
ዚያዳ ግን በታ ‘ወዲ-ጻብራይት’ እትብል ሳጓይ 
እዩ ዝፈልጠኒ። ኣብታ ብዙሕ ዝተዘመረላ፡ 
ዝተዋጠየላን ዝተደርፈላን ምጭውቲ ርእሰ-
ከተማና ዝዀነት ኣስመራ ድማ ተወሊደ። 
ብ1940 ኣብ ደፐዚቶ ዝበሃል ስፍራ ማለት’ዩ። 
ደፐዚቶ ኣብ ጥቓ ገዛ ከኒሻ ኰይኑ፡ ምስ 
ፎሮቪያን ኣርባዕተ-ኣስመራን ዝራኸብ ስፍራ 
ኰይኑ፡ ትርጉሙ ብጥልያን መዐቀቢ ማለት’ዩ። 
ምስ መኻዚኖታት ፎሮቪያ ዝተኣሳሰር እዩ። 
ኣቦይ ፖሊስ ጥልያን (ካራቢኘሪ) ብምንባሩ፡ 
እንግሊዝ ንጥልያን ስዒሩ ናብ ኤርትራ ምስ 
ኣተወ፡ ሓያለ ካብ’ቶም ፖሊስ ኰይኖም ምስ 
ጥልያን ዝሰርሑ ዝነበሩ ደቀ-ባት፡ እንግሊዝ 
ዝሓሸ ገዛኢ ምዃኑ ኣሚኖም ብኡ ንብኡ 
ምስኡ ተጸንቢሮም ኣብ ትሕቲ ወተሃደራዊ 
ምሕደራኡ ክሰርሑ ስለዝጀመሩ፡ ኣቦይ’ውን 
ብኡ ምኽንያት ናይ ስራሕ ቦታኡ ቀይሩ - ናብ 
ማይ-ዕዳጋ ከባቢ ጉራዕ ከይዱ። ኣነ ከኣ ገና ህጻን 
እንከለኹ ምስኡ ካብ ኣስመራ ናብ ማይ-ዕዳጋ 
ከይደ ማለት’ዩ። ድሕሪ ቅሩብ ግዜ ግን፡ ነቲ ቦታ 
ገዲፍና ናብ ኣስመራ ተመሊስና። ኣብዚ ጥቓ 
ቤት-መኻእን ቪላጆን ዝርከብ ‘ጎልፍ’ ዝበሃል 
ጐላጉል ድማ ክንቅመጥ ጀሚርና። 
ኣብኡ እናዓበኹ እንከለኹ፡ ብዘይፈልጦ 

ምኽንያት ኣብ ስድራይ ግርጭት የጋጥም’ሞ፡ 
ኣቦይን ኣደይን ይፈላለዩ። ብድሕሪ’ዚ፡ ኣደይ 
ምስ ሰብኣያ ኣብ ካምፖ ዛብጢያ ዝበሃል ሰፈር 
ክትቅመጥ ስለዝጀመረት፡ ብእኡ ምኽንያት 
እቲ ናተይ ኣተዓባብያ’ውን ካብን ናብን ካምፖ 
ዛብጥያ - ጐልጐል ጎልፍ እናተመላለስካ ኰይኑ። 
ካምፖ ዛብጢያ ዝበሃል፡ ኣብ ጥቓ ሬድዮማሪና 
ወይ ኣብ ጥቓ ካስቴሎ ሬስቶራንት ዝርከብ 
ሎሚ መናፈሻ (ሃዋኪልን ከባቢኡን) ኰይኑ 
ዘሎ ስፍራ እዩ ነይሩ። ስለዚ፡ ኣነ ምስ ማእከል 
ኣስመራን ምስቲ ሽዑ ብኣመሪካውያንን 
እንግሊዛውያንን ዝጽወት ዝነበረ ‘ጎልፍ’ ዝበሃል 
ዓይነት ስፖርትን እናተላለኹ እየ ዓብየ ክብል 
እኽእል። 

ኵነታት ትምህርቲኻ ኸ?ኵነታት ትምህርቲኻ ኸ?
ጕዕዞ ትምህርተይ፡ በቲ ሽዑ ሕብረት ዝበሃል 

ዝነበረ ቤት-ትምህርቲ’የ ጀሚረዮ። እቲ ቤት-
ትምህርቲ መጀመርታ ክኽፈት እንከሎ ንሕና 
ኢና ፈዊንናዮ። ኣብኡ ንሰለስተ ወርሒ ምስ 
ተማሃርኩ፡ ብድሕሪኡ ናብ ሲታውያን ዝበሃል 
ኣብ ፓራዲዞ ዝርከብ ቤት-ትምህርቲ ሰጊረ። 
እቲ ቤት-ትምህርቲ፡ ሳንቤርናርዶ ብዝተባህሉ 
ናይ ካቶሊክ ኣቕሽሽቲ እዩ ዝምህር ነይሩ። 
ኣብኡ ናይ መባእታ ደረጃ ትምህርተይ ምስ 
ተማሃርኩ ከኣ፡ ናብ ማእከላይን ካልኣይን ደረጃ 
ቤት-ትምህርቲ ሳንጀርጆ (ቅዱስ-ጊዮርጊስ) 
ከይደ። 

ናብ መንደፈራ ማለት ድዩ?ናብ መንደፈራ ማለት ድዩ?
ኖእ፡ ኣብ ኣስመራ’ምበር። እዚ ሎሚ ኣብ 

ትሕቲ ህንጻ ሚኒስትሪ ዜና (ፎርቶ) ዝርከብ 

ተስፋኣለም የማነ
ብኮለጅ ነርስን ቴክኖሎጂ ጥዕናን ዝፍለጥ 
ቤት-ትምህርቲ ሕክምና፡ ሽዑ ብእንግሊዛውያን 
ዝመሓደር ቤት-ትምህርቲ ሳንጆርጆ እዩ ዝበሃል 
ነይሩ። ኣብኡ ምስ ተማሃርኩ፡ ናብቲ ኣብ 
ቪላጆ ዝርከብ ብ‘ፖይንት ፎር’ ዝፍለጥ ዝነበረ 
ናይ ሎሚ ቤት-ትምህርቲ ስነ-ኪነት ኣስመራ 
ኣትየ። እቲ ቤት-ትምህርቲ፡ ብኣመሪካውያን 
መምህራን ተማእኪሉ’ዩ ናይ ምስትምሃር 
ስርሑ ዘካይድ ነይሩ። ኣብ 1959 ከኣ ካብኡ 
ተመሪቐ ወጺአ። ኣይጸናሕኩን ምስ ንጥፈታት 
ዳህሳስ ፖታሽ ዘካይድ ዝነበረ ‘Ralph M. 
Parsons’ ዝተባህለ ኣመሪካዊ ኩባንያ ተቖጺረ 
ስራሕ ጀሚረ። እቲ ኩባንያ ስርሑ ኣብ ዳሉል 
- ደንካልያ ስለዝነበረ፡ ናብቲ ቦታ ከይደ ማለት’ዩ። 

ኣብኡ ከም ምንታይ ኴንካ ክትሰርሕ ኣብኡ ከም ምንታይ ኴንካ ክትሰርሕ 
ጀሚርካ?ጀሚርካ?
መጀመርታ ተሓጋጋዚ ጂኦሎጂስት፡ ጸኒሐ 

ድማ ኣብቲ ናይ ኩዕታ ወይ ዕደና ስራሕ 
ክነጥፍ ጀሚረ። ኣብቲ ናይ ካምፕ ምሕደራ 
ወይ ማኔጅመንት’ውን ሰሪሐ። እዚ ክሳብ 
ፈለማ 1963 እዩ ነይሩ። ብድሕሪ’ዚ፡ ካብኡ 
ወጺአ ኣብ ሞቢል ኦይል ዝበሃል - ኣብ ማያት 
ገማግም ቀይሕ ባሕሪ ዳህሳስ ነዳዲ ዘካይድ 
ዝነበረ ኣመሪካዊ ኩባንያ ተቘጺረ ክሰርሕ 
ጀሚረ። እንተዀነ፡ ኣብ 1964፡ ብሰንኪ’ቲ 
እናኸፍአ ዝኸይድ ዝነበረ ኵነታት ካብ ሃገር 
ክወጽእ ተገዲደ። 
ንስኻ ሓደ ካብ’ቶም ፍሉጣት ኤርትራውያን 

ተጻወትቲ ጎልፍ ኢኻ ኔርካ፣ ምስ ጎልፍ 
ብኸመይ ኢኻ ተላሊኻ?
ከም’ቲ ኣቐዲመ ዝበልኩዎ፡ ዝበዝሐ ግዜ 

ቁልዕነተይን ንእሰነተይን ኣብቲ ኣመሪካውያንን 
እንግሊዛውያንን ጎልፍ ዝጻወትሉ ዝነበሩ ቦታ 
ስለዘሕለፍኩዎ፡ ካብ ብቖልዓይ ኣትሒዘ’የ ምስ 
ጸወታ ጎልፍ ክላለ ክኢለ። ማለት፡ ገና ወዲ 
7–8 ዓመት እንከለኹ ኣትሒዘ፡ ነቶም ጸዓዱ 
ተጻወትቲ ኵዓሳሱ ናይ ጎልፍ እናኣረኹ 
ክመልሰሎም ጀሚረ። ካብዚ ሓሊፈ’ውን ነተን 
ርሑቕ ዝኸዳ ኵዓሳሱ ብምእራይ፡ እናሓጸብኩን 
እናወልወልኩን ተመሊሰ ነቶም ተጻወትቲ 
እሸጠሎም ነይረ። ቀጺለ ከኣ፡ ኵዓሳሱ ጎልፍ 
ካብ ምእራይ ንቦርሳታት እቶም ተጻወትቲ ናብ 
ምሽካምን መቕልዒ ኣባትር ናብ ምቕባልን 
ተሰጋጊረ። ድሕሪ ግዜ ድማ፡ ምስ’ቶም ጸዓዱ 
ተጻወትቲ ጽቡቕ ሌላ ስለዝመስረትኩ፡ ምስኦም 
ክጻወት ጀሚረ። እዚ ክብል እንከለኹ ግን፡ 
ኣብቲ ፈለማ፡ ቁርጽራጽ ቴንዲኖ እናጠዋወኹ 
ብዝሰናዕኩዎ መቕልዒ ኵዕሶ ገይረ እየ ምስኦም 
ክጻወት ጀሚረ። ነቲ ጸወታ ምስ ለመድኩዎ 
ክፈትዎን ከፍቅሮን ስለኸኣልኩ፡ ዋላ ደኣ 
ብዙሕ ውድድራት ከካይድ ኣይኽኣል’ምበር፡ 
ክሳብ’ቲ ካብ ኤርትራ ዝወጻእክሉ ግዜ ካብቲ 
ጸወታ ኣይቦኸርኩን። 

ንምዃኑ ጎልፍ ኣብ ኤርትራ ብኸመይ’ዩ ንምዃኑ ጎልፍ ኣብ ኤርትራ ብኸመይ’ዩ 
ጀሚሩ?ጀሚሩ?
ጎልፍ፡ ሓደ ካብ’ቲ ብደረጃ ዓለም ፍቱውን 

ጥዕና ዝህብን ዓይነታት ስፖርት እዩ። ልዕሊ 
ኵሉ ከኣ ጐነጽ ዘይብሉ ኰይኑ፡ ብኣእምሮን 
ኣካልን እትጻወቶ ዓይነት ጸወታ እዩ። ኣብ 
ኤርትራ ጸወታ ጎልፍ ነይሩ ድዩ? ኢሎም 
ዝሓቱ ብዙሓት ወገናት ኣለዉ። ልክዕ’ዩ 
ኣብ መወዳእታ 1942ን መጀመርያን 1943 
ኣቢሉ’ዩ እቲ ሜዳ መጻወቲ ጎልፍ ኣብ 
ኣስመራ ተደኲኑ። ኣብ መንጎ ዓዲ-ሰግዶ፡ ቤት-
መኻእን ቪላጆን እዩ ነይሩ። ሎሚ እቲ ቦታ 
ህንጻታት ሚኒስትሪ ሕርሻ ተደኲኑዎ ኣሎ። 
እቲ መጻወቲ ሜዳ፡ ኣብቲ ፈለማ ዓመታት 9 
ጉድጓድ’ዩ ነይሩዎ። ኣብ መንጎ’ዚ 9 ጎዳጕዲ 
ዘሎ ርሕቀት፡ ተደሚሩ ልዕሊ 3 ኪሎ-ሜተር’ዩ 
ዝመጽእ። እቲ ተጻዋታይ፡ ኣእምሮኡን ኣካላቱን 
ምስቲ ነታ ኩዕሶ ዝቐልዓላ በትሪ፡ ምስታ 
ኩዕሶ፡ ምስቲ ዝረግጾ መሬትን ምስቲ ክበጽሖ 
ዝደሊ ጉድጓድን እዩ ዝኸይድ ወይ ዝቃነ። 

ስለዚ፡ ጸወታ ጎልፍ ዝለዓለ ብልሒን ጥበብን 
ዝንጸባረቐሉ፡ ኣካላውን ኣእምሮኣውን ሃልኪ 
ዝሓትት ዓይነት ስፖርት’ዩ ክበሃል ይከኣል። 
እቲ ጸወታ፡ ኣብቲ ፈለማ ብእንግሊዛውያንን 

ኣመሪካውያንን ወተሃደራት’ዩ ዝጽወት 
ነይሩ። እንግሊዛውያን ካብ ኤርትራ ምስ 
ወጹ ከኣ፡ ኣመሪካውያን ምስ’ቶም ኣብ ገለ 
ትካላት ክሰርሑ ዝተረፉ ውሑዳት ሲቪል 
እንግሊዛውያን፡ ኢጣልያውያንን ሓደ 
ሓደ ኣይሁዳውያንን ኰይኖም ነቲ ጸወታ 
ቀጺሎሞ። ሽዑ፡ እቲ ጸወታ ካብ 9 ጉድጓድ 
ናብ 18 ጉድጓድ ተሰጋጊሩ። ንኣህጉራዊ 
መዐቀኒ ኣማሊኡ ደረጃኡ ዝሓለወ ኰይኑ 
ማለት’ዩ። ኣብ ስኮትላንድ ብዝመደበሩ ሳንታ 
ኣንድሪስ ዝበሃል ኣብ ምሉእ ዓለም ንዝካየድ 
ጸወታታት ጎልፍ ዘማእክል ኣህጉራዊ ማሕበር 
ተመስኪርሉ ማለት’ዩ። በዚ ከኣ፡ ጎልፍ ኣስመራ 
ብደረጃ ዓለም ከይተረፈ ተፈላጥነት ክረክብ 
ክኢሉ። ኣዝዩ ተባሃጊን ተናፋቒን እውን 
ክኸውን ክኢሉ። ስለዝዀነ፡ ካብ ከም ሊባኖስን 
ግብጺን ዝኣመሰላ ዝተፈላለያ ሃገራት ማእከላይ 
ምብራቕን ኣፍሪቃን፡ ብዙሓት ፍሉጣት 
ተጻወትቲ እናተመላለሱ ክጻወትሉን ዓበይቲ 
ውድድራት ከካይድሉን ክኢሎም እዮም። 

ምሳኻ ኰይኖም ኩዓሳሱ እናመለሱን ምሳኻ ኰይኖም ኩዓሳሱ እናመለሱን 
እናኣቐበሉን ነቲ ጸወታ ዝተላለዩዎ ካልኦት እናኣቐበሉን ነቲ ጸወታ ዝተላለዩዎ ካልኦት 
ኤርትራውያን ከ ነይሮም ዶ? ኤርትራውያን ከ ነይሮም ዶ? 
እወ። ከምዚ ከማይ ኣብቲ ሜዳ ጎልፍ ኩዓሳሱ 

እናኣረዩን ቦርሳታት ተጻወትቲ እናተሰከሙን 
ዝዓበዩ’ሞ፡ ኣብ መወወዳእታ ብጎልፍ ኣብ 
ዝለዓለ ደረጃ ብቕዓት ዝበጽሑ ደቀ-ባት’ውን 
ነይሮም እዮም። ናብ ኢትዮጵያ፡ ኬንያ፡ 
ዩጋንዳን ግብጺን እናኸዱ ከኣ፡ ምስ ኣብ’ተን 
ሃገራት ዝነበሩ ዓበይቲ ተጻወትቲ ዝገጠምሉን 
ዋንጫታት ዓቲሮም ዝተመልስሉን ግዜ ነይሩ 
እዩ። ኣብዚ ናይ ኣስመራ ጎልፍ ዝፈረዩ 
ኤርትራውያን ተጻወትቲ፡ ብዘይ ምግናን 
ኣዝዮም ሓያላት’ዮም ነይሮም። ብፍላይ ኣነ 
ድሒረ ናብ ወጻኢ ብምኻድ ፕሮፌሽናል 
ተጻዋታይ ኰይነ ኣብቲ ናይ ማሕበረ-ሰብ 
ዓለም ጎልፍ ክሳተፍ ምስ ጀመርኩ ከም 
ዝተረዳእኩዎ፡ እቶም ኣብ ኤርትራ ዝነበሩ ደቀ-
ባት ተጻወትቲ ጎልፍ፡ ብብቕዓት ነዚ ሎሚ ንጉስ 
ጎልፍ ዓለም ኰይኑ ዘሎ ኣመሪካዊ ታይገር 
ዉድስ ፈጺሞም ኣይምሰነፍሉን ነይሮም። 
ንኣብነት፡ ኣብ ታሪኽ ውድድራት ጎልፍ 
ዓለም፡ እቶም ብ29 ቅልዒት ኣብ 9 ጎዳጕዲ 
ኩዕሶ ኣእትዮም ዝበሃሉ ተጻወትቲ ኣዝዮም 
ውሑዳት እዮም። ኣብ ኣስመራ ግን፡ ነዚ 
ደረጃ ብቕዓት’ዚ ዝበጽሑዎ ከም በዓል ጸሃየ 
ገብረ-እንድርያስን ወልደሚኪኤል ጳውሎስን 
ዝኣመሰሉ ኤርትራውያን ነይሮም እዮም። 
እዚኣቶም እዮም ከኣ ናብ ዝተፈላለያ ሃገራት 
ኣፍሪቃ እናኸዱ ዋንጫ ዝዓትሩ ዝነበሩ። 
እንተዀነ፡ ከምዚ ኣነ ናብ ወጻኢ ሃገራት ከይደ 
ነቲ ጸወታ ዝቐጸልኩዎን ኣብቲ ዝደልዮ ደረጃ 
ዝበጻሕኩን፡ ንሳቶም ነዚ ዕድል’ዚ ስለዘይረኸቡ፡ 
ነቲ ጸወታ ኣይቀጸሉዎን። ሓቂ’ዩ ብዝተፈላለየ 
ምኽንያት ናብ ኣመሪካን ካልኦት ሃገራትን 
ዝኸዱ ሓደ ሓደ ተጻወትቲ ነይሮም - ግን ነቲ 
ጸወታ ኣይቀጸሉዎን።  
ኣነ ግን ናይ ብሓቂ ዕደለኛ’የ ዝብል። ካብ 

ኤርትራ ምስ ወጻእኩ፡ ብፍላይ ብግብጺ ኣቢለ 
ናብ ዓዲ-ጥልያን ምስ ኣተኹ፡ ናይ ስራሕ 
ስእነት ከጋጥመኒ እንከሎ ወይ መንቀሳቐሲ 
ገንዘብ ከድልየኒ እንከሎ፡ ናብቲ ጎልፍ 
ዝጽወተሉ ቦታታት ብምኻድ ተሓጋጋዚ 
መምህር ወይ ኣሰልጣኒ ኰይነ እናሰራሕኩ 
እቶት ይረኽበሉ ነይረ። ኣብ ዓዲ-ጥልያን፡ 
ኣብ ሓደ ሓደ ቦታታት እንተዘይኰይኑ፡ 
ጸወታ ጎልፍ ሰፊሕ ዝርግሐ ኣይነበሮን። እዚ 
ግን፡ ንዓይ ነቲ ጸወታ ካብ ምቕጻል ክዓግተኒ 
ኣይክኣለን። እኳ ደኣ ብእኡ ኣቢለ ናብ ዓበይቲ 
ውድድራት ናይ ጎልፍ ክሰጋገር ክኢለ። 

ዋንጫ ዝዓተርካሉ ግዜ ነይሩ ዶ? ዋንጫ ዝዓተርካሉ ግዜ ነይሩ ዶ? 
ኣሎ። ንኣብነት፡ ኣብ ዓዲ-ጥልያን ምስ’ተን 

ኣብ ካልኣይ ደረጃ ዝጻወታ ዝነበራ 
ጋንታታት ጎልፍ ተወዳዲረ ዋንጫ ኣልዒለ 
እየ። ብዚያዳ ግን፡ ናብ ኤስያ ምስ ከድኩ’የ 
ውድድራት ብብዝሒ ከካይድ ክኢለ። ኣብ 
ኤስያ ብስራሕ ምኽንያት ንነዊሕ እዋን’የ 
ተቐሚጠ። ሽዑ እቲ ቀንዲ ስርሐይ፡ ኣብ 
ትሕቲ ኩባንያታት ዕደና ተቘጺረ ደረቕን 
ፈሳሲን ማዕድናት ኣብ ምዅዓትን ምድህሳስን፡ 
ከምኡ ድማ ኣብ ድሕነት (safety) እዩ ነይሩ። 
ዝበዝሕ ግዜ ከኣ፡ ኣብ ትሕቲ ኩባንያ ዕደና 
ነዳዲ ሞቢል ኦይል (Exon Mobil Oil) እየ 
ሰሪሐ። ምስ ‘TEXACO OIL’፡ ‘AKER 
OIL’ ን ‘SAUDI INTERNATIONAL’ 
ን ዝተባህላ ካልኦት ኩባንያታት ዕደና’ውን 
ሰሪሐ እየ። ጐድኒ-ጐድኒ ስርሐይ ድማ፡ ናይ 
ጎልፍ ጸወታ የካይድ ነይረ። እቲ ዝበዝሕ 
ጎልፍ ዝተጻወትኩሉ ቦታ ኣብ ሲንጋፖር 
እዩ። ከምኡ’ውን ኣብ ጃካርታ - ኢንዶኔዥያ፡ 
ማካው፡ ሆንግ-ኮንግ፡ ታይፐይን (ታይዋን) 
ፍሊፕንስን ብዙሕ ግዜ ተጻዊተ እየ። ሕጂ 
ወዲ 83 ዓመት’የ ኰይነ ዘለኹ - ግን ነቲ 
ጸወታ ኣየቋረጽኩዎን። ፍኹስ ዝበለ ጸወታ 
ክሳብ ሕጂ የካይድ እየ።

ኣብ ክንደይ ሃገራት ዲኻ በጺሕካ?ኣብ ክንደይ ሃገራት ዲኻ በጺሕካ?
ኣነ ኣብ 1964 እየ ፓስፖርት ሒዘ። ዳርጋ 

ንዅለን ሃገራት ዓለም ከኣ ዘይረየን ክብለካ 
እኽእል። አረ ንዝበዝሓ ሃገራትሲ ብውሕዱ 
ከክልተ ግዜ በጺሐየን እየን። 

ዘይበጻሕካያ ሃገር የላን ማለት ድዩ?ዘይበጻሕካያ ሃገር የላን ማለት ድዩ?
ኣብዛ ዓለም ዘይበጻሕኩዎ ቦታ ዳርጋ 

የለን። እቲ ኣብ ጫፍ ኤስያ ዝርከብ ሽዑ 
ብኣውስትራልያ ዝግዛእ ዝነበረ ፓፕዋ 
ኒውጊኒ ዝበሃል ዓዲ ከይተረፈ ሰራሕተኛ 
ኩባንያ ዕደና ኰይነ በጺሐዮ እየ። ኣብኡ 
ንሓደ ዓመት ኣብ ዝጸናሕኩሉ እዋን፡ ክዳን 
ዘይፈልጡ ጥርሖም ዝኸዱ ደቀ-ባት ርእየሉ 
እየ። ጫፍ ናይ ሩስያ፡ ጃፓን፡ ህንዲ፡ ወዘተ. 
እናበልኩ ኣስማት ናይ’ተን ዝበጻሕኩወን 
ሃገራትን ቦታታትን ሕጂ ክጠቕሰ እንተድኣ 
ኰይነ፡ ግዜ ክቐትለልካ እየ - ኣዝየን ብዙሓት 
እየን።

ካብ ደቅኻ ነቲ ናይ ጎልፍ ሞያኻ ዝወረሱ ካብ ደቅኻ ነቲ ናይ ጎልፍ ሞያኻ ዝወረሱ 
ይህሉዎ ዶ ይዀኑ?ይህሉዎ ዶ ይዀኑ?
የለዉን። ኣነ ሰለስተ ቈልዑ’ዮም ዘለውኒ። 

ሰለቲኦም ኣብ ዓዲ-ጥልያን ዝተወልዱ 
ኰይኖም፡ ኵሎም ኣወዳት እዮም። ነብሶም 
ዝኸኣሉ ድማ’ዮም። እቲ ቦኽሪ ወደይ ወዲ 46 
ዓመት ኰይኑ፡ ብኢንፎርሜሽን ቴክኖሎጂ’ዩ 
ትምህርቱ ወዲኡ - ብእኡ ድማ ይሰርሕ 
ኣሎ። እቲ ማእከላይ ግራፊክስ ተማሂሩ ኣብቲ 
ዓውዲ ይነጥፍ ኣሎ። ምስኡ ከኣ ናይ ድምጺ 
ቴክኒሻን ኰይኑ ይሰርሕ ኣሎ። እቲ ሕሳስልደ 
ወደይ ትምህርቱ ብሕክምና ስኒ ወዲኡ። ግን፡ 
ነቲ ዝተማህረሉ ዓውዲ ገዲፉ ናብ ስነ-ጥበብ 
ዓለም ኣትዩ። ናይ ሂፕ-ሆፕ ደራፋይ ኰይኑ 
ድማ ይቕጽል ኣሎ። ኣብ ቴለቪዥናትን 
መጽሔታትን ዓዲ-ጥልያን’ውን ይርአ እዩ።

 መን ይብሉዎ ደኣ?መን ይብሉዎ ደኣ?
ሙሴ ተስፋይ። እቶም ጥልያን ግን፡ ሙሴ 

ከይቭ እዮም ዝብሉዎ። 

ጎልፍ ኣብ ኤርትራ ስለምንታይ’ዩ ዘይቀጸለ?ጎልፍ ኣብ ኤርትራ ስለምንታይ’ዩ ዘይቀጸለ?
ንጥፈታት ጎልፍ ኣብ ሃገርና ብሰንኪ 

ስርዓት ደርግ’ዩ ተቘጽዩ። ብዙሕ ሰብ፡ እቲ 
ስርዓት ንቑጠባ፡ ባህሊ፡ ታሪኽ፡ ክብሪታትን 
ስነ-ጥበብን እዚ ሕብረተ-ሰብ ጥራይ ዒላማ 
ዝገበሮ ዝመስሎም ብዙሓት እዮም። እቲ 
ሓቂ ግን፡ ደርግ እንተላይ ንስፖርት ብሓፈሻ፡ 
ንጎልፍ ድማ ብፍላይ እዩ ግዳይ ገይሩዎ። 
ደርግ፡ “ጎልፍ ናይ’ቶም ኣንጻርና ዝተሰለፉ 
ርእሰ-ማላውያን ስለዝዀነ፡ ክንድምስሶ ኣለና” 

ብምባል ነቲ ጸወታ ኣጊዱዎ። ነቲ ትሕተ-
ቅርጺታት ድማ ኣዕንዩዎ። 
እቲ ዘገርም ግን፡ ኣብቲ እዋን ጎልፍ ዋላ 

ኣብ’ተን ኮሞኒስታውያንን ማሕበርነታውያንን 
ዝበሃላ ሃገራት ከይተረፈ ይጽወት ምንባሩ 

እዩ። ንኣብነት ቻይና፡ ክሳብ ሎሚ እታ 
ዝለዓለ ንጥፈታት ጎልፍ ዝካየደላ ሃገር እያ። 
መራሕቲ ስርዓት ደርግ ግን፡ ናይ ንቕሓት 
ጉድለት ስለዝነበሮም፡ እቲ ጸወታ ንዜጋታት 
ምዕራብ ጥራይ ዝምልከት መሲሉዎም 
ህዉኽ ስጕምቲ ብምውሳድ ቀቲሎሞ። 
እምበር፡ ጎልፍ ኣብ ኣስመራ ቀጺሉ ነይሩ 
እንተዝኸውን፡ ንኤርትራ ዘይንዓቕ መጠን 
ናይ ወጻኢ ሸርፊ እናኣፈልፈለ፡ ምንጪ 
ዕቤት ቱሪዝምን ቁጣባን ምዀና ነይሩ። ናብ 
ሓንቲ ሃገር ወጻእተኛታት በጻሕቲ ክኣትዉ 
እንከለዉ፡ እቲ ብቐዳምነት ዝደልዩዎ - 
እንተላይ ናይ ጎልፍ መጻወቲ ዘለዎ በዓል 5ተ 
ኮኾብ ሆቴላት ወይ መዘናግዒ ደንደስ ባሕሪ 
እዩ። ሎሚ ብደረጃ ዓለም እንተርኢናዮ፡ ጎልፍ 
ሓደ ካብ’ቶም ዓንዲ-ሕቖ ኢንዳስትሪ ቱሪዝም 
ኰይኑ’ዩ ዝቕጽል ዘሎ ክበሃል ይካኣል። 

ናይ ሃብታማት ጸወታ ክሳብ ዝዀነ፡ ኣብ ናይ ሃብታማት ጸወታ ክሳብ ዝዀነ፡ ኣብ 
ኤርትራ ክቕጽል ኣይክእልን’ዩ ምስ ዝብሉ ኤርትራ ክቕጽል ኣይክእልን’ዩ ምስ ዝብሉ 
ትሰማማዕ ዶ? ትሰማማዕ ዶ?  
ፈጺመ ኣይሰማማዕን እየ። ልክዕ’ዩ ጎልፍ 

ቀደም ከም ናይ ሃብታማትን ሰበ-ስልጣንን 
ጸወታ’ዩ ዝቑጸር ነይሩ። እዚ ከኣ፡ እቶም 
ምዕራባውያን ሰብ-ጸጋ ብኸምኡ ንኽጥመት 
ኰነ ኢሎም ብሽጣራ ስለዝሰርሑሉ እዩ። 
ጎልፍ ናይ ጥዕና ስፖርት እንከሎ፡ ንሳቶም 
ግን፡ እቲ ካልእ ሰብ መታን ናታቶም ተገዛኢ 
ኰይኑ ንኽቕጽል፡ ብኣኣቶም ጥራይ 
ከምዝጽወት ክገብሩ ጸኒሖም። ብጋንታታት 
ጥራይ ከምዝጽወት እናገበሩ፡ ነቲ ካልእ ሰብ 
ተዓዛባይ ጥራይ ከምዝኸውን ገይሮሞ። 
ከም በዓል ታይገር ዉድስ ዝበሉ ንፉዓት 
ተጻወትቲ መንእሰያት ምስ መጹ ግን፡ ጎልፍ 
ምንጪ ቁጠባ ምዃኑ ክስቆሮም ጀሚሩ። 
ምንጪ ቁጠባ ጥራይ ዘይኰነ፡ ምንጪ ጥዕና 
ምዃኑ’ውን ስለዝተለለየ፡ ሕብረተ-ሰብ ክሳተፎ 
ኣለዎ ተባሂሉ። ኣብ ኣህጉራዊ ውድድር 
ኦሎምፒክ ከይተረፈ ከኣ ክኣቱ ክኢሉ። 

እሞ ሕጂ ኸ ንምብርባሩ ብወገንካ እሞ ሕጂ ኸ ንምብርባሩ ብወገንካ 
ዝሓሰብካዮ እንታይ ኣሎ?ዝሓሰብካዮ እንታይ ኣሎ?
ጎልፍ ኣብ ኤርትራ ዳግማይ ንምብርባር፡ 

ከም ኵሉ ኣፍቃሪ ናይቲ ጸወታ ባህጊን 
ድሌትን ኣሎኒ። ዝወሰድኩዎ ተበግሶ ግን 
ዛጊት የብለይን። ምስ ሓለፍቲ ኮሚሽን 
ስፖርትን ባህሊን ተራኺበ ብዛዕባ’ዚ ጉዳይ’ዚ 
ከዕልል’ውን ኣጋጣሚታት ኣይረኸብኩን 
ዘለኹ። ኣብ ኣመሪካን ኤውሮጳን ጎልፍ 
ዝጻወቱን ዘፍቅሩን ብዙሓት ኤርትራውያን 
ስለዘለዉ ግን፡ ሓደ መዓልቲ እቲ ታሪኽ 
ኰይኑ ተሪፉ ዘሎ ዓይነት ስፖርት ኣብ ሃገርና 
ዳግማይ ክዉለድ ከምዝኽእል እምንቶ ኣለኒ። 
ዝምልከቶም ኣካላት መንግስቲ ከኣ፡ ጎልፍ 
ምንጪ ቱሪዝማዊ እቶት ምዃኑ ተገንዚቦም፡ 
ዳግማይ ናብ ሃገርና ንምትእትታዉ ክሓስብሉ 
ይግባእ።

                          ይቕጽል                          ይቕጽል

“ስትራተጂና፡ “ስትራተጂና፡ ኣንበጣ ከይነፈረ - ኩብኩብታ ኣንበጣ ከይነፈረ - ኩብኩብታ 
ኸሎ ምጥፋእ እዩ”ኸሎ ምጥፋእ እዩ”

ኣቶ ቴድሮስ ስዩም፡ ኣብ ሚኒስትሪ 
ሕርሻ ክፍሊ ሕርሻዊ ኤክስተንሽን፡ 
ሓላፊ ኣሃዱ ቍጽጽር ሳገምቲ ባልዓት 
ከምኡ’ውን ኣባል ሃገራዊ ሽማግለ 
ምክልኻል ኣንበጣ ምድረበዳ  እዩ። 
ንሰፊሕን ዓሚቚን ሓበሬታ ናይ’ዚ 
ኣልዒልናዮ ዘለና ኣርእስቲ፡ ካብ ሱሩ 
ተበጊሱ እዩ ዝገልጾ’ሞ፡ ምልኣት 
ናይቲ ሓበሬታ ብኸምዚ ይንበብ፦

ኣንበጣ ምድረበዳ  ካብ ቀዳሞትን 
ዘየቋርጽን ተጻባኢ ወዲ-ሰብ 
ምዃኑ ታሪኽ ይሕብር። ቅዱሳት 
መጽሓፍቲ’ውን፡ ነዚ ሓቅታት’ዚ፡ 
ኣድሚቖም ይገልጽዎ። መጽሓፍ 
ቅዱስ ይኹን ቁርኣን፡ ንሳዕቤን 
ወራር ኣንበጣ ብዘስካሕክሕ መንገዲ 
ይምስክሩ። ንምረት ናይ’ቲ ዕንወት፡ 
ኣብ ሓወልቲታት ግብጺ ተወቒሩ 
ይርከብ። ዘውርዶ ቊጠባውን 
ማሕበራውን ዕንወት ብቐሊል 
ኣይግለጽን። ኣንበጣ ክስመይን 
ዛንታኡ ክሰምዑን ዘይደልዩ 
ሕብረተሰባት ውሑዳት ኣይኰኑን። 
ብጥምየትን ዕርቃንን ናብ ስደትን 
ፍልሰትን ዘቃልዕ ወራሪ እዩ። 
ቀዳሞት ሕብረተሰባት ነቲ ወራር 
ብዝኽእልዎ ኣገባብ ካብ ምምካት 
ድሕር ኣይብሉን ነበሩ። በብግዜኡ 
እናማዕበለ ብዝኸደ ኣገባብ፡ ቀመማዊ 
ጸረ-ባልዕ ክመሃዝ ደሪኹ እዩ። 
ካብ ሃገር ናብ ሃገር ኣተሓሕዛኡ 
ኣብ ርእሲ ምፍልላዩ፡ ውሁድን 
ሓባራውን መኸተ ናይ ሃገራት ስለ 
ዘይነበረ፡ ኣድማዕነቱ ከምቲ ዝግባእ 
ክኸውን ኣይከኣለን። በዚ ድማ ካብ 
ዶብ  ክሰግር ተራእዩ እዩ።

ኤርትራ፡ ሓንቲ ካብተን ብቕድመ-
ግንባር ሳገምቲ ባልዓት ዝጥቀሳ 
ሃገራት እያ። ብዘለዋ ኩነታት ኣየር፡ 
ልዕሊ ፍርቂ ካብ ጠቕላላ ስፍሓት 
መሬት ማለት፡ ሸውዓተ ሚልዮን 
ሄክታር ንምርባሕ ኣንበጣ ምድረበዳ  
ምቹእ እዩ። ጐረባብቲ ሃገራት 
ዓረብን ኣፍሪቃን፡ ብተመሳሳሊ 
ምቹእነት ስለ ዘለወን፡ ሳጊሞም 
ዝመጽኡ ወራር’ውን የጋጥማ እዩ። 
ካብዚ ብምብጋስ፡ ቀጻሊ ምክትታል 
ክትገብር ትግደድ። ኣብ ሓጋይን 
ክረምትን ዝራብሑሉ ከባቢታት 
ስለዘሎ፡ ንኣንበጣ ምድረበዳ ፡ 
ኣብ ግዜኡ እንተዘይተኸላኺልካዮ፡ 
ከውርዶ ዝኽእል ዕንወት ቀሊል 
ኣይኰነን።

ኣብ ወቕቲ ክራማት ባሕሪ፡ ኣብ 
ነዊሕ ክፋል ገማግም ቀይሕ ባሕሪ፡ 
ኣስታት 4.7 ሚልዮን ሄክታር 
ዝሽፍን ከባቢታት ኤርትራ፡ ኣንበጣ 
ምድረበዳ  ክራብሕ ይኽእል። 
ብተወሳኺ፡ ካብ መስከረም ክሳዕ 
ሚያዝያ ዝዝርጋሕ ነዊሕ ወቕቲ 
ዝናብ ናይ’ቲ ከባቢ፡ ነቲ ምርባሕ 
የጋድዶ። ኣብ ክራማት ከበሳ ድማ 
ኣብ ምዕራባዊ ቆላታት ሃገርና 
ዝራብሕ ንኣስታት 2.3 ሚልዮን 
ሄክታር ዝሽፍን እዩ። እዚ ከባቢታት 
ብተዛማዲ፡ ዝሓጸረ ወቕቲ ዝናብ 
ኣለዎ። መብዛሕትኡ ግዜ፡ ኣብ 

ወርሒ ሰነ ይጅምር፡ ኣብ መስከረም 
ድማ ይውድእ።

ጻዕቅን ዝርጋሐን ኣንበጣ ምድረበዳ  
ካብ ዓመት ናብ ዓመት ይፈላለ 
እዩ። ኣብ ኤርትራ፡ ብሓፈሻዊ 
ኣገላልጻ፡ ዳርጋ ዓመታዊ ለበዳ 
ኣንበጣ ምድረበዳ  የጋጥም። ድሕሪ 
ናጽነት፡ ኣብ 1995፡ 2006፡ 2007፡ 
2013፡ 2014 ከምኡ’ውን ኣብ 
2019ን 2020ን፡ ኣብ ነፍሲ-ወከፍ 
እዘን እተጠቕሳ ዓመታት ብገምጋም 
ካብ 51 ሽሕ ክሳዕ 101 ሽሕ 
ሄክታር መሬት ዝተዘርግሐ ሓያል 
ወራር ኣንበጣ ምድረበዳ  ኣጓኒፉ 
ነይሩ። ብጠቕላላ ካብ ድሕሪ ናጽነት 
ክሳዕ እዚ እዋን፡ ኣብ ልዕሊ 520 
ሽሕ ሄክታር መሬት ለበዳ ኣንበጣ 
ኣጋጢሙ ነይሩ፣ እንተዀነ ዝጥቀስ 
ጕድኣት ከየውረደ ኣብ ትሕቲ 
ቍጽጽር ውዒሉ። ኣብ 2020ን 
2021ን እውን ኣብ ቀርኒ ኣፍሪቃ 
ከቢድ ወራር ኣንበጣ ተራእዩ። 
ንሃገራት ቀርኒ ኣፍሪቃ’ውን በዳህን 
ኣብ ዝሓለፈ 50-70 ዓመታት 
ዝኸበደን ነይሩ። ኣብ’ዚ ወራር 
ኣንበጣ፡ ኤርትራ ብዓወት ክትወጽእ 
ክኢላ’ያ። ሓረስታይ ዘማእከለ 
ስራሕ፡ ዕቱብ ምክትታልን ሓበራዊ 
ጻዕሪ ሚኒስትሪ ሕርሻ፡ ሚኒስትሪ 
ምክልኻልን ምምሕዳር ዞባታትን ነቲ 
ወራር ከፍሽሎ ክኢሉ።

ኣብ ፈለማ፡ ኣካል ቍጽጽር ሳገምቲ 
ባልዓት፡ ኣብ ትሕቲ ኣሃዱ ሓለዋ 
ጥዕና ብቝሊ እዩ ነይሩ። ኣብዚ 
እዋን ግን ብደረጃ ኣሃዱ ቈይሙ 
ዝተፈላለየ ኣካላት ኣሎዎ። እተን 
ኣካላት ናይ ሓበሬታን ቅድመ-
መጠንቀቕታን፡ ኰለላ፡ ቍጽጽር 
ከምኡ’ውን ጽገና ኰይነን ነናተን 
ተልእኾ ሒዘን ይሰርሓ። ቀንዲ 
ስራሕ ኣካል ሓበሬታን ቅድመ-
መጠንቀቕታን፡ ኣብ ኤርትራ ዘሎ 
ናይ ባልዓት ኩነታት ከመይ ከም 
ዝመስል ይእክብን ካብ ዞባውን 
ኣህጉራውን ዝመጽእ ሓበሬታ 
ይጥርንፍን ይትንትንን፣ ኩነታት 
ዝናብን ሓምላይ ሸፈነን እንታይ 
ከም ዝመስል ይከታተል፣  ክስዕብ 
ዝኽእል ተኽእሎታት ምፍጣር 

ሳገምቲ ባልዓት ይትንበይ፣ ንዅሉ 
ሓበሬታ ጠርኒፉ ድማ ንናይ ኰለላ 
ኣካል ይምግቦ። ብሓፈሻ ንጥፈታት 
ኰለላ ዓቕሚ ብዝፈቕዶ ምሉእ 
ዓመት ብስሩዕ ዝካየድ ዕማም’ዩ። 
ኣካል ኰለላ፡ ሳገምቲ ባልዓት 
ዝራብሑሉ ወቕቲ ፈሊጡ፡ መደባት 
ይውጥንን ይሕንጽጽን፣ ብመሰረት 
መቓን ግዜ ድማ ኰለላ ይውድብ። 
ኣካል ኰለላ ካብ ዝረኸቦ ሓበሬታ 
ተበጊሱ መቓን ግዜ ስራሕ ይስእልን 
ይውድብን። ብድሕሪኡ ናብ 
ሓፈሻዊ ኰለላ ይስገር። ቀጺሉ፡ 
ናብ ጽዑቕ ኰለላን መጽናዕትን 
ይሓልፍ። ኰለላታት ብምዕቡል 
መሳርሒታት ብGPSን elocustን 
ተሰንዩ እዩ ዝካየድ። ካብ ስግረ-ዶብ 
ክመጽእ ንዝኽእል ባልዓት’ውን፡ 
መኣስ ክመጽእ ይኽእል? ክንደይ 
ዝርጋሐ ክህልዎ ይኽእል? 
ብምንታይ ክግጠም ይኽእል? ዝብል 
ሓበሬታ የመሓላልፍ። ጐድኒ-
ጐድኒ’ዚ፡ ውጽኢት ኰለላኡ ናብ 
ማእከል ሓበሬታ የመሓላልፍ። እዚ 
ሓበሬታ’ዚ ናብ ኣካል ቍጽጽር 
እዩ ዝሰግር። ሳገምቲ ባልዓት፡ 
ምስ ሓፈሻዊ ዓቕምን ትሕዝቶን 
ብምስናይ፡ ዓቕሚ ሰብ ክኢላታት፡ 
ነጸግቲ መካይንን ካልእን ወዲቡ፡ 
ቀዳምነታት ይሰርዕ። ኩለን ኣካላት 
መዓልታዊ ኣኼባን ገምጋምን 
የካይዳ። ኣካል ቍጽጽር’ውን ድሕሪ 
ወፍሪ፡ ንትግባረ ስራሕ ብደቂቕ 
የረጋግጽ።

ስልጠና ሕመረት መኸተ ለበዳ 
ኣንበጣ እዩ። ዓመታዊ ናይ ትሕጃ 
ውጥን ኣሎ። ኣንበጣ ቅድሚ 
ምምጽኡ ዓቕሚ ሰብ፡ ክኢላታት 
ሕርሻ፡ ስካውትን ትምህርትን 
ይወሃብ። እዚ ኣካል ምህናጽ ዓቕሚ 
ሰብ እዩ።

ባህሪ ምፍላጥ ወሳኒ እዩ። ምስ 
ባህሪ ምቅላስ’ውን ይጠልብ። መኣስ 
ይወፍሩ፡ መኣስ ይነፍሩ፡ መኣስከ 
ይድቅሱ፡ ክትፈልጥ ግድን እዩ። 
ስካውትና ብዝደለብዎ ተመኵሮ፡ 
ኣሰር ኣንበጣ ከይተረፈ እዮም 
ዝፈልጡ። ካብ ባህርያት ደቆም 
ንላዕሊ ባህርያት ኣንበጣ ይፈልጡ 

እንተተባህለ ምግናን ኣይኰነን። 
እቲ ሓበሬታ፡ ኣህጉራዊ መለክዒ 
ደረጃታት ብዘማልአ ይእከብ። 
ደቂቕን ዝርዝራውን ሓበሬታ 
ብካርታ ዝምስራሕ ኰይኑ፡ በቲ 
ዘሎ’ውን ክቐርብ ይኽእል። 
ታሪኽ’ውን ኣካል ናይቲ ስራሕ’ዩ። 
ዓመት ብዓመት’ዩ ዝስነድ። ብቦታ፡ 
ብጻዕቂ፡ ኣበይ ተቐቲሉ? እንታይ 
ስጉምቲ ተወሲድሉ? ብዕለትን 
ብሰዓታትን ይሰፍር። ምሉእ ማዕከን 
ሓበሬታ ኣሎ። ንቐጻሊ ዘበግስ ድሕረ 
ባይታ ስራሕ ይኸውን።

ምስ ኣህጉራዊ ውድባት ዘሎ ምስ ኣህጉራዊ ውድባት ዘሎ 
ዝምድናዝምድና

ኤርትራ፡ ኣባል ውድብ ምክልኻል 
ኣንበጣ ምድረበዳ  ምብራቕ 
ኣፍሪቃን ውድብ ምክልኻል ኣንበጣ 
ምድረበዳ  ማእከላይ ዞባን እያ። 
ውድብ ምክልኻል ኣንበጣ ምብራቕ 
ኣፍሪቃ፡ ትሽዓተ ሃገራት ይሓቊፍ። 
ማእከላይ ዞባ ድማ 16 ሃገራት 
ይጥርንፍ። ኣብ’ዘን ውድባት፡ 
ግቡእና ነማልእን ናይቲ ውድብ ጸጋ 
ተጠቐምትን ኢና። ከም መድሃኒት፡ 
ክኢላታትን ኣማኸርትን ዝኣመሰለ 
ጸጋታት ናይተን ውድባት ኣብ 
ምርካብ፡ ኣብ ምልውዋጥ ሓበሬታ 
ብዝበለጸ ንሰርሕ። ኣብ ሃገርና ጥራይ 
ዘይኰነ ኣብ ኩለን እተን ሃገራት 
ዝህሉ ሓበሬታ ንሕዝ። ናይ ምምላእ 
ሽርክነታዊ ስራሕ ነሰላስል። ናይ 
ሳተላይት ሓበሬታ በተን ውድባት 
ተማእኪሉ ይመጽእ። እዚ ኣብ እዋን 
ኰለላ ኣዝዩ ሓጋዚ እዩ። ንዅሉ 
ኣወሃሂድና ኢና መደባት ስራሕና 
ንሰርዖ።

ብዘይካ ኣንበጣ ምድረበዳ ፡ ኣብ 
ኤርትራ፡ ኣብ ጋሽ ባርካ፡ ምሉእ 
ዓመት ዘየቋርጽ ናይ ገረብ ኣንበጣ 
ኣሎ። እዚ ናይ ገረብ ኣንበጣ እንብሎ፡ 
ንኣትክልትን ዘራእትን ዘጥቅዕ እዩ። 
ባርኖስ ኣፍሪቃ’ውን ዋላ’ኳ ሳሕቲ 

ዝርአ ይዅን ኣዝዩ ኣሸጋሪ ባልዕ 
እዩ። ንመሸላን ብልቱግን ከይበሰለ 
ዘጥቅዓ፡ ኣንበጣ ኣዕዋፍ እናተባህላ 
ዝጽውዓ ኣዕዋፍ ኴላ-ኴላ እውን 
ኣለዋ። ሳጋሚ ባርኖስ’ውን፡ ኣብ 
2018 ኣብ ኤርትራ ኣትዩ ነይሩ 
እዩ። ብዘየላቡ ስጉምቲ መንግስቲ 
ግና ናብ ትሑት ደረጃ ወሪዱ እዩ።

ብሓፈሻ ቀንዲ ኣንበጣ ዝራብሓሉ 
ዞባታት ኤርትራ፡ ምብራቓውን 
ምዕራባውን ጐላጉል’ኳ እንተዀነ፡ 
ዶብ ሰጊሩ ብዝመጽእ ኣንበጣ 
ምድረበዳ  ግን ኲለን ዞባታት 
ተጠቃዕቲ እየን። ኣብ 2020 
ብምልኡ ሃገር ዝጸለወ ተርእዮ እዩ 
ነይሩ። ስለዚ፡ ኣንበጣ ከይተራብሐ 
ኸሎ እንተዘይኣጥፊእካዮ፡ ካብ ሃገር 
ናብ ጐደቦ ክሰግር ይኽእል እዩ። 
ስለዚ፡ ስትራተጂና፡ ኣንበጣ ከይነፈረ 
- ኩብኩብታ ኸሎ ምጥፋእ እዩ። 
ኣብ ዝሓለፈ ናይ ናጽነት ዓመታት፡ 
ኣንበጣ ምድረበዳ  ነፊሩ ናብ ከበሳ 
ዝደየበ ኣይተራእየን። እዚ ዓወት 
ክቕጽል ኩልና ኣበርቲዕና ክንሰርሕ 
ይግባእ።

ቍጽጽር ኣንበጣ ዛጊት ብከሚካዊ 
ጸረ-ባልዕ ጥራይ’ዩ ዝትግበር 
ዘሎ። እዚ ኣገባብ ግና ኣብ ሰባት፡ 
እንስሳታት ከምኡ’ውን ኣብ ኣከባቢ 
ዘሎዎ ኣሉታዊ ጽልዋ ኣብ ግምት 
ብምእታው፡ ሚኒስትሪ ሕርሻ ኣብ ስነ-
ህይወታዊ ኣገባብ ቍጽጽር ዘተኰሩ 
ፈተነታት ከካይድ ጀሚሩ ኣሎ። 
ብዘይካ’ዚ ንኣንበጣ ናብ ረብሓና 
ንምቕያር ማለት ንመግቢ ደርሁን 
እንስሳን ንምጥቃሞም፡ ብውሽጣዊ 
ዓቕሚ እተሰንዐት ኣካቢት ኣንበጣ 
ኣብ ፈተነ ትርከብ።

ምንጪ፦ መጽሔት ፍረ ጻዕሪ ምንጪ፦ መጽሔት ፍረ ጻዕሪ 
ቍ. ሕታም 02, ሓምለ 2023 ቍ. ሕታም 02, ሓምለ 2023 

ሕርሻን 
መግብን

      ፊልማዊት መዓሾፊልማዊት መዓሾ        

ኣቶ ቴድሮስ ስዩምኣቶ ቴድሮስ ስዩም

“ኣብ ልዕሊ ስንኩላን፡ እወታዊ ኣረኣእያ ክዓቢ ኣለዎ” 
ኣቶ ዳዊት ሰሎሞን

ስንኩላን ነብሶም ክኢሎም መነባብሮኦም 
ክመርሑ፡ ሕብረተሰብ ክድገፎምን 
ክሕግዞምን ኣለዎ። ኣብ’ዚ እቲ ልዕሊ ኩሉ 
ዝሰራዕ፡ ንዋታውን ገንዘባውን ሓገዝ ዘይኰነ፡ 
ብንቕሓትን ኣፍልጦን ዝተሰነየ ሞራላዊ 
ደገፍ እዩ። ነዚ ንምትግባር ከኣ፡ ኣብ ልዕሊ 
ስንኩላን ዘሎ ኩሉ መዳያዊ ኣረኣእያን 
ኣጠማምታን እወታዊ ክኸውን ይግባእ። 
ቅድሚ ሕጂ ዝነበረ ኣረኣእያ ብዙሕ 
ዘሰክፍ’ኳ እንተዘይብሉ፡ ኣብ ኣተሓሳስባ ግን 
ሓያለ ስራሕን ጻዕሪን ከምዝሓትት ርዱእ 
ጉዳይ ኰይኑ ኣሎ። ብዛዕባ’ዚ ሓፈሻውን 
ዝርዝራውን መብርሂ ክህበና፡ ንኣቶ ዳዊት 
ሰሎሞን፡ ሓላፊ ምክትታል ማሕበራት 
ስንኩላን ሚ/ዕ/ማ/ድሕነትን ተወኪስናዮ 
ኣለና፡ ንባብኩም ቀጽሉ፦ 

- ዕላማ ጥርናፈ ማሕበራት ሰንኩላን - ዕላማ ጥርናፈ ማሕበራት ሰንኩላን 
ከመይ ይግለጽ?ከመይ ይግለጽ?
=> እዘን ማሕበራት ስንኩላን ክቖማ 

ዝተደለያሉ ቀንዲ ዕላማ፡ ሕብረተሰብ ኣብ 
ልዕሊ ስንኩላን ዘለዎም ኣሉታዊ ኣረዳድኣን 
ኣጠማምታን ንምእራምን ንምቕያርን እዩ። 
እዚ ዓይነት ኣሉታዊ ኣረኣእያ፡ ብብዙሕ 
መዳያቱ ንስንክልና ዘጋጠሞም ሰባት 
ኣሉታዊ ተጽዕኖ ከሕድረሎም ክኢሉ 
እዩ። ክንድ ዝኾነ ኣምሳያ ናይ’ዚ፡ ስንኩላን 
ዘይተደልየ ተነጽሎን ኣድልዎን ከየጋጥሞም 
ሓባራውን ውሁድን ጻዕሪታት ምክያድ 
የድሊ። ምኽንያቱ ከምዚ ዓይነት ከቢድ 
ስራሕ፡ ብተናጸል ወይ ብውልቂ ምክያድ 
ውጽኢታውነቱን ኣድማዕነቱን ውሑድ 
እዩ። ስለዚ ቀንዲ ዕላማታት ማሕበራት 
ስንኩላን፡ ስንኩላን ብሰንኪ ስንክልናኦም 
ክወርዶም ዝኽእል ኣድልዎን ተነጽሎን 
ምውጋድ፣ ስንኩላን ኣፍረይቲ ዜጋታት 
መታን ክኾኑ ቁጠባዊን ማሕበራዊን 
ዓቕምታቶም ከምዝሕይል ምግባር፣ ኣብ 
ሕብረተሰብ ዘሎ ኣሉታዊ ኣጠማምታን 
ኣመለኻኽታን ከምዝመሓየሽ ወይ 
ከምዝእረም ምግባር፣ ብሰንኪ ኣሉታዊ 
ኣጠማምታን ኣረኣእያን ክወርዶም 
ዝኽእል ጸቕጢን ነብሰ-ምትሓትን ምእላይ፣ 
ብመንጽር ዘለዎም ብቕዓትን ደረጃን 
ክእለት ወይ ዓቕሚ ኣብ ከድምዕሉ ዝኽእሉ 
ዓውድታት ምስታፍ፣ ኣብ ዝካየዱ ኮማዊ 
ንጥፈታት ተሳትፎ ስንኩላን ከምዝዓዝዝ 
ምግባር፣ ኣባላትን ተጠቀምቲን ማሕበራት 
ስንኩላን ንክኾኑ ዘድሊ ሓበሬታን ምኽሪን 
ምሃብ፣ ሕብረተሰብ ኣብ ልዕሊ ስንኩላን 
ዘለዎም ኣሉታዊ ኣረኣእያን ኣመለኻኽታን 
ንኽእረም ጐስጓሳትን ትምህርቲን ምሃብን 
ካልእን ዘጠቓለለ እዩ። ብተወሳኺ፡ ስንኩላን 
ቁጠባዊ፡ ማሕበራውን ባህላውን ጸገማት 
ከጋጥሞም ከሎ፡ ከከም ዓይነቱን ባህሪኡን 
ተራእዩን ተገምጊሙን ብሓባር ብምዃን 
ፍታሓት ከምዝናደ ምግባር’ውን ይሓቍፍ 
እዩ። ናይ ብሓቂ ኣብዚ መዳይ ብዙሕ 
ዓወታት ተረኺቦም እዮም። ስንኩላን 
ብመንጽር’ዚ ዝተጠቐሰ ረብሓታት 
ተገንዚቦም፡ ኣብ ማሕበር ክጥርነፉ 
ድሌታትን ተበግሶታትን ክወስዱ ጀሚሮም 
ምህላዎም፡ ተስፋ ዝህብ ኣንፈት እዩ። 
ምኽንያቱ ብውልቆም ክፈትሕዎ ዘይክኣሉ 

ጸገማት ብምርድዳእን ብምትሕግጋዝን 
ከምዝእለዩ ይግበር ስለዘሎ። ህላወ ናይ’ዞም 
ማሕበራት’ውን ምስቶም ካልኦት ተመሳሳሊ 
ዕላማታት ዘለወን ማሕበራት፡ ተሞኵሮ 
ክትለዋወጥ፡ ትምህርቲ ክትቀሰምን ካልእን 
ባብ ዘርሑው እዩ። ስለዚ ኣብዚ እዋን’ዚ 
ኣብ ትሕቲ ጽላል ሚኒስትሪ ዕዮን ማሕበራዊ 
ድሕነትን ኮይነን ዝነጥፋ ዘለዋ ማሕበራት 
ስንኩላን፡ ማሕበር ሓርበኛታት ኲናት 
ስንኩላን፣ ማሕበር ጽሙማን፣ ማሕበር ዓይነ-
ስዉራን ከምኡ’ውን ማሕበር ኣእምሮኣውን 
ምዕባለኣውን ስንክልና እየን። እዘን ዝተጠቕሳ 
ብመሰረት ስቪላዊ ሕጊ ዓንቀጽ 404 
ዝቖማ ማሕበራት ኮይነን፡ ንጥፈታተንን 
ዕማማተንን ንምክያድ ናይ ባዕለን ቅዋምን 
መምርሒን ኣለወን። ምቛም ናይ’ዘን 
ማሕበራት፡ ኣብ ልዕሊ ኣባላተን ፈጢረናኦ 
ዘለዋ ሩፍታን መስተርሆትን ብቓላት 
ዝግለጽ ኣይኰነን። ብፍላይ ድማ ስንኩላን 
ዓቕሞምን ክእለቶምን ኣማዕቢሎም፡ ማዕረ 
ብጾቶም ክኾኑ ዘድሊ ትምህርትታት፣ 
ስልጠናታትን ሞያታትን ንኽዓጥቁ 
ዝተፈላለየ ዕድላት ይኸፍታሎም ኣለዋ። 
ዓቕሞምን ክእለቶምን ኣብ ዘፍቅዶ 
ስርሓት ክሳተፉ ድማ ምስ ዝምልከቶም 
ኣካላት ብምውህሃድ ዝተፈላለየ ንጥፈታት 
የካይዳን ኣብ ምክያድን ኣለዋ። ክንዲ 
ዝኾነ ስንኩላን እዚ ዝወሃቦም ዘሎ ዕድላት 
ተጠቒሞም፡ ምዕብልቲን ስልጥንትን ሃገር 

ኣብ ምህናጽ ዝግበር ዘሎ ጻዕሪታት እጃሞም 
ከበርክቱ፡ ተኽእሎኦም ዕዙዝ ይኸውን። 
ብሕጂ’ውን ካብ’ዚ ንላዕሊ ውጽኢት 
ንምምጻእ፡ ሓያል ጻዕሪታት ክካየድ ምዃኑ 
በዚ ኣጋጣሚ ክሕብር እደሊ።

- ስንክልና ክንብል ከለና እንታይ ማለትና  ስንክልና ክንብል ከለና እንታይ ማለትና 
እዩ?እዩ?
=> መብዛሕትኦም ሰባት ንስንክልና 

ዝተፈላለየ መግለጺታት ይህብዎ እዮም። 
መብዛሕትኡ ግዜ ድማ እብ’ቲ ኣካላውን 
ኣእምሮኣውን ጉድለታት ጥራይ 
ተመርኲሶም ክትርጉምዎ ይፍትኑ። 
ገሊኦም ድማ ምስ ድኽመትን ድኽነትን 
ዘተሓሕዝዎ ኣይስኣኑን። በዚ ኮይኑ በቲ 
ግን፡ ስንክልና ማለት ኣብ ደቂ-ሰብ ዝርአ 
ኣካላዊ፡ ኣእምሮኣውን ማሕበራውን 
ጉድለታት ኮይኑ፡ ከም ውጽኢቱ 
ኣብቲ ዕለታዊ ዘካይድዎ ንጥፈታትን 
ምንቅስቓሳትን ማዕረ’ቲ ጉድለት ዘይብሉ 
ሰብ ክመዓራረዩ ወይ’ውን ርኡይ ጸገማት 
ክፈጥረሎም ከሎ እዩ። ንኣብነት ሓደ ሰብ 
መልሓሱ ኮልታፍ እንተዀይኑ፡ ክዛረብ ከሎ 
ይጽይፍን ጥፍጣፍ ብብዝሒ የውጽእን። 
ካልእ ድማ ኣጻብዕቱ ሓደጋ ዘጋጠሞ 
ሰብ፡ ደቀቕቲ ነገራት ብዝግባእ ክጭብጥ 
ይጽገም። ስለዚ ስንኩላን ኣብቲ ዕለታዊ 
ዝገብርዎ ንጥፈታት፡ ብሰንኪ ስንክልናኦም 
ምስቶም ጉድለት ዘይብሎም ሰባት ክነጻጸሩ 
ከለዉ፡ መሰረታዊ ፍልልይ የርኢ። እዚ 
ምስ እወንታዊ ንቕሓትን ኣተሓሳስባን 
ሕብረተሰብ ተኣሳሲሩ ክሳነ እንተኽኢሉ፡ 
እቲ ፍልልይ ዘሰክፍ ኣይምዀነን። እቲ 
ጸገም ክመጽእ ዝኽእል፡ ኣሉታዊ ኣረኣእያን 
ኣጠማምታን ኣብ ልዕሊ ስንኩላን ክህልው 

ከሎ እዩ። ንስንክልና ከም መርገም ዝርእያኦ 
ስድራቤታት ኣይተሳእናን። ኣብ ክንዲ 
ጸገማት ናይ’ቶም ስንኩላን ኣለልዮም፡ 
ፍታሓት ብምንዳይ መነባብሮኦም 
ዘፋዅስሎም፡ ብሰንኪ ኣሉታዊ ኣረኣእያ 
ዘድሊ ኣተሓሕዛን ኣልያን ኣየካይዱሎምን። 
ከም ሳዕቤኑ ጸቕጢን ነብሰ-ምትሓትን ስለ 
ዝፈጥረሎም፡ ምፍጣሮም የጽልኦም። ስለዚ 
ማሕበራት ስንኩላን፡ ነዚ ዓይነት ዘይቅኑዕን 
ኣሉታዊን ኣተሓሳስባ ንምቕያር፡ ምስ ውሱን 
ዓቕምታተን ጻዕርታት የካይዳ ኣለዋ።

- ስንክልና ብመንጽር ደረጃታትን - ስንክልና ብመንጽር ደረጃታትን 
ዓይነታትን ፍልልያት ኣለዎም’ዶ? ?ዓይነታትን ፍልልያት ኣለዎም’ዶ? ?
=> ንሰባት ዘጋጥሞም ስንክልናታት ብደረጃ 

ይኹን ብኽብደት ክትፈልዮም ኣዝዮም 
ኣጸገምቲ እዮም። ንኣብነት ሓደ ሃብታም 
ሰብ ሃንደበት ዝውንኖ ገንዘብን ንብረትን 
ብሓንሳብ ብሓዊ ክህሞኽ ከሎ፡ ኣብ’ታ 
ግዜ’ቲኣ እትስምዖ ስምዒትን ጭንቀትን 
መዳርግቲ የብሉን። ዳርጋ ጨርቁ ክሳብ 
ዝድርቢ እዩ ዝኸውን። ሰባት ነቲ ዘጋጠሞ 
ጸገም ተረዲኦም፡ ኣድላዪ ሓገዝን ደገፍን 
ምስ ዝገብሩሉ ግን፡ ኣዝዩ ከምዝፈዅሶን ናብ 
ንቡር መነባብሮን ኩነታትን ከምዝምለስን 
ርዱእ ነገር እዩ። ብተመሳሳሊ ሓደ ጥዑይ 
ዝነበረ ሰብ፡ ብዝተፈላለየ ምኽንያት ዓይኑ 
ምስ ዝጠፍእ፡ ዝስምዖ ስምዒትን ጭንቀትን 
ብቓላት ክትገልጾ ኣዝዩ ከቢድ እዩ። 
ይዅን’ምበር፡ እዚ ሰብ’ዚ ኣድላዪ ደገፋትን 
ሓገዛትን ምስ ዝግበረሉ፡ ንዘጋጠሞ ጸገም 
ከም ቅቡል ወሲዱ፡ ኣብ ክንዲ ንድሕሪት 
ንቕድሚት ሓሲቡ መነባብሮኡ ብምምራሕ 
ኣፍራዪ ዜጋ ክኸውንን ርኡይ ምምሕይያሽ 
ከምጽእን ግድን እዩ። ስለዚ ብሕጽር 
ዝበለ፡ ክብደትን ደረጃታትን ስንክልና 
ቀሊል ወይ ከቢድ ኢልካ ዝግለጽ ዘይኰነ፡ 
ክብደት ስንክልና ምስ ስንክልና ምቕባልን 
ዘይምቕባልን ቀጥታዊ ምትእስሳር ኣለዎ። 
ስንክልና ከቢድ ዘብሎ፡ ምስ ዘይትቕበሎ 
ጥራይ እዩ።

- ኣጠማምታን ኣረኣእያን ሕብረተሰብ ኣብ  ኣጠማምታን ኣረኣእያን ሕብረተሰብ ኣብ 
ልዕሊ ስንኩላን ከመይ ኣሎ?ልዕሊ ስንኩላን ከመይ ኣሎ?
=> እዚኣ ኣዝያ ኣገዳሲት ሕቶ እያ። 

ንታሪኽ ንድሕሪት ምልስ ኢልካ ክትርእዮ 
ከለኻ፡ ቅድሚ ናጽነት ዝነበረ ኣረኣእያ፡ 
ናይ ብሓቂ ኣዝዩ ኣሉታዊ እንተተባህለ 
ምግናን ኣይኰነን። ስድራቤታት ስንክልና 
ደቀን ክሓብኣ ወይ ናብ ደገ ከይቃልዑ፡ 
ኩሉ ዓይነት ስጉምቲታት እየን ዝወስዳ 
ነይረን። ከም ሳዕቤኑ፡ ስንክልና ዘጋጠሞም 
ሰባት ካብ ኩሉ ዓይነት ኣገልግሎታት 
ተሓሪሞም መዋእሎም ኣብ ጸልማት 
መነባብሮ ይነብሩ ነይሮም። ድሕሪ ናጽነት 
ግን እቲ ዝነበረ ኣረዳድኣን ንቕሓትን 
ክልወጥ ምስ ምጅማሩ፡ ካብ’ቲ ዝነበረ 
ብተዛማዲ ተመሓዪሹ፡ ስንክልና ዘጋጠሞም 
ናይ ትምህርቲ፣ ሕክምና፣ ስራሕን ካልእን 
ዕድላት ክረኽቡ ጀሚሮም። ከም ውጽኢቱ 
ዓቕሞም ኣማዕቢሎም መነባብሮኦም 
ከመሓይሹ ፋሕተርተር ክብሉ ጀሚሮም። 
ነብስ-ምትእምማን ክገብሩ ጀሚሮም። 
ኣብ’ዚ መስርሕ’ዚ ድማ ንነብሶም ጥራይ 

ዘይኰነ ንስድራቤቶም እውን ክሕግዙ 
ክኢሎም። ሕሉፍ ሓሊፎም ሓደ ሓደ 
ስንኩላን ብዝገበርዎ ሓያልን ዘይሕለልን 
ጻዕሪ፡ ኣዝዮም ዕዉታት ኮይኖም ክወጽኡ 
ክኢሎም እዮም። ኮይኑ ግን ሕጂ’ውን ኣብ 
ኣጠማምታን ኣረኣእያን ምምሕያሽ የርኢ 

ደኣ’ምበር፡ ተወሳኺ ስርሓት ከምዘድልዮ 
ግን ዝከሓድ ኣይኰነን። ምስ ዝምልከቶም 
ኣካላትን ሕብረተሰባትን ብምውህሃድ ድማ 
ጻዕሪታት ክካየድ ምዃኑ በዚ ኣጋጣሚ 
ከይተገልጸ ክሕለፍ ዘይብሉ እዩ።

- ተራን ኣበርክቶን መንግስታውያንን - ተራን ኣበርክቶን መንግስታውያንን 
ዘይመንግስታውያንን ትካላት ኣብ’ዚ ዘይመንግስታውያንን ትካላት ኣብ’ዚ 
መዳይ’ዚ ከመይ ኣሎ?መዳይ’ዚ ከመይ ኣሎ?
=> ፖሊሲን መምርሒን መንግስቲ፡ 

ኣብ’ዚ መዳይ’ዚ ኣዝዩ እወታዊ ክኸውን 
ኣኽኢልዎ እዩ። ኩሉ እወታዊ ስጉምቲታትን 
ጻዕሪታትን እውን ካብ’ዚ ዝመንጨወ እዩ። 
ስንኩላን ኣብ ኩሉ ዓይነት ኣገልግሎት፡ ማዕረ 
ዕድላት ከምዝረኽቡ ኮይኖም እዮም። ኣብ 
ትምህርቲ፡ ዝኾነ ስንኩል ማዕረ እቲ ጥዑይ 
ክሳብ ማእከላይ ደረጃ ትምህርቱ ክከታተል 
ናይ ግድን እዩ። ኣብ’ዚ እቲ ቍሩብ ጸገም፡ 
ኣብ ደረጃ ዝርግሐን ተበጻሕነቱን እዩ። ቤት 
ትምህርቲ ዓይነ-ስዉራን ብዘይካ ኣብ ዞባ 
ማእከል ኣስመራ ኣብ ካልእ ዞባታት የለን። 
ስለዚ፡ ዝርግሐ ቤት-ትምህርቲታት ክሰፍሕ 
ጻዕሪታት ምግባር ከድሊ እዩ። ብተወሳኺ፡ 
ብሰንኪ ዝተፈላለየ ምኽንያት ናይ ትምህርቲ 
ዕድል ዝሓለፎም ዓይነ-ስዉራን፡ ምስ ግዜን 
ዓቕምን ዝምጥን ኣገባባትን መንገድታትን 
ጻዕሪታት ብምክያድ፡ ናይ ትምህርቲ ዕድል 
እንተ ዝወሃቦም ዝበለጸ ምዀነ ዝብል ሓሳብ 
ኣለኒ። ዋላ’ውን ብሕጂ ዝርአ እንተዀነ፡ ከም 
ኣማራጺ ነዞም ከምዚኦም ዓይነት ጽጉማት 
ስንኩላን፡ ኣብ ግዜ ክረምቲ መሃይምነት 
ዘጥፍኡሉ ዕድላት ክኽፈተሎም ጽቡቕ 
እዩ ምበልኩ። በዚ ኢልካ በቲ ግን፡ ኣብ 
ቀጻሊ ዝርአ ጉዳይ ክኸውን እዩ። ሓንቲ 
ከም መሰረታዊ ኣምር ክትፍለጥ ዘለዋ 
ጉዳይ ግን፡ ስንኩላን ጸገማት ኣብ ዘጋጥሞም 
ግዜ ብኮም ክፈትሕዎ ክጽዕሩ ይግባእ። 
ጸገማቶም ብኮም ክፍታሕ ድማ ተሳትፎኦም 
ከዕዝዙ ይግባእ። ኣብ ነፍሲ-ወከፍ ዞባ ድማ፡ 
ነዚ ዝተጠቕሰ ዕማማት ዘሳልጣ፡ ኮማዊ ሰረት 
ተሃድሶን ልምዓትን ቈይመን ኣለዋ።
- ኮማዊ ሰረት ተሃድሶን ልምዓትን እንታይ  ኮማዊ ሰረት ተሃድሶን ልምዓትን እንታይ 

እዩ?  እዩ?  
=> ኮማዊ ሰረት ተሃድሶን ልምዓትን፡ ኣብ 

ውሽጢ ኮማዊ ዕብየት ዝካየድ እስትራተጂ 
ኰይኑ፡ ንኹሎም ስንኩላን ኣገዳሲ ረብሓ 
ወይ መኽሰብ ዘለዎ እዩ። እዚ፡ ኣብ ሓሙሽተ 
ዓውድታት ይነጥፍ። ንሳቶም ከኣ ስንኩላን 
ከጋጥሞም ዝኽእል ሕማማት ምክልኻል፡ 
ሕክምናዊ ኣገልግሎት ምሃብን ደገፍቲ 
መሳለጥያታት ምቕራብን ዝኣመሰሉ ኣብ 
ምስፍሕፋሕ ጥዕና ዘተኰረ ኣገልገሎታት፣ 
ኣገልግሎት ትምህርቲን ስልጠናን ምሃብ፣ 
ስንክልና ዘጋጠሞ ሰብ መነባብሮኡ 
ክሰርዕ ዘኽእሎ ሞያ ምምዕባልን ስራሕ 
ምፍጣርን፣ ኣብ ማሕበራዊ ህይወት - 
ውልቀ-ደገፍ ምሃብ ዝምድና ምሕያል 

መርዓን ሓዳርን ጥበባትን ባህልን ስፖርትን 
ምዝንጋዕን ምስፍሕፋሕን፣ ከምኡ’ውን ኣብ 
ምሕያል ዓቕምታት - ምጥባቕ ርክባትን 
ምጉስጓስ ኮማት ምውዳብ ስንኩላን ተሳትፎ 
ኣብ ፖለቲካ ወ.ዘ.ተ እዮም። ቀንዲ 
ዕላማታት ኮማዊ ሰረት ተሃድሶን ልምዓትን፡ 
ንተሃድሶ ስንኩላን ምዕሩይ ዕድላት 
ምፍጣር፡ ምኽባር መሰላት፡ ምሕያል 
ተሳትፎ ኣብ ምርግጋጽ ምዕባለን ምምሕያሽ 

ማሕበራዊ ህይወትን ስንኩላን ዝዓለመ እዩ። 
እቲ መደብ ንስንኩላን ስድራቤታቶምን፡ 
ኣገልግሎት ወሃብቲ ትካላትን ኣባላት 
ኮምን ዘሳትፍ ኮይኑ፡ ንስንኩላን ካብ 
ስድራቤትን ሕብረተሰብን ከይነጸለ ዝኣሊ 
እዩ። ብዘይካ’ዚ ዝተጠቐሰ፡ ኮማዊ ሰረት 
ተሃድሶን ልምዓትን፡ ብመንገዲ ዝተቖጽሩ 
ተሃድሶ ሰራሕተኛታት ኣቢሉ ፍልጠትን 
ንቕሓትን ስድራቤታት በሪኹ ኣብ ምእላይ 
ስንኩላን ድማ ግብራዊ ስጉምታት ይወስዳ 
ኣለዋ። ስንኩላን ርእሶም ምእንቲ ክኽእሉ 
ልቓሕ ብምሃብ ኣብ ቁጠባዊ ንጥፈታት 
ከምዝሳተፉ ይግበር ኣሎ። ከምኡ’ውን 
ኣብ ምንቅስቓስ ንስንኩላን ሓገዝቲ ዝኾኑ 
መሳለጥያታት ይዕደሉ። ብተወሳኺ 
ስንኩላን ናይ ትምህርቲ ዕድል ክረኽቡ 
ባይታ የጣጥሓሎም።

- በዚ ኣጋጣሚ ከተመሓላልፎ እትደሊ - በዚ ኣጋጣሚ ከተመሓላልፎ እትደሊ 
መልእኽቲ እንተሎ ዕድል ክህበካ?መልእኽቲ እንተሎ ዕድል ክህበካ?
=> ኣብ’ዚ መዳይ’ዚ ብዙሕ ክብሃሉ 

ዝኽእሉ ጉዳያት ከምዘለዉ ርዱእ ነገር 
እዩ። ኮይኑ ግን ምስዛ ዝተወሃበትኒ ሓጻር 
ግዜ ክብሎ ዝደሊ እንተሎ፡ መደብ ኮማዊ 
ሰረት ተሃድሶን ልምዓትን፡ ብኹሉ መዳያቱ 
ቆላሕታን ዕቱብ ኣተሓሕዛን ዘድልዮ 
ጉዳይ ምዃኑ እዩ። መደብ ኮማዊ ሰረት 
ተሃድሶን ልምዓትን፡ ንኹሎም ጽጉማት 
ኣካላት ሕብረተሰብ ዝሓቖፈ እዩ። ስለዚ፡ 
ንስንኩላን ጸገም ኣብ ዘጋጥሞም እዋን፡ 
ብተሳትፎን ሓያል ኣበርክቶን ኮም ክፍታሕ 
ክኽእል ኣለዎ። ስንኩላን ዓቕሞምን 
ክእለቶምን ኣማዕቢሎም ኣብ ዝካየዱ 
ሃገራዊ ንጥፈታት ተዋሳእቲ መታን ክኾኑ፡ 
ኣድላዪ ስልጠናታትን ትምህርቲታትን 
ክወሃቡ ይግባእ። ኣብ ሕብረተሰብ 
ተጸንቢሮም መነባብሮኦም ክመርሑ፡ 
ምዕሩይ ዝኾነ ዕድላት ስራሕን ቁጠባዊ 
ንጥፈታትን ክኽፈተሎም ክኽእል ኣለዎ። 
ሕብረተሰብ ኣብ ልዕሊ ስንኩላን ዘለዎ 
ኣረኣእያን ኣጠማምታን እወታዊ ክኸውን፡ 
ቀጻሊ ጐስጓሳትን ትምህርትን ክወሃብ 
ይግባእ። ብሓጺሩ መደብ ኮማዊ ሰረት 
ተሃድሶን ልምዓትን ምእንቲ ክሕይልን 
ካልኦት ሃገራውያን ማሕበራት ስንኩላን 
ምስ መንግስቲ ብምትሕብባር ዳይናሚካዊ 
ለውጢ ከምጽእን፡ ብናይ ሓባር እስትራተጂን 
ውህደትን ክሰርሓ እዋኑ ዝጠልቦ ጉዳይ 
እዩ። ዋላ ሓደ ስንኩል’ውን ንድሕሪት 
ክተርፍ የብሉን። ስለዚ ንብሉጽን ብቑዕን 
ውጽኢት ከምኡ’ውን ንእወታዊ ኣረኣእያን 
ኣጠማምታን፡ ሓባራዊን ውሁድን ቃልሲን 
ጻዕሪን ከምዝሓትት፡ በዚ ኣጋጣሚ 
መልእኽተይ ከመሓላልፍ እደሊ።

ብንያም ኣሕፈሮምብንያም ኣሕፈሮም
ሓ/ኣ/ሞያዊ ድሕነትን ጥዕናንሓ/ኣ/ሞያዊ ድሕነትን ጥዕናን

ኣቶ ዳዊት ሰለሙን



ሓዳስ   ኤርትራ

ያቆብ መርሃዊ (ጃክ)ያቆብ መርሃዊ (ጃክ)

2 መስከረም 2023 - ገጽ 6መበል 33 ዓመት ቁ.2

ህያብ ናይ’ቲ ኣቦዛንታ
ኣቶ ኪዳነን ወይዘሮ ሃናን ምስ ኣርባዕተ 

ደቆም ኣብ ቤቶም ተኣኪቦም ነበሩ። 
ወይዘሮ ሃናን ደቆምን መአከቢኦም 
እንታይ ምዃኑ ኣይፈለጡን። ኣቶ ኪዳነ፡ 
‘እንዘራረበሉ ጉዳይ ኣሎና፡’ ስለዝበሎም 
እዮም ተኣኪቦም። 
ኣቶ ኪዳነ፡ ንበዓልቲ ቤቱን ደቁን በብሓደ 

ብምጥማት ጐረሮኡ ጸሪጉ ክዛረብ ጀመረ፡
“ሕራይ በሉ ናይ ሎሚ እንዛረበሉ 

ጉዳይ…. ፡” ዘረባ ኣቋሪጹ እንደገና 
ንበዓልቲ ቤቱን ኣርባዕተ ደቁን በብተራ 
ጠመቶም።
ኣርባዕተ ደቁን በዓልቲ ቤቱን ኣብ 

ቅድሚ ኣቶ ኪዳነ ኮፍ ኢሎም ዓይኒ ዓይኑ 
ይጥምትዎ ነበሩ። 
ኣቶ ኪዳነ፡ ኣድህቦኦም ናብኡ ከምዝገበሩ 

ምስ ኣረጋገጸ ዘረብኡ ቀጸለ፡ “ጉዳይና 
ብዛዕባኹም እዩ። እዚ ክብለኩም እንከለኹ 
ግን…  ሓደ ዓቢ ህያብ ኣዳልየ ኣለኹ። 
ነታ ህያብ ድማ ድሕሪ ሓደ ወርሒ 
ኢኹም ክትቅበልዋ፡” ነቲ ስቤት ጀሚሩ 
ዝነበረ ጭሕሙ ደረዘ። ብዛዕባ’ታ ህያብ 
ብዙሕ ኣይሓሰበን። ምኽንያቱ፡ ሓደ 
ወርሒ ስለዘሎ ኣብ ጒዕዞ ከዳልዋ ሓሳብ 
ነበሮ። እታ ህያብ ግን ንደቁ እትማርኽ 
ክትከውን ባህጊ ኣለዎ።
ኣቶ ኪዳነ፡ ደቁ ኣብ ገዛ ኮፍ ኢሎም፡ 

ኣመት ትምህርቶም ክገብሩን ንፍቕሪ 
ስድራቤት ክሃንጹን ክቱር ድሌት ሓዲርዎ 

ነበረ። ስለዝኾነ ሓንቲ ህያብ ኣዳልዩ ስነ-
ምግባር ደቁ ክሕሉ ሓሲቡ ኣሎ። ኣብ 
ገዛውቶም ዝርከቡ ተመሃሮ ሕማቕ 
ተግባራት ክፍጽሙ ስለዝዕዘብ ኣዝዩ 
ተሻቒሉ ነበረ።
ናሆም፡ “ባባ እታ ህያብ እንታይ እያ፧ 

በጃኻ ንገረና፡” ወዲ 13 ዓመት ሕሳስ ልደ 
ናይታ ስድራ ሓተተ። ‘ህያብ’ ምስ ሰምዓ 
ነታ ካብ ኣቡኡ እትወሃብ ህያብ ክፈልጣ 
ሃረፈ። 
ኣቶ ኪዳነ፡ “እታ ህያብ ሕጂ 

ኣይነግረኩምን’የ። ነታ ህያብ ዝወስድ ሓደ 
ሰብ’ዩ። እቲ ኣውጽአዮ ዘለኹ መደብ 
ድማ ኣብዛ ወረቐት ኣለኩም፡” ነታ 
ኣብ ጣውላ ኣቐሚጥዋ ዝነበረ ወረቐት 
ኣልዓላ። ቀጺሉ፡ 
“ነፍሲ ወከፍኩም ክትፍርሙ ኢኹም። 

ጽቡቕ ኣጋጣሚ ኮይኑ ኣርባዕቴኹም ናይ 
ንግሆ ስለ  እትመሃሩ ጸገም የለን። ስለዚ 
እቲ ጸወታና ብግዜ’ዩ። ኣብዛ ገዛ መን 
ቀልጢፉ ኣተወ። ኣብታ ዝኣተኹምላ ግዜ 
ድማ ኣብዚኣ ትፍርሙ። እዛ ኣዳልየልኩም 
ዘለኹ ወረቐት ካብ ጽባሕ ዕለት ሓደ 
ክትጅምር እያ። ልክዕ ዕለት 31 ድማ 
ክትዛዘም’ያ። ሕጂ ኣብ ገዛ ሰዓት ክንደይ 
እንተኣተኹም ይሓይሽ፧ ማለት ምሸት 
ሰዓት ክንደይ ኣብ ገዛ ክትርከቡ ኣለኩም 

ማለተይ’የ። ግዜ ባዕልኹም ኢኹም 
እትውስኑ፡” ብምባል፡ ኣንፈቱ ናብቶም 
ቀው ኢሎም ዝጥምትዎ ዝነበሩ ደቁ ገበረ። 
ብዘረባ ኣቦኦም ተገሪሞም ስለዝነበሩ፡ ብዘይካ 
ከበሮ ዓይኖም ዝንቀሳቐስ ኣይነበረን።

“እምባእ! ኣብዛ ገዛ ክንእሰር ኢና 
መስለኒ፧” ቦኽሪ ናይዛ ስድራ ከይተረድኦ 
ተዛረበ። ቀጺሉ፡ “እሞ ሰዓት ትሽዓተ ወይ 
ዓሰርተ እንተኾነ ከመይ፧” ንኹሎም ገጹ 
ኣሲሩ ጠመቶም። እዛ ሕጊ ናይ ኣቦኦም 
ደስ ኣይበለቶን።

“እምባእ! ሰዓት ዓሰርተ ደኣ ለይቲ 
እንድዩ። ዋርዲያ ዲኻ ትሰርሕ! ሰዓት 
ዓሰርተ ኣቲና መዓስ ክንርአአ። ኣነ ብወገነይ 
ሰዓት ሽዱሽተ እንተኾነት ደስ ምበለኒ። 
ምኽንያቱ ድሕሪ ሰዓት ሽዱሽተ ንዓና 
ጥዕና ዘለዎ ግዜ ኣይኮነን፡” ምንኣስ ቦኽሪ 

ዝኾነት ዊንታ ተዛረበት። ዊንታ 
ሓንቲ ጓል ናይዛ ስድራ እያ።
“እዋእ እንታይ ኴንኪ’ቲ 

ዊንታ! ሰዓት ሽዱሽተ ደኣ ከም 
ደርሆ። ኣብዚ ግዜ’ዚ ደርሁ ከማን 
ሰዓት ሽዱሽተ ንገዝኣን ምእታው 
ገዲፈንኦ ኣለዋ። ቁሩብ’ባ ሕሰቢ። 
ምስ ኣዕሩኽትና ምዕላል የድልየና 
እዩ፡” ተቓወመ ብኽልተ ዓመት 
ካብ ዊንታ ዝንእስ ሓዋ። ብባህሪኡ 
ውዑይ ዝበለ ተመሃራይ እዩ። 
ኩሉ ግዜ ምስ ኣዕሩኽቱ ከዕልል 
ከባቢ ሰዓት ዓሰርተ ምእታው 
ዝለመደ እዩ። ብዙሕ ግዚ 
ተማዒዱን ተቐጺዑን እንተኾነ 

ክሰምዕ ኣይከኣለን። ።
ኣቶ ኪዳነ ንደቁ ብፍቕሪ ንኽቕየር’ዩ ነዚ 

መደብ ኣውጺእዎ። ደቁ ነንሕድሕዶም 
ክመያየጡ ምስ ርኣየ ኣሐጐሶ። እቲ 
ዝሓስቦ ዝነበረ መደብ ክሰርሕ ምጅማሩ 
ባህታ ፈጠረሉ።

“ደሓን ካብ ንጨቓጨቕ ሰዓት ሽውዓተ 
ንግበራ። ክሳብ ሰዓት ሸውዓተ ንጻወት። 
ብድሕሪኡ ንገዛና ንእቶ። ድሕሪ ሰዓት 
ሸውዓተ ዘሎ ጸወታ ጥዕና ዘለዎ ኣይኮነን። 
ስለዚ ሰዓት ሸውዓተ ከመይ?” ሕሳስ ልደ 
ናይታ ስድራ ሓሳቡ ኣፍሰሰ። ቀጺሉ፡ ነቲ 
ስቕ ኢሉ ዝሰምዕ ዝነበረ ኣቦኡ ብምጥማት፡ 
“ባባኸ ሰዓት ክንደይ ይኹን ባዕልኻ እንዶ 
ንገረና፡” ተዛረበ። ኣቦኡ ስቕ ምባሉ ደስ 
ኣይበሎን።
ወሮ ሃና፡ “ኣይፋል እዞም ደቀይ፡ 

ንዓኻትኩም ስለዝምልከት ባዕልኻትኩም 
ወስኑ። ደሓር ‘ከምዚ’ባ ከምቲ’ባ’ ክትብሉ 
ክሰምዓኩም ኣይደልን’የ፡” እታ ስቕ ኢላ 
ክትሰምዕ ዝጸንሐት ኣደ ብሓጐስ ተዛረበት። 
ናይ በዓል ቤታ ሓሳብ ኣመና ኣሐጒስዋ 
ነበረ። 
ኣቶ ኪዳነ፡ “ጽቡቕ ኣላ። ሕጂ እዚ መደብ 

ንስኹም ስለ እተተግብርዎ ተረዳዲእኩም 
ወስኑ። በታ ዝወሰንኩማ ግዜ ድማ ኣብዛ 
ገዛ ደበኽ ትብሉ። ኣብዛ ወረቐት ድማ 
ዝኣተኹምላ ግዜ ክትፍርሙ ኣለኩም። እቲ 
ኣብ ግዚኡ ዝተረኽበ ብዙሕ ዘይደንጐየ 
ድማ ተዓዋቲ ናይታ ህያብ ይኸውን። ኣነ 
ግን ኩልኹም ተዓወትቲ ክትኮኑ’የ ዝደሊ። 
ስለዚ ተራዳዲእኩም ወስኑ፡” ንኽመያያጡ 
ዕድል ከፈተሎም።

              ይቕጽል  ይቕጽል

ፍቱዋት ተመሃሮ ከመይ ኣለኹም? 
ክረምታዊ ዕረፍቲ ከመይ ኣሎ? ተስፋ 
እገብር ዕረፍትኹም ኣብ ቊም ነገር 
ተሕልፍዎ ክትህልዉ።
በሉ እዞም ደቀይ ከም ናይ ዝሓለፈ 

ኣብዚ ሰሙን ዝተዓዘብኩዎ ከዋግዓኩም።
ብዙሕ ግዜ ኣብ መንደቕ፡ ኣውቶቡስ፡ 

ሚኒባስ፡ ናይ ትምህርቲ ኮፍ መበሊ 
ተጻሒፉ ይርአ እዩ። ዝሓለፈ ሰኑይ 
ንገዛ እናኸድኩ እንከለኹ ሓደ ቈልዓ 
ኣብ መንደቕ ክጽሕፍ ርኣኹዎ። 
ነብሰይ ስለዘይገበረለይ ድማ ናብኡ ገጸይ 
ቀረብኩ። ኣብ ጥቕኡ ምስ ቀረብኩ፡
“ብሩኽ ወደይ ከመይ ውዒልካ? 

እንታይ ደኣ ትገብር?” ሓተትኩዎ 
ነቲ ዝጽሕፎ ዝነበረ እናንበብኩ። ኣብቲ 
መንደቕ ‘ሃኒባል’ ዝብል ጽሑፍ ጽሒፉ 
ነበረ።
“ስመይ እጽሕፍ፡” ከይተገደሰ 

መለሰለይ።
“ክንደይ ክፍሊ ዲኻ ትመሃር?” ሕቶይ 

ቀጸልኩ።
“ሳልሳይ ክፍሊ። ሕጂ ናብ ራብዓይ 

ሓሊፈ ኣለኹ፡” መለሰ ተኲሩ 
እናጠመተኒ።
“እሞ መምህራንኩም ኣብ መንደቕ 

ከምዘይጸሓፍ ኣይነገሩኹምን ድዮም?” 
ሓተትኩዎ መልሱ ክሰምዕ ተሃንጥየ።
“ገሊኦም መምህራን ይነግሩና፡ ገሊኦም 

ግን ኣይነግሩናን እዮም፡” ብግርህና 
መለሰለይ።
“እሞ ኣይትጽሓፉ እናበልኹም ደኣ 

ስለምንታይ ትጽሕፍ? ኣብ መንደቕ 
ምጽሓፍ እንታይ ጥቕሚ ኣለዎ?” ከዛርቦ 
ደለኹ። ብመግናሕቲ ጽሑፍ ከቋርጽ 
ኣይደለኹዎን። ጌጋ ምዃኑ ክርድኦ 
ደለኹ።
“መዘከርታ ክኾነኒ፡” መለሰ ክምስ 

ብምባል።
“ናይ ምንታይ መዘከርታ?” ሕቶይ 

ቀጸልኩ።
“ናተይ መዘከርታ፡” 
“እዋእ ከምዚ ናትካ ስም ዘለዎም 

ብዙሓት እንድዮም፡ ብኸመይ ንስኻ 
ምዃንካ ክፈልጡ?” 
“ኣብዚ ገዛውቲ ኣነ ጥራይ እየ ‘ሃኒባል’ 

ዝበሃል” 
“እሞ እዚ እትገብሮ ዘለኻ ከምዘቕጽዓካ 

ትፈልጥ’ዶ?” 
“ናይ ምንታይ መቕጻዕቲ?” ዝፈርሀ 

መሰለ።
“እዚ እኳ ነውሪ እዩ። ኣብ መገዲ 

ምጕሓፍ ይፍቀድ ድዩ?” ሓተትኩዎ፡ 
ዝብለኒ ክሰምዕ እናተጸበኹ። ልዕሊ ኩሉ 
ከረድኦ ደለኹ።
“ኣብ ጽርግያ ምጒሓፍ ጌጋ እዩ፡” ገጹ 

ኣሰረ። 
“ስለምንታይ ጌጋ ኮይኑ?” መልሱ ደስ 

ኢሉኒ ክዛረብ ዓደምኩዎ።
“ርስሓት ኣብ ጽርግያ ምጒሓፍ ሕማም 

የስዕብ። ንኸባቢ ድማ ንኽትርእዮ ደስ 
ኣይብለካን እዩ፡” እናተሰከፈ መለሰለይ።
“ጽቡቕ! እዚ ወደይ ኣብዚ መንደቕ 

ትጽሕፎ ዘለኻኸ ንኽትርእዮ ደስ የብል 
ድዩ? እስኪ እዛ መንደቕ ርኣያ። ደስ 
ትብለካዶ?” ክምልሰለይ ተጸበኹዎ። 
እንተኾነ ስቕ በለ። ኣነ ድማ፡

“እንታይ ደኣ ስቕ ኢልካ? መልሰለይ 
እባ?” ክደሃል ስለዘይደለኽዎ ክምስ 
በልኩዎ።
“ሓቂ ዘረባ፡ ደስ ኣይብልን እዩ፡” 

ዝተሰከፈ መሰለ።
“ግርም! እንታይ ደኣሞ ንስኻ 

ጽሒፍካ? ኣብ ናይ ገዛኹም መንደቕ 
ደኣ ዘይትጽሕፍ?” 
“ኣቦይ ተጋግየ እየ። ሰብ ገይርዎ ኢለየ 

ገይረ፡” ናብ መሬት ደነነ።
“ሰብ ገይርዎ ኢልካ ምግባር ኩሉ ግዜ 

ጽቡቕ ድዩ?” ኣብ ርእሱ ደረዝኩዎ።
“ኣይኮነን። ሕጂ ተረዲኡኒ። ተጋግየ 

እየ፡”  ሓፈረ።
“ንፉዕ እዚ ወደይ ጌጋኻ ምእማንካ 

አድንቐካ። ካልእ ግዜ ካብ ከምዚ ዓይነት 
ስራሕ ተቘጠብ። ሕራይ’ዶ እዚ ወደይ?” 
“ሕራይ ኣቦይ ድሕሪ ሕጂ ከምዚ 

ኣይገብርን እየ፡” ነቲ ዝጸሓፎ ክድምስሶ 
ጀመረ።
“ንፉዕ ከምዚ ክገብሩ ንዝረኣኻዮም 

ድማ ጌጋ ምዃኑ ንገሮም፡” ተሰናቢተዮ 
መገደይ ቀጸልኩ።
“ሕራይ ኣቦይ የቐንየለይ!!” ደምሲሱ 

ስለዝወድአ ንሱ’ውን ተበገሰ።
በቲ ናይቲ ቈልዓ ግርህና ተደሰትኩ። 

ካብ ኩሉ፡ ጌጋኡ ምእማኑ ደስ በለኒ። 
ገለ ቈልዑ ምስ እትዛረቦም ዘይእሩም 
ዘረባ ዝዛረቡ ኣለዉ። ደቀይ ብሩኻት 
ንዓበይቲ ኩሉ ግዜ ትሕት ኢልኩም 
ክትዛረብዎም’ዩ ዝግብኣኩም።
ፍቱዋት ደቀይ፡ ኣብ ኣውቶቡሳት፡ 

ሚኒባሳት፡ መናድቕ፡ መምሃሪ ዴስክታት 
ምጽሓፍ ነውሪ እዩ። ካብ ኩሉ ድማ 
ከባቢና ስለዘጋዕዚ ካብ ከምዚ ዓይነት ተግባር 
ተቘጠቡ። ስምኩም ብመንፍዓት ኣብ ርእሲ 
ሰብ ከምዝጽሓፍ ግበሩ። ምኽንያቱ፡ ንፉዕ 
ሰብ ኣብ ኣእምሮ ሰብ እዩ ሰፈሩ።  ሰናይ ቅነ!!

ደብዳበ ካብ ኣቦሓጎይ

1 2 3 4 5

6 7

8 9 10

11 12

13 14 15

16 17

18 19

20 21

ሕቶ እተመሳቐለ ቊጽርታት

ንጋድም ንትኹል

1. 1131 + 860

4. 2688 ÷ 3

6. 14 x 6

7. 800 - 540

8. 16 + 8

9. 3440 ÷ 5

11. 14 x 7

13. 1289 -  986

14.  895 + 441

16. 720 ÷ 9 

17. 5 x  8.6

18.  1038 - 888

19. 26 + 7

20. 2694 ÷ 3

21. 103 x 4

1. 98 + 90

2. 282 ÷ 3

3. 31 x 4

4. 1268 - 462

5. 235 + 443

8. 3396 ÷ 12

10. 19 x 47

11. 3858 -  2958

12.  1896 + 1234

13. 22848 ÷ 6 

15. 536 x  12

17.  183 - 138

18. 9 + 9

19. 279 ÷ 9



ሓዳስ   ኤርትራ

ሓበን ተስፋሚካኤልሓበን ተስፋሚካኤል

2 መስከረም 2023 - ገጽ 7መበል 33 ዓመት ቁ.2

ኣብ ግዜ ቀትሪ ቀምታ ምዝውታር ደስታ ይፈጥር
ጥዕናና ውሑስ ክኸውን፡ ሓደ ካብ’ቲ 

ክንረኽቦ ዘለና ኣገዳሲ ነገር፡ እኹል ዕረፍቲን 
ድቃስን ምዃኑ ርዱእ እዩ። ብግቡእ 
ዘይተዀላለፈ ናይ ለይቲ ድቃስ ረኺብካ 
ምትንሳእ፡ ንግሆ ኣድማዕን ንጡፍን 
ክትከውን ይሕግዝ። ናይ ቀትሪ ድቃስ 
ግና ኩሉ ሰብ ዘዘውትሮ’ኳ እንተዘይኰነ፡ 
ኣብ ሓጐስና ተራ ከም ዘለዎ ተመራመርቲ 
ሓቢሮም።
ብ ሪ ጣ ን ያ ው ያ ን 

ተመራመርቲ፡ ኣብ 
እዋን ቀትሪ ክሳብ 30 
ደቒቕ ምድቃስ (ቀምታ 
ምዝውታር)፡ ደስታን ፍስሃን 
ክዓስለና ዘኽእል ምዃኑ 

ንጽጉማት ሰባት ክዳውንቲ ዘልብስ ሮበት
ባዕልና ክዳንና ክንክደንን ጫማና 

ክንለብስን ምኽኣልና፡ ከም ቀሊልን 
ቅቡልን ነገር ኢና እንወስዶ። እዚ ግን፡ 
ነቶም ኣብ ፈቐዶ ሕክምና፡ ብሓገዝ 
ነርሳት ክዳውንቶምን ኣሳእኖምን ዝለብሱ 
ሰባት ከረስዓና የብሉን። ነዚ ፈሊጥና ነቲ 
ዘለና ጸጋታት ከነመስግነሉ ይግባእ። 
ተመራመርቲ ዩኒቨርሲቲ ካርኔጅ 

ሜሎን - ፔንሲልቨኒያ፡ ብዘይካ ብኣለይቲ 
ሕሙማት ዝወሃብ ደገፍ፡ ኣብ ምልባስ 
ክዳውንቲ ዝሕግዝ ሮበት ከም ዘማዕበሉ 
ሓቢሮም።
ኣብ ምልባስ ክዳውንቲ ዝሕግዝ ሮበት፡ 

ሓደ ካብ’ቲ ነቶም ዝተፈላለየ ስንክልና 
ዘለዎም ሰባት ተስፋ ዝህብ ቴክኖሎጂ 
እዩ። እዚ ሮበት እዚ፡ እቲ ክትገብሮ 
ደሊኻ ዘለኻ ክዳን ይኹን ጫማ ብቓላት 

ተጠቒምካ ጥራይ ምስ ኣዘዝካዮ ባዕሉ 
ተሰኪሙ ኣምጺኡ’ዩ ዝኸድነካ። በዚ 
ኸኣ፡ ካብ ሰባት ጸዊዕካ ዝሕግዙኻ፡ ኣብ 
መዓልታዊ ንጥፈታትካ ዝተሓባበረካ ሮበት 
ዓዲግካ ሽግራትካ ከተቃልል ዝከኣል ኰይኑ 

ተረኺቡ ኣሎ። 
እቶም ተመራመርቲ ኣብ መጻኢ፡ እቶም 

ብዙሕ ኣቓልቦ ዘይተዋህቦምን ብፍላይ ምስ 
ጥዕናን ስንክልናን ዝተኣሳሰሩ ምህዞታት 
ብብዝሒ ከፍርዩ ምዃኖም ገሊጾም።

ብከላ ኣየር፡ ዓቕሚ ተገንዝቦኣዊ 
ክፋል ኣእምሮ የጕድል!

በከልቲ ጋዛት፡ ከም ካርቦን-ዳይኦክሳይድን 
ካልኦትን ጽሩይ ኣየር ካብ ምርካብ 
ዝኽልክሉ ምዃኖም ዝፍለጥ እዩ። 
ብዘይካ’ቲ ኣብ ስርዓተ ምስትንፋስ 
ዘኸትልዎ ጸገም ድማ፡ ሕማም ኣእምሮ 
ከስዕቡ ከም ዝኽእሉ ተመራመርቲ 
ዩኒቨርሲቲ ደቡብ ካሊፎርኒያ ሓቢሮም። 
ብዓለም ደረጃ ልዕሊ ኣስታት 55 

ሚልዮን ሰባት ግዳይ ሕማም ኣእምሮ 
ከም ዝዀኑ፡ ውድብ ጥዕና ዓለም ኣብ 
መጽናዕቱ ኣስፊርዎ ይርከብ። እቶም 
ሰባት፡ ጠንቂ ሕማሞም ዝፈላለ’ኳ 
እንተዀነ፡ ገለ ካብኣቶም ብሰንኪ ብከላ 
ኣየር ኣብ ዝበዝሖ ቦታ ንነዊሕ ዓመት 
ምቕማጦም፡ ናይ ኣእምሮ 
ጸገም ዘጓነፎም እውን 
ነይሮም እዮም። 
ተመራመርቲ ዩኒቨርሲቲ 

ካሊፎርኒያ’ውን፡ ነዚ 
ምርኩስ ብምግባር 
መጽናዕቶም ክቕጽሉ 
ክኢሎም ኣለዉ። ንሳቶም 
ነቲ ካብ 2016 ጀሚሮም 
ዘካየድዎ መጽናዕቲ፡ 
ኣብ ዝተፈላለየ ብከላ ኣየር ዝመልኦ 
ቦታ ዝነብሩ ኣስታት 27 ሽሕ ሰባት 
ብምእካብ’ዮም ምርምሮም ኣሰላሲሎም።  
“ኣብ ምርምርና፡ እቶም በከልቲ ጋዛት 

ብብዝሒ ኣብ ዝትፍኣሉ ቦታታት ዝነብሩ 
ሰባት፡ ፈለማ ናይ ስርዓተ ምስትንፋስ 
ጸገም’ዩ ዘጋጥሞም ነይሩ። ምስ 
ምንዋሕ ግዜ ድማ፡ ተገንዝቦኣዊ ክፋል 
ኣእምሮኦም (cognitive) ብኣሉታ 

ክትንከፍ ጀሚሩ። ህጹጽ ረድኤት 
ብዘይምርካቦምን ካብ’ቲ ጽሩይ ኣየር 
ዘይነበረሉ ቦታ ብዘይምእላዮምን 
ከኣ፡ ብሕማም ኣእምሮ ዝተጠቕዑ 
ኰይኖም ረኺብናዮም” ብምባል 
ሓፈሻዊ መብርሂ ይህብ ሓደ ካብ’ቶም 
ተመራመርቲ ዶ/ር ማሳያ ኪታዛዋ።
እቶም ካብ ፋብሪካታትን ተሽከርከርቲን 

እናወጽኡ ኣእምሮና ዝጐድኡ በከልቲ 
ጋዛት ጥራይ ዘይኰኑ፡ ምትካኽ ሽጋራ 
እውን፡ ክንዮ’ቲ ኣብ ስርዓተ ምስትንፋስ 
ዘኸትሎ ጸገም፡ ኣብ ተገንዝቦኣዊ ክፋል 
ኣእምሮና ከይተረፈ፡ ኣሉታዊ ሳዕቤን 
ዝገድፍ ስለዝዀነ፡ ክንጥንቀቕ ከም 

ዝግባእ እቶም ተመራመርቲ ኣረዲኦም።
ንሳቶም ኣስዒቦም፡ ብከላ ኣየር 

ንምጉዳል፡ ተሽከርከርቲን ካልኦት 
ብነዳዲ ዝሰርሑ መሳርሒታትን፡ 
ብጸሓያዊ ጸዓትን ኤሌክትሪክን 
ዝንቀሳቐሱ ኰይኖም ብብዝሒ 
ክፈርዩ ከም ዘለዎም፡ ንክኢላታት 
ቴክኖሎጂ ኣብ መወዳእታ ለበዋኦም 
ኣመሓላሊፎም።

ይገልጹ ኣለዉ። ኣብ መዓልታዊ ህይወትና 
እነዘውትሮ ምስ እንኸውን ድማ፡ ኩሉ ግዜ 
ሕጉስ መንፈስ ዘለና ኰይንና ክንንቀሳቐስ 
ዘኽእል ምዃኑ’ዮም ዘረድኡ። እቶም 
ተመራመርቲ ነዚ ንምርግጋጽ፡ ነቶም 
ናይ ቀትሪ ድቃስ ዘዘውትሩ ግና ብደረጃ 
ዘዕርፍዎ ደቓይቕ ዝፈላለዩ ዝነበሩ ኣብ 
ሰለስተ ጉጅለ ዝተመቕሉ ልዕሊ ሓደ ሽሕ 

ሰባት ብምእካብ’ዮም ኣካይዶሞ። እቶም 
ቀዳሞት ጉጅለ ሳሕቲ ጥራይ ዝድቅሱ፡ 
እቶም ካልኣይ ጉጅለ ክሳብ 30 ደቒቕ 
ዝድቅሱ፡ እቶም ሳልሳይ ድማ ልዕሊ 30 
ደቒቕ ዝድቅሱ ዝነበሩ’ዮም ነይሮም። 
እቲ ውጽኢት ከም ዝሕብሮ፡ እቶም 

ልዕሊ 30 ደቒቕን ሳሕቲ ናይ ቀትሪ ድቃስ 
ዘዘውትሩን ዝነበሩ ሰባት፡ ክሳብ 56 ሚእታዊት 
ናይ ሓጐስ ባህታ ክህልዎም እንከሎ፡ እቶም 
ክሳብ 30 ደቒቕ ጥራይ ዝድቅሱ ዝነበሩ 
ግና፡ ደረጃ ሓጐሶም ዝለዓለን ክሳብ 70 
ሚእታዊትን ምንባሩ ተገሊጹ። 
እቶም ተመራመርቲ፡ ኣድማዕቲን ንቑሓትን 

ክንከውን፡ ኣብ ግዜ ቀትሪ ውሑድ ደቓይቕ 
ቀምታ ከነዘውትር ከምዝግባእ ኣዘኻኺሮም።

ደቡብ ኣፍሪቃ ዝለዓለት ተጠቃሚት ‘ሞባይል ኣፕሊከይሽን’ ተባሂላዝተፈላለየ ኣገልግሎታት ዘለዎ 
‘ኣፕሊከይሽን’ ናይ ሞባይል ካብ ግዜ ናብ 
ግዜ ተጠላብነቱ ይውስኽ ኣሎ። 
ኣብ’ዚ እዋን’ዚ፡ ብመንገዲ’ቲ ኣብ ሞባይል 

ተሌፎናትና ንጽዕኖ ዝተፈላለየ ኣፕሊከይሽን፡ 
መርመራ ሕክምና ምግባር፡ ዝምድና 
ምምስራት፡ ኣካላዊ ምንቅስቓስ ምክያድን 
ካልእን ኣገልግሎታት ብቐሊሉ ከነተግብር 
ይከኣል። 

ስማርት ኣምፑል ግዳይ ሰርሰርቲ ይኸውን
ስማርት ኣምፑል፡ ምስ ናይ ሞባይል 

ኣፕሊከይሽን ተተሓሒዙ ዝሰርሕ ኰይኑ፡ 
ብብሉቱዝ ወይ ብመንገዲ ስልኪ-ኣልቦ 
ክትቈጻጸሮ ዝከኣል እዩ። እዚ ግን፡ ስማርት 
ኣምፑል፡ ሰርሰርቲ ኣብ ውሽጢ ገዛ ዝካየድ ዘሎ 
ንጥፈታት ሰሊኾም ክርእይዎን ክቈጻጸርዎን 
ዘኽእሎም ዘሎ ምዃኑ’ዮም፡ ተመራመርቲ 
ዩኒቨርሲቲ ብሪጣንያ ዝሕብሩ ዘለዉ። 
ስማርት ኣምፑል ዝውንኑ ሰባት፡ ንሕብሪ 

መብራህቲ ክልውጥዎን ክውልዕዎን 
ከጥፍእዎን እንከለዉ፡ በቲ ኣብ ሞባይሎም 
ዝርከብ ኣፕሊከይሽን ከምኡ’ውን ብብሉቱዝን 
ተጠቒሞም’ዮም ዝቈጻጸርዎ። እንተዀነ፡ 
ንሳቶም፡ መብራህቲ ኣምፑል ናይ ገዛኦም 
ኣጥፊእናዮ ኣለና እናበሉ ከም እንደገና 
ተወሊዑ ምስ ጸንሖም’ዮም ንዝምልከቶም 
ኣካላት ጥርዓኖም ኣቕሪቦም። 
እቶም ክኢላታት ቴክኖሎጂ ከኣ፡ ምስ 

ተመራመርቲ ዩኒቨርሲቲ ብሪጣንያ 
ብምሽራኽ ነቲ ጸገም ክፈትሕዎ ተበጊሶም። 
ብድሕር’ዚ፡ እቲ ስማርት ኣምፑል 
ብዘይሕጋውያን ሰርሰርቲ ጉጀለታት 

ከሚካላዊ መጸባበቒ፡ ጠንቂ ቅልጡፍ ግርዝውና...
መመላኽዕን መጸባበቕን ናይ ደቂ-

ኣንስትዮ ብልዑል ዓቐንን መዓልታውን 
ምስ ዝዝውተር፡ ካብ’ቲ ዝውስኾ ጽባቐ 
ንላዕሊ፡ እቲ ዘጉድሎ ጥዕና ከም ዝዛይድ 
ዘይስሓት እዩ።
ተመራመርቲ ዩኒቨርሲቲ ካሊፎርኒያ 

- በርክሊ፡ ካብ’ተን ልዑል ተጠቃምነት 
ከሚካላዊ ባእታታት ዝትሕዝቶኦም 
መጸባበቐን መመላኽዕን ዘዘውትራ 
ኣደታት ዝውለዳ ደቂ-ኣንስትዮ፡ ቅድሚ 
ግዜኡ ግርዝውና ከጋጥመን ከም ዝኽእል 
ሓቢሮም።
እቶም ጐዳእቲ ከሚካላት፡ ብዘይካ 

ኣብ መመላኸዒ ቅብኣት፡ ኣብ ናይ 
ስኒ መጻዕደዊ ተባሂሉ ዝፈሪ ዓይነታት 
መጸባበቒ’ውን ብብዝሒ ከም ዝርከብ 
እቶም ተመራመርቲ ይገልጹ። ነቶም 
ቅብኣታት፡ ብብዝሕን መዓልታውን ኣብ 
ቈርበትና ምስ እንለኽዮም ድማ፡ ናብ 
ውሽጢ ኣካላትና ተሳሒቦም ስለዝኣተዉ፡ 
ንዘይንቡር ምልውዋጥ ሆርሞን ከም 

ዘቃልዑና ’ዮም ፡ 
እቶም ተመራመርቲ 
ዘረድኡ። 
ንሳቶም፡ ነዚ 

ዝተጠቕሰ መመላኸዒ 
ቅብኣታት፡ መዓልታዊ 
ዘዘውትራ ደቂ-
ኣንስትዮ፡ ብዘይካ 
ንገዛእ ርእሰን፡ ነተን ካብአን ዝውለዳ ደቀን 
ድማ ይሃስያአን ከም ዘለዋ ክዝክራ ከም 
ዝግባአን ኣተሓሳሲቦም። 
“ቅድመ ግዜኡ ግርዝውና ልዕሊ ደቂ-

ተባዕትዮ፡ ብብዝሒ ኣብ ደቂ-ኣንስትዮ እዩ 
ዝርአ። ብዘይካ እቲ ኣብ ቅብኣታትን ካልእ 
መመላኽዕን ዝርከቡ ጐዳእቲ ከሚካላት፡ 
ብሰንኪ ጭንቀት እውን ኣብ ዘይግዜኡ 
ግርዝውና ይስዕብ እዩ። ኣብ’ዚ ረኺብናዮ 
ዘለና መጽናዕቲ፡ ሓንቲ ኣደ ብሰንኪ እቶም 
ጐዳእቲ ከሚካላት ምጥቃማ፡ ኣብ ኣካላታ 
ኣሉታዊ ምልውዋጥ ሆርሞን ምስ ዘጋጥማ፡ 
ነታ ካብኣ እትውለድ ጓል-ኣንስተይቲ፡ ኣብ 

መጻኢ ህይወታ ቅልጡፍ ግርዝውና 
ከጥቅዓ ከም ዝኽእል ኢና ፈሊጥና ዘለና” 
ይብል ዶ/ር ኪም ሃርሊ።
ዋላ’ኳ በቲ መመላኽዕን መጸባበቕን 

ክመጽእ ዝኽእል ቅድመ ግዜኡ 
ግርዝውና፡ ዛጊት ኣብ ደቂ-ኣንስትዮ ጥራይ 
ዝስዕብ ምዃኑ እንተፈለጥና፡ ብሰንኪ 
ከሚካላት ክስዕብ ዝኽእል ካልእ ሕማማት 
ግን ንኽልቲኡ ጾታ ብማዕረ ከም ዝሃስዮም 
እዮም፡ እቶም ተመራመርቲ ኣብሪሆም።
ኣብ መጻኢ፡ ነቶም ጐዳእቲ ከሚካላት 

ተኣልዮም ክፈርዩሉ ዝኽእሉ ዓይነት 
መጸባበቕን መመላኽዕን ክፈርዩሉ ዝኽእሉ 
ኣገባብ ክተኣታቶ ከኣ ኣዘኻኺሮም።

ሓዲሽ መጽናዕቲ ከምዘነጽሮ፡ ካብ ክፍለ-
ዓለም ኣፍሪቃ፡ እታ ዝለዓለት ተጠቃሚት 
ኣፕሊከይሽን ናይ ሞባይል ኰይና ዘላ ደቡብ 
ኣፍሪቃ ምዃና ተረጋጊጹ ኣሎ። ጋና፡ 
ናይጀርያ፡ ኬንያን ኡጋንዳን ድማ ብቕደም-
ተኸተል ደድሕሪኣ ይስዕባ ከምዘለዋ ተነጺሩ። 
ካብ ማሕበራዊ መራኸቢታትን 

ካልእን ብዝኣከቡዎ ሓበሬታ ነዚ ዘጽንዑ 
ተመራመርቲ፡ ምስ ኢንተርነት ዘራኽብ 
ኣፕሊከይሽን ዝለዓለ ተጠላብነት ከም 
ዘለዎ’ዮም ዘረድኡ። 
ኣብ ደቡብ ኣፍሪቃ፡ ብፍላይ መንእሰያት 

ብመንገዲ ኢንተርነት ኣቢሎም ንዝጥቀምሉ 
ኣፕሊከይሽን ቀልጢፎም ኣብ ሞባይሎም 
ምጽዓን፡ ዝለዓለ ኣድህቦ ከምዝህብዎ እዩ 
ዝግለጽ።

ይቈጻጸር ምህላዉ ከረጋግጹ ክኢሎም። 
ብዘይካ’ዚ፡ ቅድሚ ሕጂ፡ ስማርት ገዛ ዝውንኑ 
ሰባት፡ ንብረት ገዛኦም ተሰሪቑ ይጸንሖም ከም 
ዝነበረ ዝፍለጥ ኰይኑ፡ በዚ ድማ፡ ስማርት ገዛ 
ተጠላብነቱ ክውሕድ ከም ዝኸኣለ ይዝከር።
እቶም ተመራመርቲ፡ ዝበዝሑ ዓይነታት 

ቴክኖሎጂ ስማርት ብምቕያሮም ዝማዕበለ 
ኣገልግሎት ክህቡ በቒዖም’ኳ እንተሃለዉ፡ የግዳ 
ነቶም ዘይሕጋውያን ክኢላታት ቴክኖሎጂ ግን 
ብዘይ ፍቓድ ዝደለይዎ ክሰርሑን ክምንዝዑን 
ኣኽኢልዎም ምህላዉ’ዮም ዝገልጹ። ነዚ 
ንምቁጽጻር ከም ፍታሕ ተባሂሉ ዝተኣታተወ፡ 
ቁጽሪ ኮድ ምልውዋጥ ጽቡቕ ኰይኑ’ኳ 
እንተተረኽበ፡ ንወነንቲ ናይ ስማርት ቴክኖሎጂ 
ግን ዛጊት ካብ ሻቕሎት ከናግፎም ከም 
ዘይክኣለ ይግለጽ።

ኣዋጃት መሬት፡ ንውሑስ ምሕደራ መሬት
ዓምዲ ኣከባቢ ብዛዕባ ኣዋጃትን 

ሕጋጋትን ምሕደራ መሬት ኣፍልጦ 
ንምዕማቚ ኣብ ዝሓለፈ ሕታማት ምስ 
ኣቶ ጸጋይ ተኣምራት፡ ኣብ ሚኒስትሪ 
መሬት፡ ማይን ኣከባብን ግዝያዊ ኣካያዲ 
ስራሕ ክፍሊ መሬት ዝተኻየደ ቃለ-
መሕተት ክልተ ክፋላት ኣቕሪባ ነይራ። 
ሳልሳይን መወዳእታን ክፋል ይስዕብ፦ 
 መሬት ዝሓትት ሰብ፡ ከማልኦም 

ዘለዎ ረቛሒታት ከመይ ዝበሉ እዮም? 

 እቶም ክማልኡ ዘለዎም ረቛሒታት፡ 
ኣብዚ ሕጋዊ ምልክታ መሬት ንረኽቦም 
ኰይኖም፡ ሓደ ሰብ ናይ ጤሳ ድዩ ናይ 
ሕርሻ፡ ናይ ትካል ወይ ንግዳዊ ሕርሻ 
እዩ ዝደሊ፡ ኣበይ ከባቢ? ብንጹር ክሕብር 
ኣለዎ። ካልእን ጥንቃቐ ዝሓትትን 
መሬት ዝወሰደ ሰብ ክገብሮም ዘይብሉ 
ነገራትን ከኣ ኣለዉ። ንኣብነት መሬት 
ክሽየጥ፡ ክልወጥ ወይ ብትሕጃ ከትሓዝ 
ኣይፍቀደን እዩ። ብዘይካ’ዚ፡ ንሓደ መዓላ 
ጥራይ ክውዕል ዝተፈቕደ መሬት፡ 
ተቐባሊ ብኢደ ዋኒኑንን ብዘይ ኣፍልጦ 
ዝምልከቶ ኣካልን፣ ናብ ዝደለዮ መዓላ 
ክቕይሮ ወይ ከውዕሎ ሕጊ ኣይፍቀደሉን 
እዩ። መዓላ መሬት ንምቕያር ድማ 
ብኣፍልጦ መንግስቲ ጥራይ ዝትግበር 
ምዃኑ ምርዳእ የድሊ። ንዝያዳ ሓበሬታ፡ 
ኣብ ሕጋዊ ኣዋጅ መሬት ብዝርዝር 
ቀሪቡ ስለ ዘሎ ንዕኡ ምውካስ ይከኣል። 
ብዝያዳ ኣብ 1997 ዝወጸ ሕጋዊ ምልክታ 
ኣነጺርዎ ኣሎ። ብወገንና ድማ ኣብ 
ባይታ ከመይ ይኸይድ ኣሎ ምክትታል 
ስራሕና እዩ። ኣብ ትግባረ እቲ ኣዋጅ 
ገሊኡ ዝያዳ መብርሂ ዘድልዮ ገሊኡ 
ድማ ተወሳኺ መምርሒታት ዘድልዮ 
ምዃኑ እውን ተዓዚብናን ተማሂርናን። 
ዝቐሰምናዮም ተመክሮታት ኣብ ግምት 
ብምእታው፡ ኣብ 2005 ሚኒስትሪ 
መሬት፡ ማይን ኣከባቢን ሓደ መምርሒ 
ኣውጺኡ ነይሩ። እዚ መምርሒ’ዚ፡ 
በብግዜኡ እናተሓደሰ ዝኸይድ፡ ምንጻር 
ዘድልዮም ዘነጽር፡ መምርሒ ዘድልዮም 
ድማ መምርሒ ዝህብን ኰይኑ፡ ኣብ 
2009ን 2014ን እውን ተሓዲሱ እዩ።  
 ገለ ካብቲ እዚ መምርሒ’ዚ 

ዘነጽሮም ኣብነታት’ዶ ምሃብካና? 
   ሓደ፡ ምድራት ስፍሓት መሬት እዩ። 

መሬት ብመንጽር ጻዕቂ ህዝቢ ርኢኻ 
ክትግበር’ዩ ዘለዎ። መሬት ኤርትራ ምስ 
ኢንዶነዥያ ምስ እነወዳድሮ ብሰፋራይ 
ህዝቢ ኣዝዩ ስሑው ይመስል። ነዚ 
ብምርኣይ፡ “ንሕና’ሞ እንታይ ሕጽረት 
መሬት ኣለና፡” ክበሃል ይኽእል 

ዓንዶም ግርማይ (ወዲ-ደረስ)

(ሳልሳይን መወዳእታን ክፋል)
ይኸውን። ንዝዀነ ዓይነት መዓላ 
ክውዕል ዝደል መሬት፡ ፈለማ ተጸኒዑ 
ስፍሓቱ ክድረት ወይ ክውሰን ክኽእል 
ኣለዎ። ኣብ ከበሳታት ኤርትራ ንመንበሪ 
ተባሂሉ፡ ቪላን ሰርቪስን ኣጠቓሊሉ 
ዘስርሕ መሬት፡ ከም ንቡር ተወሲዱ 
500 ትርብዒት ሜተሮ ክዕደል ጸኒሑ። 
እዚ ኣገባብ ካብ ግዜ መግዛእቲ ጣልያን 
ኣትሒዙ ዝጸንሐ እዩ። ኢጣልያውያን 
ኣብ ኤርትራ ከምኡ ምግባሮም ብዛዕባ 
ምዕቃብ መሬት ግዲ ስለዘይነበሮም እዩ። 

ኣስፋሕፊሖም መቺእዎም ክነብሩ ጥራይ 
ይደልዩ ስለዝነበሩ ነዚ ኣገባብ ዘይንቡር 
ዕደላ መሬት ኣስሪጾሙልና። ንሕና ኸኣ 
ርዒምናዮ ብእኡ ክንከይድ ጸኒሕና። 
   ኣብ ገጠራት ኤርትራ፡ ካብ ነዊሕ 

ዝጸንሐ ዓቐን ኣተዓዳድላ መሬት ኣሎ። 
ንመስርሒ ህድሞ ተባሂሉ ዝወሃቦም 
ስፍሓት መሬት፡ 7 ሜትሮ ጐድኒ ቁመቱ 
ድማ 35 ሜትሮ ይበጽሕ። እቲ 35 
ሜትሮ፡ ንቑመት ኣብ ውሻጠን ምድሪ-
ቤትን ይምቀል። ብቕድሚ ህድሞ፡ ደንበ 
ናይ ከብቲ ኣሎ። ብድሕሪት ከኣ መረባዕ 
ዝሰርሑ ኣለዉ። እዚ ንናይ ጤሳ ወይ 
መሬት ከተማ ተባሂሉ ዝዕድል 500 
ት/ሜ ልዕሊ ዝግብኦ ሰፊሕ ምዃኑ 
ይንጽረልካ። ናብ ዘይተደልየ ካልእ 
ስለዝኸደ ድማ፡ ብፍርቂ ማለት ናብ 
250 ት/ሜ ወሪዱ ክዕደል ተወሲኑ። 
250 ት/ሜ ንጤሳ ኰነ መሬት ከተማ 
እኹል እዩ። ስለዚ እዚ መምርሒ’ዚ፡ 
ኣብቲ ኣዋጅን ሕጋዊ ምልክታን ተሰሪቱ 
ስፍሓት ከምዝድረት ተገይሩ።  
  ብኻልኣይ ደረጃ እዚ መምርሒ 

ዘነጸሮ፡ ኣከራኸርቲ ጒዳያት ቅድም 
ከመይ ይተሓዙ ነይሮም? ብኸመይ 
እንተተታሕዙ’ዩ ዝሓይሽ…ወዘተ ዝብል 
እዩ። ኣከራኸርቲ ጒዳያት ብፍላይ 
ኣብ ገጠራት ብጻዕቂ ዝረኣዩ እዮም። 
ንበል፡ ሓደ ሰብ ኣብ ሓደ ዓዲ ጤሳ 

ይሓትት። “ኣይትውለደናን ኢኻ፡
” ይበሃል። ወይ ኣብ ሓደ ዓዲ ነይሩ 
ገዲፍዎ ይኸይድ’ሞ፡ ክምለስ ምስ ዝደሊ 
ይኽላእ። ንደቀንስትዮ፡ “ወዲ ዓዲ ዘይኮነ 
ሒዘናልና ክመጻ’የን” ብዝብል፡ ምስቲ 
ዝጸንሐ ኣተሓሳስባ ዝመጸ ስክፍታታት 
እዚ’ውን ካብ ኣከራኸርቲ ዛዕባታት 
ሓደ እዩ። ዑናታት፡ “ከመይ ይተሓዙ” 
እቲ ዝርዝር ብዙሕ እዩ። ኣብ ትግባረ 
ምስ ከድካ፡ ንትካላት ዝወሃብ መሬት 
ከም ዕብየትን ዓይነትን ወፍሪ ተራእዩ፡ 

ግብራዊ ከም ዝኸውን ዝገብር መምርሒ 
እውን እዩ። 
 ገለ ዓድታት ነባሪአን ብዙሕ፡ 

ዝሓዝኦ ስፍሓት መሬት ከኣ ንእሽቶ፡ 
ብኣንጻሩ ኣብ ገለ ዓድታት ነባሪአን 
ውሑድ፡ ዝሓዝኦ ስፍሓት መሬት 
ድማ ሰፊሕ ይኸውን። እዚ ኣዋጅ ነዚ 
ብኸመይ’ዩ ዝጥምቶ? 
 ኣዋጅ መሰረቱ ንነገራት ብገዚፍ እዩ 

ዝጥምት። ካብኡ ተበጊስካ ኢኻ ንትግባረ 
ዝሕግዘካ ሕጋዊ ምልክታታት ድዩ? 
መምርሒታት እተውጽእ። ኣብ ዓለም 
ኣደዃዂና ዓዲታት ማዕረ ኣይኰነን። 
ገለን ገፋሕቲ ገለ ከኣ ንኣሽቱ’የን። እዚ 
ብኣዘራርባ ኣቦታትና፡ “ኣቦኻ ርገም 
ኣቦኻ መርቕ” ይበሃል። እንተኾነ ኣቦኻ 
ስለዘጽንሓልካ ኣስፋሕፊሕካ ክትነብር፡ 
ኣቦኻ ስለዘየጽንሓልካ እናረገምካን 
እናማረርካን ክትነብር ቅኑዕ ኣይኰነን። 
ነዚ ብዝምልከት እቲ ኣዋጅ፡ “መንግስቲ 
ከም ኣድላይነቱ ሓደሽቲ ዓድታት 
ክድኵን ስለዝኽእል፡ ህሉው ዶብ 
ዓድታት ፍሩስ እዩ” ይብል። እዚ 
ኣግፊሕካ ክትርእዮ ከለኻ፡ ኤርትራ 
ንሓደ ውልቀ ዜጋ ሃገሩን ዓዱን እያ። 
ስለዚ ኣብ ሃገሩ ናብራ ኣብ ዝሰለጦ 
ቦታ ከይዱ ክነብር ይኽእል። እዚ ከም 
ኣተሓሳስባ ዘሎ ይኹን’ምበር፡ ብግብሪ 
ከምቲ ዝድለ ሰጒምናሉ ክንብል 

ኣይንኽእልን ኢና። እቲ ይኹን እቲ 
መወዳእታ ዕላማና ናብኡ ምብጻሕ 
ኰይኑ ብቐጻሉ ዝሰርሓሉ ዘሎ እዩ።  
ኣረዳድኣ እቶም ነቲ ኣዋጅ 

ዝነደፉ ሰባት‘ውን እንተዀኑ፡ 
ዓዲ ከም ኣድራሻ’ምበር፡ 
ኣኺሉዋ ከምኣ ኢላ ክትነብር 
ኣለዋ ዝብል ኣይኰነን። ነዚ 
ብዙሕ ክንጉስጉሰሉ ይግባእ 
ነይሩ፡ ግን ኣይተገብረን። ሕጂ 
ግን፡ ብዙሕ ክስርሖ እዩ። 
ድሮ’ውን ተበጋጊሱ ዘሎ 
ዓበይቲ መደባት ከምዘሎ ኣብ 
ግምት ከነእቱ ኣለና። 
 ህሉው ዶብ ዓድታት 

ፍሩስ’ዩ ክንብል እንከለና ከመይ ማለት 
እዩ?
  ህሉው ዶብ ዓድታት ፍሩስ’ዩ ክበሃል 

ከሎ፡ ምስ ምዕባለ ዝኸይድ ለውጥታት 
እናገበርካ፡ ዓደይ ዓድኻ ዝበሃል ጸቢብ 
ኣተሓሳስባ ከም ዝወድቕ ምግባር እዩ። 
ስለዚ ከምቲ ዝተባህለ ኤርትራ ንዅሉ 
ዜጋኣ ብማዕረ እትብጽሖ ሃገሩን ዓዱን 
ምዃና ንምርዳእ ተባሂሉ ዝተኣመመ 
እዩ። ስለዚ፡ ዝዀነ ኤርትራዊ ዜጋ 
ኤርትራ ብምልእታ ሃገሩን ዓዱን 
ምዃና ክፈልጥን ሰፊሕ መረዳእታ 
ክህልዎን የድሊ።  
 ንመሬት ዝምልከት ዘይጠቐስናዮ 

ካልእ ኣዋጅ፡ ሕጋዊ ምልክታ ወይ 
መምርሒ ኣሎዶ?
  በዞም ዝጠቐስኩልካ ገይርና ኢና 

ክሳብ ሕጂ ንሰርሕ ዘሎና። ብተወሳኺ 
ነዚ ኩሉ ዘማእዝነና ዘይተኣወጀ ግን 
ንሰርሓሉ ናይ መሬት ፖሊሲ ኣሎና። 
እዚ ፖሊሲ’ዚ፡ ሸኻ፡ ዝሕረስ መሬትን 
ጫካታትን ብኸመይ ይመሓደር? ነፍሲ-
ወከፍ ዓይነት መሬት ኣብ ምሕደራኡ 
እንታይ ኣብ ግምት ክኣቱ ከምዝግባእ 
ዝገልጽ ወይ ዘነጽር ሰነድ እዩ። 
   ብተወሳኺ፡ ካብ 2011 ዓ.ም ጀሚሩ 

ኣብ ነፍሲ-ወከፍ ሓሙሽተ ዓመት 
እናተሓደሰ ዝኸይድ ስትራተጂያዊ 
ውጥን ኣሎና። በዚ ስትራተጂያዊ 
ውጥን’ዚ ክንሰርሓሉ ካብ እንሓስብ 
ዘሎና መደባት ሓደ፡ ምክፍፋል መሬት 
ብደረጃ ሃገር እዩ። ምክፍፋል መሬት 
ከይገበርካ ውሑስ ምሕደራ መሬት 
ከተረጋግጽ ኣይትኽእልን ኢኻ። 
ኣቐዲምና ናይ ሰለስተ ዞባታት ማለት 
ማእከል፡ ሰሜናዊ ቀይሕ ባሕሪን ደቡብን 
ገይርና ኣሎና። ናይተን ዝተረፋ ሰለስተ 
ዞባታት ክንገብር ከኣ ወጢንና ኣሎና። 
ምስ ካልኦት ብመሬት ዝግደሱ ከም 
ሚኒስትሪ ሕርሻ ዝኣመሰሉ ኣካላት 
ብምዃን፡ ውጥን ኣጠቓቕማ መሬት 

ብሃገር ደረጃ ከነዳሉ ክንክእል ኢና። 
ሽዑ፡ ኩሉ ኣብ መሬት ዝግበር ልምዓዊ 
መደባት በዚ ሃገራዊ ውጥን ኣጠቓቕማ 
መሬት ተማእዚኑ ከምዝኸይድ ክግበር 
እዩ።  

 ኣብ ኣጠቓቕማ መሬት እቶም 
ቀንዲ ማሕንቖታት እንታይ እዮም? ነዚ 
ንምፍታሕ ብወገን ህዝቢ ይኹን ኣካላት 
መንግስቲ እንታይ ክግበር ኣለዎ ትብል? 
 ህዝቢ ንመሬት ብዝምልከት ዝነኣድ 

ንቕሓት ኣለዎ። ንቕሓቱ ዝያዳ 
ንምብራኽ ግን፡ ክንሰርሕ ከድልየና እዩ። 
ንደቀንስትዮ ዝምልከት ኣርእስቲ፡ ኣብ 
ውሑድ ቦታታት ዝቀላቐል ንኣሽቱ 
ስክፍታታት ይህሉ ይኸውን። መንግስቲ 
ካብ ግዜ ቃልሲ ጀሚሩ ዝተቓለሰሉ 
እዩ። ምናልባት ገለ ምስትኽኻላት 
ምግባር የድልዮ ይኸውን እምበር፡ ህዝቢ 
ኣብዚ ጒዳይ ንቕሓቱ ጥርዚ ዝበጽሐ’ዩ 
ክንብል ንኽእል ኢና። እቲ ይኹን 
እቲ ብመንግስቲ ዝወጹ ኣዋጃትን 
መምርሒታትን ንረብሓ ህዝቢ ኢሉ 
እዩ ዝወጽእ። ስለዝዀነ ህዝቢ ኣብ’ቶም 
ንረብሓኡ ከገልግሉ ዝወጽኡ ኣዋጃት 
ይኹኑ መምርሒታት ፍልጠቱ 
ከዕሙቚን ንቕሓቱ ከበርኽን ይግባእ።  
 ኣብ መወዳእታ ከተመሓላልፎ 

እትደሊ መልእኽቲ እንተሎ እቲ ዕድል 
ንዓኻ?
  ብዛዕባ መሬትን ምሕደራኡን ብዙሕ 

ተባሂሉ ኣሎ። ምጽናዕን ምርዳእን ግን 
የድሊ። ብኣና ወገን እቲ ክንገብሮ 
እንደሊ ነገራት ከነነጽሮ ኣሎና። ብዛዕባ 
ስትራተጂካዊ ውጥን ተዛሪበ ነይረ። 
ኣብኡ እንታይ ክንገብር ንደሊ ኣበየናይ 
እዋን ዝበሃል ነነጽሮ ኢና። ነዚ ብዝተኻእለ 
መጠን ባይታ ከነትሕዞ ኣለና። ኩላትና 
ኣካላት መንግስቲ ሓባራዊ ርድኢት 
ሃልዩና በብመዳይናን ኣብቲ ዘራኽበና 
ብሓባር እናተመላላእናን ክንሰርሕ፡ ሓደ 
ኴንና ነቲ ምዕባለ ከነሰጉሞ የድለየና። 
እቲ ኣብ ንኡስ ዞባ ሰረጀቓ ከም 
ኣርኣያ (ሞዴል) ዝተተግበረ መሰል 
ተጠቃምነት ሕርሻ፡ ዘለዎ ረብሓታት 
ተራእዩ ኣብ መላእ ሃገር ከነተኣታትዎ 
ክንሰርሕ ከድልየና እዩ። ኣብ ዝተፈላለየ 
መራኸቢ ብዙሓን ከም እንሰምዖ 
ህዝቢ ብዛዕባ’ዚ ጉዳይ’ዚ ደሓን ዝዀነ 
ርድኢት ዘማዕበለ ይመስል ኣሎ። እዚ 
ንዓና ሓጋዚ እዩ። ካልእ ኣብ ክንዲ 
ዘዝመጸና ንኣሽቱ ዝርዝራት ሕቶታት 
መሬት እናመለስና ንኸይድ፡ ንዝቐርቡ 
ሕቶታት ክንቅድሞም ምእንቲ፡ ብደረጃ 
ሃገር ስርሓት ምክፍፋል መሬት 
ከነጻፍፍ ከድልየና እዩ። እቲ ዘሎ 
ተክኖሎጂ ሓጋዚ እዩ። ናይ ሳተላይት 
ስእሊ መሰረት ገይርና ኣብ ባይታ’ውን 
ብኣካል ነቲ መሬት እናረኣና ንምትግባሩ 
ዓቲብና ክንሰርሓሉ ኢና። ህዝቢ ብግደኡ 
ኣብ እንገብሮ ስራሕ ተሳትፎኡ ከዕዝዝ 
በዚ ኣጋጣሚ’ዚ እላቦ!

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.2

ምልክታ ጨረታ

ዓይነት ጨረታ፦ ጽገና ኮምፕዩተር፡ ፕሪንተር፡ ላፕ-ቶፕ፡ ፎቶ-ኮፒ፡ ዩፒኤስ
ኣሃዱ፦ ማእከላይ ቤ/ጽ ሚ/ጥዕና
ኣርእስቲ ውዕል፦ ዓመታዊ ውዕል ምጽጋን ኮምፕዩተራት፡ ፕሪንተር፡ ፎቶ-ኮፒ 
ንምክያድ
ዓይነት ጨረታ፦ ሃገራዊ ክፉት ጨረታ
ሚኒስትሪ ጥዕና ንዓመተ 2024 ዓ.ም ካብ ወርሒ 01/01/2024 ክሳብ 31/12/2024 
ዓ.ም ውዕል ዝጸንዕ፡ ኣብ ማእከላይ ቤ/ጽ ሚ/ሪ ጥዕና ዝርከብ ናብ ቤት ጽሕፈት 
መሳርሒ ዝተፈላለየ ዓይነት ስርሓት ኮምፕዩተር (computer Desk top 214& 
Laptop 183) ፕሪንተር (printer 214 ) ፎቶ-ኮፒ (photo-copier 33 )፡ ዩፒኤስ 
(ups 214)፡ዓመታዊ ጽገና ከካይድ ስለዝደለየ ብቑዓትን ሕጋውያን ተጫረትቲ 
ይዕድም።

ተጫረትቲ ከማልእዎ ዘለዎም ነጥብታት፦

1. ሚ/ጥዕና፡ ንሕጋውያን ኣቕረብቲ፡ ዋጋታት፡ ነዚ ኣብ ላዕሊ ዝተጠቕሰ ጽገና 
ብዕሹግ ደብዳበ ከቐርቡ ይዕድም።
2. ጨረታ ንኹሎም ሕጋውያን ኣብ ላዕሊ ዝተጠቕሰ መሳርሒታት ጽገና ዘካይዱ 
ክፉት እዩ።
3. ተጫረትቲ ቅዳሕ ናይ ዓመተ 2019 ዝተሓደሰ ፍቓድ ዋኒን፡ ናይ ዓመተ 2022 
ክሊራንስ ናይ ኣታዊ ውሽጢ ሃገር፡ መንነት የቕርቡ።
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት ሚ/
ጥዕና (ተስፋይ ሃብተ ቁ.ቴሌ 125312 ናይ ጨረታ ሰነዳትን ሓበሬታን ኣብ ናይ 
ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 
(ሚእቲ ናቕፋ) ከፊሎም ክወስዱ ይግባእ።
6. ጨረታ ኣብ’ዚ ታሕቲ ዘሎ ኣድራሻ፡ ዕለት 11/10/2023 ሰዓት 9፡45 ቅ.ቀ 
ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፣ ተጫረትቲ፡ ሕጋውያን 
ወከልቲን ክሳተፍ ዝድለ ሰብን፡ ስነ-ስርዓት ወይ ኣከፋፋታ ጨረታ ክዕዘቡ ዝመጽኡ 
ሰባትን ኣብ ዝተረኸቡሉ፡ ኣብ ኣዳራሽ ማእከላይ ቤ/ጽ ሚ/ጥዕና ቁጽሪ 36 ይኣቱ። 
ዕለት 11/10/2023 ሰዓት 10፡00 ቅ.ቀ ጨረታ ብግልጺ ይኽፈት።
7. መኽበሪ ጨረታ ዝምለስ፡ ንጽገና 30,000.00 ናቕፋ ብስፒኦ (cpo) ከትሕዙ 
ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ።
9. ተጫራቲ ነቲ ዝተዓወተሉ ጽገና ባዕሉ ወይ ብወከልቱ ክኢላታት ጥራይ ጽገና 
ከካይድ ይፍቀደሉ።
10. ሚ/ጥዕና ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ።

 ማእከላይ ቤ/ጽሕፈት ሚ/ጥዕና
ጨ/ሓፈሻዊ ኣገልግሎት ሚ/ጥዕና ቁጽሪ ቴሌፎን 125312

ምምሕዳር ጸጸራት ጎደና ደንደን፡ ቁ.ሳ.ፖ 212 ኤርትራ ኣስመራ

ኣነ ኣመልካቲ ኣቶ እድሪስ መሓመድኑር ሻውሽ ዝተበሃልኩ፡ ኣብ ንኡስ/
ዞባ ገዛ-ባንዳ ጎደና ኣሩሲ፡ ቁ/ገዛ 22፡ ቁ/ምስክር ወረቐት 122757፡ መወከሲ 
ቁጽሪ 101838 ስፍሓት መሬት 456 ት/ሜ ብስመይ ተመዝጊቡ ዝርከብ ገዛ፡ 
ስለዝሸጥኩዎ’ሞ ናብ ስም ዓዳጊ ከመሓላልፎ ስለዝደለኹ፣ ዝቃወም እንተሎ፡ 
ኣብ ውሽጢ ሓደ ወርሒ ካብ ዝምልከቶ ቤት ፍርዲ ናብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን ይቕረብ።

 ኣቶ እድሪስ መሓመድኑር ሻውሽ

VACANCY ANNOUNCEMENT
Rora  Private Health Service MOH is looking for fulltime worker who fulfills the following requirement:

1.Internal Auditor 
Required – 1
Type of contract – indefinite 
Duties -------------------- Internal Auditing 
Qualification -------------------------------------Diploma or above on Auditing  
 Experience ---------------------------------------Minimum of 5 years in internal auditing
Information 
Place of work – Office of Rora Private Health Service (RPHS), Asmara, Eritrea.
Salary – as per the RPHS scale 
Requirement – having fulfilled his/her National Service obligation and evidence of release from the Ministry of Defense 
Address – Rora Private Health Service, near Qudus Mikael Church, Tseserat
Tel- 111539/08373442    
NB
Applicants should submit an application attached with their C.V. and credentials to RPHS office. 
This announcement is valid only for 10 working days from its publication on the local newspaper 

ኣብ ምም/ዞባ ማእከል ኣስመራ ምም/ን/ዞባ ሰምበል ደቡባዊ ምዕራብ 04 
ፕሎት 25 ፓርሰል “ኣይ” ዝርከብ ስፍሓቱ 300 ት/ሜትሮ ኣብ ቤት ጽሕፈት 
ፓብሊክ ኖታሪ ብውዕል ቁጽሪ 56070 ብጠቕላላ ውዕል ቁጽሪ 22576 ብዕለት 
06/06/2001 ዓ//ም ዝተመዝገበ ካብ ወ/ሮ ኣበባ ደበሳይ ገብሩ ዝገዛእናዮ 
ዘይንቀሳቐስ ንብረት ገዛ፡ ምስ በዓልቲ ቤተይ ወ/ሮ ጸጋ ሃብተ ገብረሚካኤል 
ብማዕረ ክንማቐሎ ብቤት ፍርዲ ስለዝተወሰነ፡ ፍርቁ 150 ት/ሜትሮ ናብ ስመይ 
ክመሓላለፈለይ ስለ ዝደለኹ፣ ዝቃወም እየ ዝብል እንተሎ፡ ካብ ዝምልከቶ ቤት 
ፍርዲ መአገዲ ሒዙ ኣብ ውሽጢ 30 መዓልቲ (ሓደ ወርሒ) ኣብ ቤ/ጽ ፓብሊክ 
ኖታሪን ቤ/ጽ ንብረት መመዝገቢ (ካዳስትራል ኦፊስን) ይቕረብ። 

ኣቶ ተወልደ ገብረኣምላኽ 
ብወኪል ኣቶ ዳዊት ተወልደ ገብረኣምላኽ  

ምልክታ ጨረታ 

ቀረብ መግቢ፡- ኣሕምልቲ፡ በርበረን ምስ ቀመም፡ ኣስቤዛ ሕሙማት 
ዓዳጊ፡ ኣብ ኣገልግሎት ማእሰርትን ተሃድሶን ኤርትራ ኣብ ኣስመራ ዓሰብን 
ኣርእስቲ፥ ዓመታዊ ቀረብ መግቢ እሱራት 
ኣገባብ ዕድጊ፡ ሃገራዊ ክፉት ጨረታ 

ኣገልግሎት ማእሰርትን ተሃድሶን ኤርትራ ንዓመተ 2024 ካብ ወርሒ 01/2024 ክሳብ ወርሒ 12/2024 ኣብ ትሕቲኡ 
ንዝርከቡ እሱራት ዝውዕል ቀረብ መግቢ ስለ ዝደለየ፣ ንሕጋውያን ኣቕረብቲ ይዕድም። 

1. ኣገልግሎት ማእሰርቲን ተሃድሶን ኤርትራ ንሕጋውያን ኣቕረብቲ ዋጋታት ቀረብ መግቢ ኣሕምልቲ ኣስቤዛ በርበረን ሽሮን 
ምስ ቀመሙ ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ ቅዳሕ ናይ ዓመተ 2019 ዝተሓደሰ ፍቓድ ዋኒን፡ ናይ ዓመተ 2022 ክሊራንስ  ቅዳሕ መንነት የቕርብ።
4. ተጫረትቲ ተወሳኺ ሓበሬታ ምስ ዝደልዩ ካብ ኣገ/ማእ/ተሃ/ኤርትራ ቁጽሪ 12 ካብ ቤ/ጽ ፋይናንስ ናይ ጨረታ ሰነድን 
ሓበሬታን ኣብ ናይ ስራሕ ሰዓታት ክረኽቡ ይኽእሉ። ቁ/ስ 161294-161747. 
5 ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50.00 (ሓምሳ) ናቕፋ ብምኽፋል ክወስዱ ይኽእሉ። 
6.ጨረታ ኣብዚ ኣብ ታሕቲ ዘሎ ኣድራሻ  ሰነድ ዕለት 26/9/2023 ሰዓት 9፡45ቅ.ቀትሪ ወይ ቅድሚኡ ክበጽሕ ኣለዎ። ደንጉዩ 
ዘቕረበ ተጫራቲ ይንጸግ። ጨረታ፡ ተጫረትቲ፡ ሕጋውያን ወከልትን ክሳተፍ ዝደሊ ሰብን ስነ-ስርዓት ወይ ኣከፋፍላ ጨረታ 
ክዕዘቡ ዝመጽኡ ሰባትን ኣብ ዝተረኸቡሉ፡ ዕለት 26/9/23 ሰዓት 10፡00 ቅ/ቀ ኣብ ቤ/ጽ ኣገ/ማ/ተሃ/ኤርትራ ጨ/ምም/ፋይናንስ 
ቁጽሪ 03 ብግልጺ ይኽፈት። 
7. ጨረታ፥ ብመኽበሪ ጨረታ (bid security) (cpo)  50,000.00 (ሓምሳ ሽሕ) ናቕፋ ክስነ ኣለዎ፡ 
8 ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ። 
9. ኣገ/ማእ/ተሃ/ኤርትራ ብምሉእ ወይ ብኸፊል ጨረታ ናይ ምስራዝ መሰሉ ዝተሓለወ እዩ። 
ኣገልግሎት ማእሰርትን ተሃድሶን ኤርትራ 

b.o. box 712 asmara-eritrea tel.no161747/122645/161294/161253

ምልክታ ጨረታ 

ቀረብ መግቢ፡- ኣሕምልቲ፡ ቀመማት፡ እንቋቝሖ በርበረ ምስ ቀመሙን ምስ ጨውን፡ መጥሓኒ ጉፍሮ በርበረ። 
ዓዳጊ፦ ማእከል ስልጠና ሃገራዊ ኣገልግሎት ሳዋ 
ኣርእስቲ ውዕል፦ ክፉት ጨረታ ሃገራዊ
ማእከል ስልጠና ሃገራዊ ኣገልግሎት ሳዋ፡ ንዓመተ 2024 ካብ 01/2024 ክሳብ ወርሒ 12/2024 ንተመሃሮ፡ ኣለይቲ፡ ክሊኒካት 
ዝውዕል ቀረብ መግቢ ከነጫርት ስለዝደለና፣ ንሕጋውያን ኣቕረብቲ ንዕድም።
1. ማእከል ስልጠና ሃገራዊ ኣገልግሎት ሳዋ፡ ንሕጋውያን ኣቕረብቲ ዋጋታት ቀረብ ኣሕምልቲን ቀመማትን እንቋቝሖን፡ ጥሑን 
በርበረ ምስ ቀመሙን ጨውን፡ መጥሓኒ ጉፍሮ በርበረ ብዕሹግ ደብዳበ ከቕርቡ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ፡ ቅዳሕ ናይ ዓመተ 2019 ዝተሓደሰ ፍቓድ ዋኒን፡ ናይ ዓመተ 2022 ክሊራንስ ናይ ኣታዊ ውሽጢ ሃገር ከም 
ዝተኸፈለ መረጋገጺ መንነት ወረቐት የቕርቡ፣ 
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤት ጽሕፈት ጨንፈር ዕድጊ ማእ/ስል/ሃገ/ኣገልግሎት ቤት/ትምህ/ ኢብራሂም 
ሱልጣን (ቤቶጎ) ነበር ቁጽሪ ቴሌፎን 111479 ናይ ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይኽእሉ። 
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100 ናቕፋ ብምኽፋል ክወስዱ ይኽእሉ። 
6. ጨረታ ኣብዚ ኣብ ታሕቲ ዘሎ ኣድራሻ ዕለት 05/10/2023 ሰዓት 10፡00 ቅ.ቀትሪ ወይ ቅድሚኡ ክበጽሕ ኣለዎ። ደንጉዩ 
ዝቐረበ ተጫራቲ  ይንጸግ። ጨረታ፡ ተጫረትቲ፡ ሕጋውያን ወከልቲ ኣብ ዝተረኽብሉ፣ ስነ-ስርዓት ኣከፋፍታ ጨረታ ኣብ 
ቤት ጽሕፈት ማእከል ስልጠና ሓይልታት ምክልኻል ኤርትራ እምባጋልያኖ ዕለት 5/10/2023 ሰዓት 10፡00 ቅ/ቀትሪ ብግሉጽ 
ይኽፈት። 
7. መኽበሪ ጨረታ ዝምለስ ንኣሕምልቲ 300,000 ናቕፋ፡ ንጥሑን በርበረ ምስ ቀመሙን ጨውን መጥሓኒ ጉፍሮ በርበረን 
100,000 ናቕፋ፡ ንእንቋቝሖ 10,000 ናቕፋ ብስፒኦ (CPO)  ከትሕዙ ይግባእ። 
8. ጨረታ፡ መምርሒ ዕድግን ምምሕዳርን ንብረት መንግስትን ብዝእዝዞ መሰረት ይካየድ። 
9. ማእከል ስልጠና ሃገራዊ ኣገልግሎት ሳዋ ብምሉእ ወይ ብኸፊል ጨረታ ናይ ምስራዝ መሰሉ ዝተሓለወ እዩ። 

ማእከል ስልጠና ሃገራዊ ኣገልግሎት ሳዋ 
ቁጽሪ ቴሌፎን 1114/9



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

2 መስከረም 2023 - ገጽ 10መበል 33 ዓመት ቁ.2

ምልክታ ጨረታ

ዓይነት መግቢ፡ ኣሕምልትን ፍረታትን፡ ስጋ ከብቲ ስጡይ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡ ጸባ ከብቲ፡ ጸባ ኒዶ፡ 
ዝታቓመመ በርበረ፡ ባኒ፡ ዕንጨይቲ
ኣሃዱ፦ጨ/ሚ/ጥዕና ዞባ ደቡብ
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦ ሃገራዊ ክፉት ጨረታ

ጨ/ሚ/ጥዕና ዞባ ደቡብ ንዓመተ 2024 ዓ.ም ካብ ወርሒ 01/01/2024 ክሳብ 31/12/2024 ዓ.ም ኣብ ትሕቲኡ ንዝርከብ 
ሆስፒታላት (መወከሲ ሆስፒታል መንደፈራ፡ ሆስፒታል ደቀምሓረ፡ ሆስፒታል ዓዲ-ቐይሕ፡ ሆስፒታል ሰንዓፈ፡ ሆስፒታል ዓዲ-
ዃላ፡ ኮማዊ ሆስፒታል ድግሳ፡ ኮማዊ ሆስፒታል ማይ ዓይኒ፡ኮ/ሆስፒታል ኢንገላ፡ ኮ/ሆስፒታል ኣውሓ፡ ቤት ትምህርቲ ተሓጋገዝቲ 
ነርስ መንደፈራ) ንሕሙማትን ተመሃሮን ኣገልግሎት ዝውዕል ቀረብ መግቢ ከጫርት ስለዝደለየ፡ ንሕጋውያን ኣቕረብቲ መግቢ 
ይዕድም። (ናይ ጨረታ ቅጥዒን ሓበሬታን፡ ካብ ነፍሲ ወከፍ ሆስፒታላት ክወስዱ ይኽእሉ።)
ተጫረትቲ ከማልእዎም ዘለዎም ነጥብታት፦
1. ጨ/ሚ/ጥዕና ዞባ ደቡብ ንሕጋውያን ኣቕረብቲ ዋጋታት ቀረብ መግቢ (ኣሕምልትን ፍረታትን፡ ስብሒ ዘይበዝሖ ስጡይ ስጋ 
ከብቲ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡ ጸባ ኒዶ፡ ጸባ ከብቲ፡ ዝታቓመመ በርበረ፡ ባኒ፡ ዕንጨይቲ) ብዕሹግ 
ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።    
3. ተጫረትቲ፡ ቅዳሕ ናይ ዓመተ 2019 ዝተሓደሰ ፍቓድ ዋኒንን ናይ ዓመተ 2022 ክሊራንስ ናይ ኣታዊ ውሽጢ ሃገር፡ መንነት 
የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት ጨ/ሚ/ጥዕና ዞባ ደቡብ (ዓወት ምስግና 
ቁ.ቴሌ.611130 ናይ ጨረታ ሓበሬታ ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 (ሚእኣ ናቕፋ) ከፊሎም ክወስዱ ይግባእ።
6. ጨረታ ኣብ’ዚ ኣብ ታሕቲ ዘሎ ኣድራሻ ንሆስፒታል መንደፈራን ቤ/ት ተ/ነርስ መንደፈራን ዕለት 20/09/2023፡ ሆስፒታል 
ዓዲ ዃላን ኮ/ሆ ኣውሓን ዕለት 29/09/2023፡ ሆስፒታል ሰንዓፈ ንዕለት 2/10/2023፡ ሆስፒታል ዓዲ-ቐይሕ ንዕለት 3/10/2023 
ንዕለት 03/10/2023፡ ሆስፒታል ደቀምሓረ፡ ኮ/ሆ/ማይ ዓይኒ፡ ኮ/ሆ/ድግሳን ኮ/ሆ ኢንገላን ንዕለት 04/10/2023 ሰዓት 9፡45 ቅ.ቀ 
ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፣ ተጫረትቲ፡ ሕጋውያን ወከልቲን ክሳተፍ ዝድለ ሰብን ስነ-ስርዓት ወይ 
ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኽብሉ፡ ኣብ ነፍሲ ወከፍ ናይ ሆስፒታል መጫረቲ ቦታ ይኣቱ፡ ልክዕ ኣብ 
ዝተጠቕሰ ዕለታት ሰዓት 10፡00 ቅ.ቀ ጨረታ ብግልጺ ይኽፈት።
7. መኽበሪ ጨረታ ዝምለስ ንነፍሲ ወከፍ ኣጫራቲ ትካል ጥዕና ንኣሕምልትን ፍረታትን ስጋን ባኒን 50,000.00 ናቕፋ፡ 
እንቋቝሖ፡ በርበረ፡ ጸባ፡ ዕንጨይቲ 20,000 ናቕፋ ብስፒኦ (cpo) ከትሕዙ ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9. ተጫራቲ ነቲ ዝተዓወተሉ መግቢ ብናቱ መጐዓዝያ ናብ ዝተዓወተሉ ሆስፒታላት የቕርብ።
10. ጨ/ሚ/ጥዕና ዞባ ደቡብ ብምሉእ ወይ ከፊል ጨረታ ንምስራዝ መሰሉ ዝተሓለወ እዩ።

ሓፈሻዊ ኣገልግሎት ጨ/ሚ/ጥዕና ዞ/ደቡብ 
ምምሕዳር ዞባ ደቡብ ቁ.ቴሌፎን 611130

ሆ/ደቀምሓረ 641266፡ሆ/ዓዲ-ቐይሕ 650070፡ ሆ/ሰንዓፈ 08675346፡ ሆ/ዓዲ-ዃላ 08602013

ምልክታ ጨረታ

ኮለጅ ሕርሻ ሓመልማሎ፡ ኣብ ኮለጅ ዝርከብ ቤት ሻሂ ንኽልተ ኣካዳሚያዊ 
ዓመተ ትምህርቲ ማለት ካብ 20/9/2023 ክሳብ 30/6/2025 ከካርዮ ስለዝደለየ፡ 
ተወዳደርቲ ንጨረታ ይዕድም።

ተጫረትቲ ከማልእዎ ዘለዎም ቅጥዕታት

1. ናይ 2019/2020 ዝተሓደሰ ፍቓድ ንግዲ፡ ታሴራ ፎቶ ኮፒ፡ ግብሪ ዝኸፈለሉ 
ናይ 2021 ክሊራንስ (clearance) ምቕራብ የድሊ።
2. ተጫረትቲ ሃገራዊ ኣገልግሎቶም ዘማልኡ ክኾኑ ኣለዎም፣ መረጋገጺ የቕርቡ።
3. መንነት ወረቐትን ነባርነት ፎቶ ኮፒን የቕርቡ።
4. ንኣገልግሎት ዝውዕል መሳለጥያታትን ንብረትን ባዕላቶም የቕርቡ።
5. ዘይምለስ ክፍሊት 50 ናቕፋ ብምኽፋል ፎርም ወይ  ቅጥዒ ናይ ጨረታ 
ምውሳድ ይከኣል።
6. ጨረታ ኣብዚ ኣብ ታሕቲ ዘሎ ኣድራሻ፡ ኣብ ውሽጢ 30 መዓልቲ፡ ኣብ 
ጋዜጣ ካብ ዝወጸሉ ወይ ቅድሚኡ ክበጽሕ ኣለዎ። ደንጉዩ ዝቐርብ ጨረታ 
ይንጸግ። ጨረታ፣ ተጫረትቲ፡ ሕጋውያን ወከልትን ክሳተፍ ዝደሊ ሰብን፡ ስነ 
ስርዓት ወይ ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኸቡሉ ኣብ 
ኮለጅ ሕርሻ ሓመልማሎ ልክዕ ድሕሪ 30 መዓልቲ ጋዜጣ ዝወጸሉ፡ ኣብ ናይ 
ስራሕ መዓልታት ሰዓት 11፡30 ቅ.ቀ ኣብ ቤት ጽሕፈት ኮለጅ ሕርሻ ሓመልማሎ 
ብግልጺ ይኽፈት።
7. መኽበሪ ጨረታ (10,000.00) ናቕፋ c.p.o የትሕዝ
8. ንተወሳኺ ሓበሬታ ኣብ ኣስመራ ዝርከብ ጨ/ቤ/ጽ ኮለጅ ሕርሻ ሓመልማሎ 
ወይ ኣብ ኮለጅ ሕርሻ ሓመልማሎ ዝርከብ ቤ/ጽሕፈትና ወይ ድማ ብቁ.ቴሌፎን 
163095 ብምድዋል ክትውከሱ ትኽእሉ።
9. ፎርም ናይ ጨረታ ኣብ ኣስመራ ዝርከብ ጨ/ቤ/ጽ ኮለጅ ሕርሻ ሓመልማሎ 
ወይ ኣብ ኮለጅ ሕርሻ ሓመልማሎ ዝርከብ ቤ/ጽሕፈትና ብምምጻእ ክትወስዱ 
ትኽእሉ።
10. ኮለጅ ሕርሻ ሓመልማሎ ዝሓሸ ኣማራጺ ምስ ዝረክብ፡ ጨረታ ብኸፊል 
ወይ ብምሉእ ናይ ምስራዝ መሰሉ ዝተሓለወ እዩ።

ኮለጅ ሕርሻ ሓመልማሎ

ኣነ ኣመልካቲት፡ ኣብ ዞባ ማእከል ከተማ “ኣስመራ” ዞባ “1” ምም “02 
“ ጎደና “ቀይሕ ባሕሪ” ቁጽሪ ገዛ “57/59/61/63/65/67” ዝርከብ ገዛ፡ 

ኣብ ቤት ጽሕፈት ኮምሽን ኣባይቲ ብቑጽሪ ምስክር ወረቐት 121732 መወከሲ 
ቁጽሪ 119901 ብስም ወረስቲ ነፍ/ተወልደ ተድላ ተኽላይን ወረስቲ ነፍ/ሃይሉ 
ወልደገብሪኤል ደበሳይን ዝተመዝገበ ዘይንቀሳቐስ ንብረት ገዛ፤ ብጽሒትና ናብ ስም 
ወረስቲ ነፍ/ተወልደ ተድላ ኣመሓላሊፍና ብዕለት 25/3/2016 ብቁጽሪ መዝገብ 
86/2016 ብዝፈጸምናዮ ስምምዕ፡ ምቅሊት ውርሲ ናብ በብጽሒትና ከነመሓላለፍ 
ስለዝደለና፣ ዝቃወም እንተሎ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ ኣንተኾይኑ) 
ሒዙ ኣብ ውሽጢ 30 መዓልቲ ናብ ቤት ጽሕፈት ፓብሊክ ኖታሪን ቤት ጽሕፈት 
ሃገራዊ ካዳስተርን ይቕረብ። 

ወ/ሮ ለምለም ተወልደ ተድላ

ምልክታ ጨረታ

ቀረብ መግቢ (ኣሕምልትን ፍረታትን፡ ስጋ፡ በርበረ ምስ ቀመሙ)
ዓዳጊ፡ ኮለጅ ሕርሻ ሓመልማሎ 
ኣርእስቲ ውዕል፡ ውዕል ዓመታዊ ቀረብ መግቢ
ኣገባብ ዕድጊ፡ ክፉት ጨረታ (ሃገራዊ)

ኮለጅ ሕርሻ ሓመልማሎ ንዓመተ 2024 ካብ ወርሒ ጥረ ክሳብ መወዳእታ ወርሒ ታሕሳስ ንኣብ ትሕቲኡ ዝርከቡ ተመሃሮ 
ዝውዕል ቀረብ መግቢ ከጫርት ስለዝደለየ፣ ንሕጋውያን ኣቕረብቲ ይዕድም።

1. ኮለጅ ሕርሻ ሓመልማሎ ንሕጋውያን ኣቕረብቲ ዋጋታት ቀረብ መግቢ (ኣስቤዛ፡ ስጋ፡በርበረ ምስ ቀመሙ) ብዕሹግ ደብዳበ 
ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ትዳሕ ናይ ዓመተ 2019/2020 ዝተሓደሰ ፍቓድ ዋኒንን ናይ ዓመተ 2022 ክሊራንስን መንነትን የቕርቡ።
4. ተጫረትቲ ተወሳኺ ሓበሬታ ምስ ዝደልዩ፡ ኣብ ኮለጅ ሕርሻ ሓመልማሎ ዝርከብ ቤት ጽሕፈትና ብምምጻእ ወይ ብቑጽሪ 
ቴሌፎን 401229/163095 ብምድዋል ናይ ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 ናቕፋ ብምኽፋል ክወስዱ ይኽእሉ።
6. ጨረታ ኣብዚ ኣብ ታሕቲ ዘሎ ኣድራሻ፡ ኣብ ውሽጢ 30 መዓልቲ፡  ጋዜጣ ካብ ዝወጸሉ ወይ ቅድሚኡ ክበጽሕ ኣለዎ። 
ደንጉዩ ዝቐርብ ጨረታ ይንጸግ። ጨረታ፡ ተጫረትቲ ሕጋውያን ወከልትን ክሳተፍ ዝደሊ ሰብን ስነ- ስርዓት ወይ ኣከፋፍታ 
ጨረታ ክዕዘቡ ዝመጽኡ ሰባትን ኣብ ዝተረኸቡሉ፡ ኣብ ኮለጅ ሕርሻ ሓመልማሎ ልክዕ ድሕሪ 30 መዓልቲ ካብ ጋዜጣ 
ዝወጸሉ፡ ኣብ ናይ ስራሕ መዓልታት ሰዓት 10፡30 ቅ፡ቐ ኣብ ቤት ጽሕፈት ኮለጅ ሕርሻ ሓመልማሎ ብግልጺ ይኽፈት።
7. ጨረታ፡ ብመኽበሪ ጨረታ ወይ C.P.O ናይ ኣስቤዛን ስጋን 200,000 ናቕፋ ከምኡ’ውን ን ናይ በርበረ ምስ ቀመሙ 
100,000 ናቕፋ ክስነ ኣለዎ።
8. ጨረታ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9. ኮለጅ ሕርሻ ሓመልማሎ ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ።

ኮለጅ ሕርሻ ሓመልማሎ 
ቁ.ሳ.ፖ 397 ከረን ,ኤርትራ
ቁ.ቴሌፎን 401229/163095

1ይ ቤት-ፍ ርዲ ዞባ ማእከል 
ኣስመራ

ከሳሲ ኣቶ ፍጹም ብርሃነ ሓጎስ፡ ተጸዋዕቲ  
ወ/ነፍ ብርሃነ ሓጎስ ዘርኡ ኣቶ ቢንያም 
ብርሃነ ሓጎስን ወ/ሮ ዘውዲ ብርሃነ 

ኣነ ኣቶ ተኽለ ኣነኒያ ወልደትንሳኤ ዝተበሃልኩ፤ ኣብ ኣስመራ ምም/ን/ዞ ጎዳይፍ፡ 
ቁጽሪ ገዛ 25፡ ዚፕኮድ Godaif/1A713  ዝርከብ፡ ኣብ 125 ት/ሜት ዝተደኮነ፡ 
ብስም መዋቲት ወላዲትና ነ/ሄር ኣምለሰት ኣሰፋው ጊደ ብቑጽሪ መለለይ ገዛ 
ASD00002987 ብምምሕዳር ዞባ ማእከል ምስክር ዋንነት ዝተዋህቦ ገዛ ኣለና። 
ኣነ ኣመልካቲ ምስ ሓወይ ኣቶ ስዩም ኣነኒያ ወልደትንሳኤ ወረስቲ መዋቲት 
ኣዴና ምዃንና ኣብ ኮማዊ ቤት ፍርዲ ጎዳይፍ ብዕለት 06/04/2023 ኣብ መዝ/ቁ 
11/2023 ኣረጋጊጽና ኢና። ሕጂ እቲ ገዛ ካብ መዋቲት ኣዴና ናብ ስም እዞም 
ክልተ ኣሕዋት ከነሰጋግሮ ስለ ዝደለና፣ ዝቃወም እንተሎ፡ እዚ ምልክታ ኣብ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ ሕጊ ብዝእዝዞ 
መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተዀይኑ) ሒዙ ናብ ቤት ጽሕፈት ፓብሊክ ኖታርን ቤ/ጽ 
ሃገራዊ ካዳስተርን ይቕረብ። ተቓውሞ እንተዘይቀሪቡ ግን ኦርጅናል ሰነዳትና 
ኣቕሪብና ጉዳይና ከነፈጽም ምዃንና ንሕብር።

ኣቶ ተኽለ ኣነኒያ ወልደትንሳኤ

ሓጎስን፡ ናይ ውህብቶ ምጽዳቕ ምልክታ 
ቀሪቡልኩም ኣድራሻኩም ክርከብ 
ስለዘይተኻእለ፡ ን19/10/2023 ኣብ 2ይ 
መጋባእያ ቁ. 35 ቅረቡ። እንተዘይ 
ቀሪብኩም፡ ጉዳይኩም ኣብ ዘየለኹምሉ 
ክረአ ምዃኑ ነፍልጥ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 33 ዓመት ቁ.2

ውድድር እዚ ክፍለ ሰራዊት 84 ቀጺሉ
ስፖርታዊ ቅነ እዚ ክፍለ ሰራዊት 

84፡ ዝሓለፈ መዓልታት ብኵዕሶ እግሪን 
መርበብን ቀጺሉ ምንባሩ፡ ዝበጸሐና ጸብጻብ 
የረድእ።
 ኣብ ኵዕሶ እግሪ፡ ኣስሙድ ኣንጻር ባርዕ 

እያ ተጋጢማ። ኣስሙድ ከኣ፡ ኣብ መበል 
31 ደቒቕ ካብ ሚካኤል ኣለም ብዘመዝገበታ 
ሸቶ ንዕረፍቲ 1ብ0 መሪሓ ወጺኣ። 
ኣብ ካልኣይ እብረ፡ ወላ’ኳ ጸወታ ሰሓቢ 
እንተነበረ፡ ዝተወሰኸ ሸቶ ብዘይምንባሩ ግና፡ 
ኣስሙድ ብእንኮ ሸቶ ተዓዊታ።
 ኣብ ኵዕሶ መርበብ ጋንታታት ባርዕን 

ስኒት ገጢመን። ስኒት ድማ፡ 3ብ0 ተዓዊታ።

ታቫረስ፡ ናብ ኖቲንግሃም ተጸምቢሩ
ፖርቱጋላዊ ናይ ጸጋም ክንፊ 

ተኸላኻሊ ክለብ ኣርሰናል ኑኖ ታቫረስ፡ 
ብልቓሕ ናብ ኖቲንግሃም ፎረስት 
ተጸምቢሩ።
 ታቫረዝ፡ ዝሓለፈ ዓመት ብልቓሕ 

ኣብ ፈረንሳ ምስ ማርሴ ምጽዋቱ ዝፍለጥ 
ኮይኑ፡ ኣብ 31 ናይ ሊግ ግጥማት ካብ 
መስመር ምክልኻል እናተበገሰ ሽዱሽተ 
ሸቶታት ኣመዝጊቡን ዕውትቲ ወቕቲ 
ኣሕሊፉን። ይዅን’ምበር፡ ኣብ’ዛ 
ወቕቲ’ውን እንተኾነ ኣብ ትሕቲ 
ሚኬል ኣርቴታ ውሑስ ቦታ ክህልዎ 
ብዘይምዃኑ እዩ፡ ናብ ኖቲንግሃም 
ተሰጋጊሩ ዘሎ። እዚ ናይ ልቓሕ ውዕል፡ 
ውጽኢታዊ እንተኾይኑ ድማ፡ ቀዋሚ 
ክኸውን ይኽልእ እዩ። ወዲ 23 ዓመት 
ታቫርስ፡ ኣብ’ዛ ወቕቲ ሻውዓይ ፈራሚ 
እዛ ክለብ እዩ።

 ኖቲንግሃም፡ ተጻወትቲ  ኖቲንግሃም፡ ተጻወትቲ 
ኣፈሪማ ዘይትዓግብ ክለብኣፈሪማ ዘይትዓግብ ክለብ
 ዝሓለፈ ዓመት ናብ ፕሪመር 

ሊግ ዝደየበት ኖቲንግሃም ፎረስት፡ 
ኣብ’ታ ክረምቲ (ናይ 2022 
ማለት እዩ) ጥራይ 21 ተጻወትቲ 
- ብቐዋሚ፡ ብልቓሕን ብናጻን 
ብምፍራም፡ “ኣብ ሓደ መስኮት 
ምስግጋር ዝበዝሑ ተጻወትቲ 
ዘፈረመት ክለብ” ተባሂላ ዛጊት 

ኣምራባት፡ ናብ ከተማ ማንቸስተር ኣቕኒዑ

ኣብ ታሪኽ እቲ ሊግ ክብረ-ወሰን ሒዛ 
ትርከብ። ኣብ ወርሒ ጥሪ ሸውዓተ 
ተጻወትቲ ብዝተፈላለየ መስርሓት 
ብምውሳኻ ከኣ፡ ኣብ’ታ ወቕቲ ብድምር 
30 ተጻወትቲ ከተፈርም ክኢላ ነይራ። 
ንብዙሓት ወገናት’ውን ኣገሪማ።
 ኣብ’ዚ ክረምቲ ከኣ፡ ድሮ ሸውዓተ 

ተጻወትቲ በጺሓ ዘላ ኖቲንግሃም፡ ንናይ 
ክንፊ ኣጥቃዓይ ክለብ ቸልሲ ካሉም 
ሁድሶን-ኦደን እውን ብሓሙሽተ 
ሚልዮን ፓውንድ ወዲኣቱላ ትርከብ 
- ሻሙናይ ተጻዋታይ ምዃኑ እዩ። 
ብዘይካ’ዚ፡ ቀልጢፉ ዘይዓግብ ሸውሃት እዛ 
ጋንታ፡ ንኢብራሂም ሳንጋራ ወዲኣትሉ 
ክትሓድር ምዃና ይግለጽ። እዚ ወዲ 25 
ዓመት ኣይቮሪያዊ፡ እናከፋፈለ ዝከላኸል 
ኮይኑ፡ ኣብ ገለ እዋን ፒኤስጂን ባየር 
ሙኒክን ተገዲሰናሉ ምንባረን ይግለጽ።

መስኮት ምስግጋር ተጻወትቲ ካብ 
ዝኽፈት ንደሓር ወግሐ ጸብሐ ስሙ 
ምስ ዝተፈላለያ ክለባት ክለዓል ዝወርሐ 
ኣከፋፋሊ ፊዮረንቲና ሶፊያን ኣምራባት፡ 
ትማሊ ናብ ከተማ ማንቸስተር ብምቕናዕ 
ምስ ዩናይትድ ምጽምባሩ ተቓሊሑ።

 ማን ዩናይትድ፡ ነዚ ሞሮካዊ ወዲ 
27 ዓመት ኣከፋፋሊ ክሳብ ሰነ 2024 
ብልቓሕ ማለት ብ10 ሚልዮን ዩሮ 
ከተጻውቶ፤ ኣብ’ዛ ዓመት እንተዓጊባትሉ 
ከኣ፡ 25 ሚልዮን ዩሮ (21 ሚልዮን 
ፓውንድ) ብምውሳኽ ቀዋሚ ኣባላ 
ክትገብሮ ከምእትኽእል እዩ ዝግለጽ። 
 ብመንጽሩ ገለ ጋዜጣታት፡ ማን 

ዩናይትድ፡ ነዚ ኣብ ዋንጫ ዓለም 
2022 ዝደመቐ ኣከፋፋሊ ነዚ ወቕቲ 
ብልቓሕ ድሕሪ ምጥቃም፡ ንዓመታ 
ብቐዋሚ ከተፈርሞ ብዘገድዳ ውዕል 
ኣምጺኣቶ ምህላዋ እየን ዘረድኣ። 
በዚ ኮይኑ በቲ ግና፡ እዚ ምስ ክለቡ 

ናይ ሓደ ዓመት ውዕል ጥራይ ዝነበሮ 
ኣምራባታ፡ ትማሊ ንዕኡ ንምምጻእ ናብ 
ከተማ ፍሎረንስ - ኢጣልያ ብዝተላእከት 
ናይ ውልቂ ነፋሪት ዩናይትድ፡ ናብ ከተማ 
ማንቸስተር ኣትዩ ኣሎ።

ዩናይትድ፡ ሓዲሽ ሓላዊ ማዕጾ ኣፈሪማ
ማንቸስተር ዩናይትድ፡ ንቱርካዊ ሓላዊ 

ልዳት ክለብ ፈነርባች ኣልታይ ባይንዲር፡ 
ብ4.3 ሚልዮን ፓውንድ (4.6 ሚልዮን ዩሮ) 
ኣፈሪማቶ። 

ኣብ ውዱእ ሰዓታት መስኮት ምስግጋር ክትግበሩ ምዃኖም ዝግለጹ ውዕላት
* ወሳኒ ኣከፋፋሊ ክለብ ኤቨርተን ኣለክስ ኢዎቢ፡ ብ22 ሚልዮን ፓውንድ ናብ ፉልሃም ተሰጋጊሩ። ናይጀሪያዊ ኢዎቢ፡ ወላኳ ኣብ’ዛ ወቕቲ 

ኣብ ክልተ ናይ ሊግ ግጥማት እንተተሰለፈ፡ ብሰንኪ መስበርቲ ግና፡ ኣብ’ዚ እዋን ኣብ ናይ ተሃድሶ ግዜ እዩ ዝርከብ።  
* ሆላንዳዊ ተጻዋታይ ኣያክስ ዳቪ ክላሰን፡ ሓዲሽ ኣባል ኢንተር ሚላን ኮይኑ። እናከፋፈለ ዘጥቅዕ ወዲ 30 ዓመት ክላሰን፡ ክሳብ ሰነ 2025 

ማልያ ኢንተር ክለብስ እዩ።
* ፒኤስጂ፡ ብ77 ሚልዮን ዩሮ ንኮሎ ምዋኢ ከተፈርሞ ምስ ጋንታኡ ኢንትራክ ፍራንክፈርት ብምስምማዓ፡ እዚ ፈረሳዊ ሓሳብ ልቡ ሰሚሩሉ። 
  ናብ ፒኤስጂ ክኸይድ ብምድላዩ ካብ ልምምድ ዝሓንገደ ኮሎ ምዋኒ፡ ነቲ ድሕሪ ምውጻእ መሲን ነይማርን ዳግማይ ዝህነጽ ዘሎ መስመር 

መጥቃዕቲ ከጐልብቶ ትጽቢት ይግበር። ምዋኒ፡ ኣብ’ዚ መስመር ምስ ደቂ ሃገሩ ምባፐን ደምበልን ‘ስሉሳዊ ስምረት’ ክምስርት እዩ።
  እዚ ከምዚ’ሉ እንከሎ፡ ነዚ ኣጥቃዓይ ዝኸሰረት ኢንትራክ ፍራንክፈርት፡ ከም መተካእታኡ ንኣጥቃዓይ ፒኤስጂ ኣፈሪማቶ ክትሓድር ትጽቢት 

ከምዝግበረላ፡ ጋዜጣ ደይሊ መይል ኣሚታ።
* ሊቨርፑል፡ ንኣከፋፋሊ ባየር ሙኒክ ርያን ግራቨንበርች ብ34 ሚልዮን ፓውንድ ኣባላ ከምዝገበረቶ ተገሊጹ።
  ኣብ ሙኒክ፡ ከምቲ ዝድለ ናይ ምስላፍ ዕድል ብዘይምርካቡ ናብ ካልእ ክለብ ክሰጋገር ከምዝኽእል ዝተገልጸ ሆላንዳዊ ግራቨንበርች፡ ክሳብ ሰነ 

2028 ኣብ ሜዳ ኣንፊልድ ዘጽንሖ ናይ ሓሙሽተ ዓመታት ውዕል ክፍርም ምዃኑ ይግለጽ።

መደብ ጸወታ
ሎሚ ሎሚ 

ፕሪመር ሊግፕሪመር ሊግ
ሸፊልድ - ኤቨርተን 2፡30 ድ.ቀ

5፡00 ድ፡ቀ
ብራይተን - ቦርንማውዝ 
በርንለይ - ቶተንሃም 
ቸልሲ - ኖቲንግሃም 
ማን ሲቲ - ፉልሃም 

ብራይቶን - ኒውካስል 7፡30 ምሸት
**

ላ`ሊጋላ`ሊጋ
ሪያል ማድሪድ - ገታፈ 5፡15 ድ.ቀ

**
ሰሪ`ኣሰሪ`ኣ

9፡45 ምሸት
ኣታላንታ - ሞንዛ 
ናፖሊ - ላዚዮ

**
ቡንደስሊጋቡንደስሊጋ

ቦሩሽያ ሞንሾንግላብች - ባየር ሙኒክ 
7፡30 ምሸት

 ኣብ ሓሙሽተ ግጥማት ማልያ ሃገሩ 
ዝለበሰ ወዲ 25 ዓመት ባይንዲር፡ ፈነርባች፡ 
ዝሓለፈ ዓመት ዋንጫ ‘ቱርኪ ካፕ’ ክትዓትር፡ 
ከምኡ’ውን፡ ኣብ ናይ ሊግ ውድድር ካልኣይ 

ደረጃ ክትሕዝ ልዑል ተራ 
ከምዝነበሮ ጸብጻባት እቲ ሊግ 
የረድእ። 
 እዚ ሓላዊ ልዳት፡ 

ንኣርባዕተ ዓመታት ኣብ ሜዳ 
ኦልድትራፎርድ ክጸንሕ እዩ ፒሮን 
ወርቐትን ኣራኺቡ ዘሎ። “ናብ 
ማንቸስተር ክጽምበርን ፋልማይ 
ቱርካዊ ተጻዋታይ ነዛ ብልጽቲ 
ክለብ ዝወከለ ክኸውንን ዓቢ ክብሪ 
እዩ። ናይ ዓወት ልዑል ድልየት 
እዩ ዘለኒ። ሕልምና ንምዕዋት ከኣ፡ 
ኩሉ ዝከኣለኒ ክህብ እየ።” ድማ 

ኢሉ - ባይንዲር፡ ነዚ ውዕል ድሕሪ ምፍራሙ።
 ኣብ’ዛ ወቕቲ ቀዲማ ንደቪድ ዲ ሃያ 

ዘፋነወት ዩናይትድ፡ ዝሓለፈ ሓሙስ ከኣ 
ንኻልኣይ ሓላዊ ልዳታ ዲን ሀንደርሰን ብ20 
ሚልዮን ፓውንድ ናብ ክሪስታል ፓላስ 
ሸይጣቶ እያ። በዚ ኸኣ፡ ኣጋጢምዋ ንዝጸንሐ 
ዋሕዲ ሓለውቲ ልዳት ንምፍዋስ ዕዳጋ 
ወሪዳ ዝጸንሐት እዛ ጋንታ፡ ናብ ዝተፈላለዩ 
ሓለውቲ ልዳት ከተማዕዱ ድሕሪ ምጽናሕ፡ 
ንባይንዲር ኣምጺኣቶ ትርከብ። እዚ ቱርካዊ፡ 
ድሕሪ ኣንድረ ኦናና ናብ ኦልድትራፎርድ 
ዝመጸአ ካልኣይ ሓላዊ ልዳት ኮይኑ ኣሎ። 
ብሓፈሻ ራብዓይ ፈራሚ ዩናይትድ ኮይኑ ዘሎ 
ባይንዲር፡ ኣብ 2019 ናብ ፈነርባች ድሕሪ 
ምጽምባሩ፡ ኣብ 166 ግጥማት ልዳት ክሕሉ 
እንከሎ፡ ኣብ 53 ግጥማት ሸቶ ከይተመዝገቦ 
ወጺኡ እዩ።

ሓጸርቲ ዜናታት* ኣሊሃንድሮ ጋሪናቾ፡ ካብ’ታ ዝለብሳ 
ዝነበረ ቁጽሪ 49 ማልያ ናብ 17 ከምዝቐየረ 
ጋንታኡ ኣፍሊጣ። ኣርጀንቲናዊ ጋሪናቾ፡ 
ቁጽሪ ማልያኡ ክቕይር ዝኸኣለ፡ እቲ 

ዋይናልዱም፡ ናብ ስዑዲ ዓረብ ኣምሪሑ
ኣብ’ዛ ብርክት ዝበሉ ተጻወትቲ ኤውሮጳ ናብ ሊግ ስዑዲ ዓረብ ዘምርሑላ ዘለዉ 

ክረምቲ 2023፡ ኣከፋፋሊ ፒኤስጂ ጆርጂኖ ዋይናልዱም ከኣ፡ ትማሊ ናብ ኣል-ኢትፋቕ 
ተጸምቢሩ።
 ብመሰረት ጋዜጣ ለ̀ ኢኩፐ፡ ኣል-ኢትፋቕ፡ ነዚ ቤልጅዩማዊ ኣከፋፋሊ ንምውናን 

ንጋንታኡ ሸሞንተ ሚልዮን ዩሮ ከፊላታ ኣላ። ወዲ 32 ዓመት ጂኒ ዋይናልዱም ከኣ፡ 
ክሳብ ክራማት 2026 ዘጽንሖ ናይ ሰለስተ ዓመታት ውዕል ፈሪሙ ምህላዉ ይሕበር። 
 ዝሓለፈ ዓመት ብልቓሕ ኣብ ኢጣልያ ብማልያ ሮማ ዝተጻወተ ዋይናልዱም፡ ኣብ 

ፒኤስጂ ከምዘይማእመኦ ይግለጽ። ካብ ናይ ልቓሕ ግዜኡ ምስ ተመልሰ እውን፡ ንዝነበሮ 
ውዕል ከቋርጾ ደልዩ ምንባሩ ይሕበር። ፒኤስጂ እውን ብወገና፡ ካብ’ዚ ኣብ 2021 ካብ 
ሊቨርፑል ዝገዝኣቶ ተጻዋታይ እትደልዮ ኣበርክቶ ክትረክብ ብዘይምኽኣላ፡ ክትሸጦ 
ድሌት ኣሕዲራ እያ ጸኒሓ። 
 ካብ ፓሪስ ናብ ሪያድ ኣቕኒዑ ዘሎ ጂኒ፡ ኣብ ሊቨርፑል ወዲ ጋንታኡ ምስ ዝነበረ 

ጆርዳን ሀንደርሰን ዳግማይ ክሓብር እዩ። ነዛ ጋንታ፡ ናይ ቅድም ሓለቓ ጋንታ ሊቨርፑል 
ስተቨን ጀራርድ የሰልጥና ምህላዉ እውን ዝፍለጥ ኮይኑ፡ ንዋይናልዱም፡ ቅድሚ ክልተ 
መዓልታት ደዊሉ ከእምኖ ከምዝኸኣለ ይግለጽ።
 እዚ ከምዚ’ሉ እንከሎ፡ መስኮት ምስግጋር ተጻወትቲ ኤውሮጳ ትማሊ ዓርቢ ሰዓት 11፡

00 ምሸት (ብናይ ሃገርና ኣቈጻጽራ ሰዓት 1፡00 ለይቲ ኮይኑ - ጋዜጣ ኣብ ሕትመት 
ኣብ ዝነበረትሉ ማለት እዩ) ተዓጽዩ ኣሎ። መስኮት ምስግጋር ስዑዲ ዓረብ ግና፡ ክሳብ 
7 መስከረም ክፉት ብምዃኑ፡ ብዙሓት ክለባት ኤውሮጳ ተጻወትተን ከይከስራ ከብደን 
ሓቚፈን ክቕንያ እየን - ምኽንያቱ መስኮት ምስግጋር ምስ ተዓጽወ ንዝወጽእ ተጻዋታይ 
ክትክኣ ስለዘይክእላ። ኮይኑ ተሪፉ፡ ክሳብ ዝመጽእ ዓመት ወርሒ ጥሪ፡ ዳግማይ መስኮት 
ምስግጋር ክሳብ ዝኽፈት ክጽበያ ክቕሰባ እየን።

ከም ኣርኣያኡ/ሞዴሉ ዝርእዮ ክሪስቲያኖ 
ሮናልዶ ፈለማ ኣብ ሃገራዊት ጋንታ 
ፖርቱጋል ቁጽሪ 17 ይለብስ ብምንባሩ 
ምዃኑ ኣረዲኡ።
 ኣብ ልዕሊ ሮናልዶ ዘለዎ ኣድናቖት 

ሕሉፍ ምዃኑ ዝግለጽ ጋሪናቾ፡ ሮናልዶ 
ካብ’ዛ ጋንታ ድሕሪ ምውጻኡ ዝገደፋ 
ቁጽሪ 7 ማልያ ክቕበላ ምዃኑ ይግለጽ 
ነይሩ እዩ። እንተኾነ፡ ማውንት ብምፍራሙ 
ሓሳብ ልቡ ክሰምረኣሉ ኣይከኣለን። ዘይሩ 

ዘይሩ ግና፡ ነታ ፍረድ ዝገደፋ ሮናልዶ ኣብ 
ሃገሩ ዝለብሳ ዝነበረ ማልያ ተቐቢልዋ ኣሎ።
* እስጳኛዊ ተኸላኻሊ ኢንተር ሚያሚ 

ጆርዲ ኣልባ፡ ካብ ኣህጉራዊ ጸወታታት 
ጥሮታ ከምዝወጸ ኣፍሊጡ። ካብ 2011 
ጀሚሩ ንሃገሩ ክውክላ ዝኸኣለ ኣልባ፡ 
ኣብ 93 ግጥማት ክስለፍ እንከሎ፡ ትሽዓተ 
ሸቶታት ኣመዝጊቡ። ዋንጫ ኤውሮጳ 
2012 ከምኡ’ውን ኔሽንስ ሊግ 2022-23 
ኣልዒሉ እዩ።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

መበል 33 ዓመት ቁ.2

ኣመሪካ፡ ንፖሊሲ ሓንቲ ቻይና ዝጻረር ስጉምቲ ከይትወስድ ህ.ሪ ቻይና ኣጠንቂቓኣመሪካ፡ ንፖሊሲ ሓንቲ ቻይና ዝጻረሩ 
ስጒምቲታት ከይትወስድ ህዝባዊት 
ሪፓብሊክ ቻይና ኣጠንቂቓ።
ቻይና ነዚ መጠንቀቕታ ዘቕረበት፡ 

ኣመሪካ ንደሴት ታይዋን ዝተፈላለዩ 
ወተሃደራዊ ደገፋት ክትቅርብ ምዃና 
ኣብ ትገልጸሉ ዘላ እዋን ኢዩ።
ኣፈኛ ሚኒስትሪ ጉዳያት ወጻኢ ቻይና 

ዋንግ ወንቢን ዝሓለፈ ሓሙስ ኣብ 
ዝሃቦ መግለጺ፡ ኣመሪካ እትወስዶ ዘላ 
ስጒምቲ ርኡይ ጥሕሰት ልኣላውነት 
ቻይና ምዃኑ ሓቢሩ።
ንሱ ወሲኹ፡ ኣመሪካ ን“ፖሊሲ ሓንቲ 

ቻይና” ከተኽብሮን ንደሴት ታይዋን 

ምዕጣቕ ደው ከተብሎን ኣተሓሳሲቡ።
ምምሕዳር ባይደን ዝሓለፈ ረቡዕ 

ኣብ ትሕቲ ‘ወተሃደራዊ ምወላ ወጻኢ’ 
ዝብል ፕሮግራም 80 ሚልዮን ዶላር 
ዝግመት ኣጽዋር ናብ ታይዋን ክለኣኽ 
ትእዛዝ ምሃቡ ይግለጽ።
ቻይና፡ ኣብ መንጎ ኣመሪካን ደሴት 

ታይዋንን ምስግጋር ወተሃደራዊ 
ሓገዝ ዘጠቓልል ዝኾነ ዓይነት ወግዓዊ 
ምልውዋጥ ከይፍጸም ብተደጋጋሚ 
ከተጠንቅቕ ጸኒሓ ኢያ። 
ብዘይካ’ዚ፡ ዝሓለፈ ሓሙስ ኣፈኛ 

ኤምባሲ ቻይና ኣብ ኣመሪካ ሊዩ 
ፔንግዩ ምስ ኣገልግሎት ዜና ሩስያ 
ኣብ ዝገበሮ ቃለ-መሕትት፡ ቻይና 
ንተግባራት ኣመሪካ ኣብ ጉዳይ ታይዋን 
ከም እትቃወሞ ብምሕባር፡ ሃገሩ ነቲ 
ወተሃደራዊ ሓገዝ ብትሪ ከምእትዂንኖ 
ኣፍሊጡ።
“ቻይና፡ ኣብ መንጎ ኣመሪካን ደሴት 

ታይዋንን ዘሎ ወተሃደራዊ ርክብን 
ቀረብ ኣጽዋርን ብጽኑዕ ኢያ ትቃወሞ። 
እዚ ድማ ናትና ቅኑዕን ዘይልወጥን 
መርገጺ ኢዩ” ክብል ሊዩ ሓቢሩ ኣሎ።

ኣመሪካን ኢንዶነዥያን ሓባራዊ ወተሃደራዊ ልምምድ የካዪዳወተሃደራት ኣመሪካን ኢንዶነዥያን 
ካልኦት ሓሙሽተ ሃገራትን፡ ዓመታዊ 
ዘካይድዎ ሓባራዊ ወተሃደራዊ ልምምድ 
ዝሓለፈ ሓሙስ ኣብ ኢንዶነዥያ- ደሴት 
ጃቫ ከምዝጀመረ ተገሊጹ።
ኣመሪካን ኢንዶነዥያን ካብ 2009 

ኣትሒዘን ነቲ ‘ሱፐር ጋሩዳ ሺልድ’ 
ዝተሰምየ ሓባራዊ ወተሃደራዊ ልምምድ 
ከካይዳ ምጽንሐን ዝጠቕሱ ጸብጻባት፡ 
ኣውስትራልያ፡ ጃፓንን ሲንጋፖርን ድማ 
ኣብ ዝሓለፈ ዓመት ከምእተጸንበራአን 
ይገልጹ።
ብዘይካ’ዚ፡ ብሪጣንያን ፈረንሳን ኣብ’ዚ 

ናይ ሎሚ ዓመት ወተሃደራዊ ልምምድ 
ይሳተፋ ከምዘለዋ ተሓቢሩ።
እተን ሃገራት ዘካዪደኦ ዘለዋ ሰፊሕ 

ወተሃደራዊ ልምምድ፡ ከም መቐጸልታ 
ናይቲ ኣመሪካ ንጽልዋታት ቻይና 
ንምግታእ ተካይዶ ዘላ ስርሒት 
ከምዝግለጽ ተንተንቲ ሓቢሮም። 
በቲ ኣብ ዓለም እናዓበየ ዝኸይድ 
ዘሎ ወተሃደራውን ዲፕሎማስያውን 
ጽልዋ ቻይና ዝሰግአት ኣመሪካ፡ ምስ 
ኔቶ ዝመሳሰል ኪዳን ኢንዶ-ፓሲፊክ 
ንምምስራት ትጽዕር ከምዘላ ህዝባዊት 
ሪፓብሊክ ቻይና ትኸስስ።
ብሩነይ፡ ብራዚል፡ ካናዳ፡ ጀርመን፡ ህንዲ፡ 

ማሌዥያ፡ ሆላንድ፡ ኒውዚላንድ፡ ፓፑዋ 
ኒው ጊኒ፡ ፊሊፒንስ፡ ደቡብ ኮርያን 
ምብራቕ ቲሞርን እውን ናብቲ ንኽልተ 

ሰሙን ከምዝጸንሕ ዝተገልጸ ወተሃደራዊ 
ልምምድ ተዓዘብቲ ልኢኸን ከምዘለዋ 
ተገሊጹ።
ኣዛዚ ናይቲ ኣብቲ ዞባ ተዋፊሩ ዘሎ 

ሰራዊት ኣመሪካ ጀነራል ቻርለስ ፍሊን 
ኣብ ዝሃቦ መግለጺ፡ “ኣብቲ ልምምድ 
ዝሳተፋ ዘለዋ 19 ሃገራት፡ ናጻን ክፉትን 
ዞባ ኢንዶ-ፓሲፊክ ንምምስራት ድልየት 
ኣለወን” ክብል ገሊጹ።
ኣብቲ ልምምድ፡ ኣመሪካ ልዕሊ 2000 

ሰራዊት ከተሳትፍ እንከላ፡ ኢንዶነዥያ 
ኣስታት 1900፡ ብሪጣንያን ፈረንሳን 
ድማ ብድምር 5000 ሰራዊት ኣሳቲፈን 
ከምዘለዋ ተገሊጹ።

ሕብረት ኣፍሪቃ ኣባልነት ጋቦን ኣደስኪሉሕብረት ኣፍሪቃ፡ 
ኣባልነት ጋቦን 
ኣብቲ ሕብረት 
ተ ወ ን ዚ ፉ 
ከ ም ዝ ጸ ን ሕ 
ኣፍሊጡ።
እቲ ሕብረት ነቲ 
ስጒምቲ ዝወሰደ፡ 
ድሕሪ’ቲ ኣብዚ 
ሰሙን’ዚ ኣብ 
ጋቦን ዝተፈጸመ 
ዕልዋ መንግስቲ 
እዩ።

ኒጀር፡ ንኣምባሳደር ፈረንሳ ተባርርወተሃደራውያን መራሕቲ ኒጀር፡ ኣምባሳደር 
ፈረንሳ ካብታ ሃገር ክባረር ትእዛዝ ከም 
ዘመሓላለፉ ተገሊጹ።
በዚ ድማ፡ እቲ ውሳነ ነቲ ኣብ መንጎ 

ክልቲአን ሃገራት ተፈጢሩ ዘሎ ዘይምቅዳው 
ዝያዳ ከብእሶ ምዃኑ፡ ተንተንቲ ፖለቲካ 
ይእምቱ ኣለዉ።
እንተኾነ፡ እቶም ኣብ ዝሓለፈ ወርሒ 

ብዘካየድዎ ዕልዋ መንግስቲ ስልጣን 
ሒዞም ዘለዉ ወተሃደራውያን መራሕቲ፡ 
ኣመሓላሊፎምዎ ዘለዉ ትእዛዝ ኣብ ግብሪ 
ከውዕልዎ ከምዘይክእሉ እዮም ሰበ-ስልጣን 
ፈረንሳ ዝገልጹ ዘለዉ።
መሰጋገሪ መንግስቲ ኒጀር ኣመሓላሊፍዎ 

ብዘሎ ትእዛዝ መሰረት፡ ድሮ ቪዛ ኣምባሳደር 
ፈረንሳ ኣብ ኒጀር - ሲልቫን ኢተን ስድራ-
ቤቱን ተሰሪዙ ከምዘሎ ክፍለጥ ተኻኢሉ ኣሎ።
መራሕቲ ዕልዋ ኒጀር፡ ኣሰር ማሊን 

ቡርኪናፋሶን ብምስዓብ፡ ህላውነት ፈረንሳ ኣብ 
ሃገሮም ንኸብቅዕ ይሰርሑ ከምዘለዉ እዮም 

ጸብጻባት ዘመልክቱ።
ኣብ ዝሓለፈ ዓርቢ፡ እቶም ብመራሕቲ 

ኣፍሪቃን ምዕራባውያን ሃገራትን ዝተኾነነ 
ዕልዋ ዘካየዱ ወተሃደራውያን መራሕቲ 
ኒጀር፡ ኣምባሳደር ኢተ ኣብ ውሽጢ 48 
ሰዓታት ካብታ ሃገር ክወጽእ ኣዚዞም 

ምንባሮም ይዝከር።
ኣፈኛ ሚኒስትሪ ምክልኻል ፈረንሳ - 

ኮሎኔል ፒየር ጎዲልየር ብወገኑ ኣብ ዝሃቦ 
መግለጺ፡ “ኣብ ኒጀር ኣብ ልዕሊ ዝርከብ 
ዲፕሎማስያውን ወተሃደራውን ትካላት 
ፈረንሳ - ዝኾነ ስጒምቲ ምስ ዝውሰድ፡ 
ሓይልታት ፈረንሳ ምላሽ ክህቡሉ ድሉዋት 
ኣለዉ” ክብል ኣጠንቂቑ ኣሎ።

ፓኪስታን - ኣብ ልዕሊ ሰራዊት መጥቃዕቲ ቦምብ ተፈጺሙ
ኣብ ሰሜናዊ ምዕራብ ፓኪስታን፡ ኣብ 

ልዕሊ ኣባላት ጸጥታ ብዝተፈጸመ ርእሰ-
ቅትለታዊ መጥቃዕቲ፡ ብውሕዱ ትሽዓተ 
ወተሃደራት ክሞቱ እንከለዉ፡ ካልኦት 
ሓሙሽተ ድማ ከምዝቖሰሉ ተገሊጹ።
ነቲ ዝሓለፈ ሓሙስ ዝተፈጸመ 

መጥቃዕቲ፡ ዛጊት ሓላፍነት ዝወሰደሉ 
ኣካል የለን።
እንተኾነ፡ እቲ ንፓኪስታንን 

ኣፍጋኒስታንን ዘዳውብ ከባቢታት፡ ካብ 
ነዊሕ እዋን ኣትሒዙ መሕብኢ ዕጡቓት 
ጉጅለታት ኮይኑ ምጽንሑ ይሕበር።
ፌሮዝ ጀማል ሻህ ዝተባህለ ብዓል-

ስልጣን እታ ሃገር ንኣገልግሎት ዜና 
አይ.ኤፍ.ፒ ኣብ ዝሃቦ ሓበሬታ፡ ነቲ 

መጥቃዕቲ ዝፈጸመ ሰብ፡ ኣብቲ 
ንፓኪስታንን ኣፍጋኒስታንን ዘራኽብ 
ከባቢታት ብሞተር ብሽክለታ ይንቀሳቐስ 
ከምዝነበረ ድሕሪ ምጥቃስ፡ ኣብ ነብሱ 

ዝተጠምጠመ ተባራዒ ባእታ ፈንጂሩ 
ከምዝሞተ ገሊጹ።
ኣብ ፓኪስታን፡ ኣብ መንጎ ዕጡቓትን 

መንግስትን ዝካየድ ዝነበረ ዝርርብ ደው 

ካብ ዝብል ንደሓር፡ ካብ ዝሓለፈ ዓመት 
ጀሚሩ ኣብ ሰሜናዊ ምዕራብ እታ ሃገር 
መጥቃዕቲታት እናወሰኸ ከምዝመጸ እዩ 
ዝሕበር።
ኣብ ዝሓለፈ ወርሒ’ውን፡ ኣብቲ 

ከባቢ ኣብ ሓደ ፖለቲካዊ ምትእኽኻብ 
ዝካየደሉ ዝነበረ ቦታ ብዝተፈጸመ ርእሰ-
ቅትለታዊ መጥቃዕቲ፡ ልዕሊ 60 ሰባት 
ተቐቲሎም ምንባሮም ይዝከር።
ብተመሳሳሊ፡ ኣብ ወርሒ ጥሪ’ውን ምስ 

ተህሪቕ-ኢ-ጣሊባን ፓኪስታን ምትእስሳር 
ከምዘለዎ ዝተገልጸ ሓደ ውልቀ-ሰብ፡ 
ኣብ ቀጽሪ መደበር ፖሊስ ብዝፈጸሞ 
ርእሰ-ቅትለታዊ መጥቃዕቲ፡ ልዕሊ 80 
መኮንናት ከምእተቐትሉ፡ ናይ ሽዑ 
ጸብጻባት ይሕብሩ።

ሎሚ ኣብ ERI-TV 
09፡00	 ሃገራዊ መዝሙር
09፡05	 ድራማ
09፡35	 ሃለው ቆልዑ
10፡30	 ፓኖራማ
10፡10	 ለሰ ስፖርት
12፡30	 ዜና (ትግርኛ)
12፡55	 ጩራ ጥዕና
13፡30	 ዜና (ዓረብ)
13፡50	 መልሲ ኣብ መስመር
14፡30	 ናትራን
17፡00	 መኣዝን ልምዓት           
17፡30	 ሳይዳ
18፡30	 ደረት ቃና
20፡00	 ዜና (ትግረ)	
20፡13	 ሄራር
21፡00	 ዜና (ትግርኛ)	
21፡25	 TECH IN-SIGHT
22፡00	 ዜና (ዓረብ)	
22፡15	 ደርፊ
22፡30	 ዜና (እንግሊዝ)
24፡40	 ሃገራዊ መዝሙር

ኣብ ልዕሊ መንግስቲ ጋቦን 
ዝተኻየደ ዕልዋ ብትሪ ከምዝኹንኖ 
ዘነጸረ ሕብረት ኣፍሪቃ፡ ተሳትፎ 
ጋቦን ኣብ ኩሉ ንጥፈታት ናይቲ 
ሕብረትን ትካላቱን ብህጹጽ ደው 
ክብል ከምዝወሰነ፡ እቲ ሕብረት 
ኣብ ማሕበራዊ መራኸቢ ‘ኤክስ’ 
ኣብ ዘስፈሮ ጸብጻብ ሓቢሩ።
ኣብ ጋቦን ብፕረዚደንት’ታ ሃገር 
ነበር ዓሊ ቦንጎ ዝምራሕ መንግስቲ 
ዝሓለፈ ረቡዕ ብወተሃደራዊ ዕልዋ 

ካብ ስልጣን ከምእተኣልየ ይፍለጥ።
እቲ ንስርወ መንግስቲ ቦንጎ ዝኣለየ 
ወተሃደራዊ ሓይሊ፡ ንጀነራል ብሪስ 
ኦሊጉይ ንጉማ ነታ ሃገር ክመርሕ 
ከምዝሓረዮ ይግለጽ። 
ዝመጽእ ሰኑይ ድማ፡ ግዝያዊ 
ፕረዚደንት ጋቦን ኮይኑ ቃለ-መሓላ 
ከም ዝፍጽም ኣፈኛ ሚኒስትሪ 
ምክልኻል እታ ሃገር ገሊጹ።
ኣብ ዝሓለፈ ኣርባዕተ ዓመታት 
ኣብ ዞባ ምዕራብ ኣፍሪቃ - ማለት 

ኣብ ማሊ፡ ጊኒ፡ ቡርኪናፋሶ፡ ጫድ፡ 
ኒጀርን ጋቦንን 8 ዕልዋታት 
ከምእተኻየደ ጸብጻባት የመልክቱ።

